
Монгол Улсын Их Хурлын 2016 оны намрын ээлжит чуулганы 

12 дугаар сарын 08-ны өдөр /Пүрэв гараг/-ийн 

нэгдсэн хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэйгээр хуралдаан 10 цаг 42 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Чөлөөтэй: Н.Амарзаяа, Л.Болд, Ц.Гарамжав, Ц.Даваасүрэн, Г.Занданшатар, Д.Лүндээжанцан, Ц.Мөнх-Оргил, Ж.Мөнхбат, Д.Мурат, Н.Номтойбаяр, Х.Нямбаатар, Н.Оюундарь, М.Оюунчимэг, Д.Сумъяабазар, Г.Тэмүүлэн, Ч.Улаан, Б.Ундармаа, Н.Учрал, Ч.Улаан, Д.Хаянхярваа, Ц.Цогзолмаа, Н.Цэрэнбат, Л.Энх-Амгалан, Ө.Энхтүвшин; 


Эмнэлгийн чөлөөтэй: С.Батболд, Б.Жавхлан, Д.Сарангэрэл, Л.Элдэв-Очир;


Тасалсан: Я.Санжмятав, Д.Эрдэнэбат;


Хоцорсон: Ч.Хүрэлбаатар -1 цаг 02 минут, Ж.Энхбаяр -2 цаг 27 минут, С.Эрдэнэ -48 минут. 

Нэг. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн С.Чинзориг нарын 2016.10.07-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга Л.Мөнхзул, мөн газрын ахлах мэргэжилтэн Б.Батжаргал, Эрүүл мэнд, нийгмийн даатгалын ерөнхий газрын Нийгмийн даатгалын бодлогын хэрэгжилтийг судлах газрын дарга Ц.Ганцэцэг нар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа, референт М.Отгон нар байлцав.

Төслийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Ё.Баатарбилэг танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Д.Цогтбаатар, Х.Болорчулуун, М.Билэгт нарын тавьсан асуултад хууль санаачлагч, Улсын Их Хурлын гишүүн С.Чинзориг хариулж, тайлбар хийв. 

 Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёоллоор санал хураалт явуулав.

М.Энхболд: - Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг /цаашид “ажлын хэсэг” гэх/ нарын гаргасан, 1.Төслийн 1 дүгээр зүйлийн 6 дахь хэсгийн “Энэ зүйлийн 3 дахь хэсэгт заасан” гэснийг “Энэ зүйлийн 3 хэсгийн 3 дахь заалтад засан” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
31

Татгалзсан:

10

Бүгд:


41

75.6 хувийн саналаар санал дэмжигдлээ.

2.Ажлын хэсгийн гаргасан, Төслийн 1 дүгээр зүйлийн 6 дахь хэсгийн 1 дэх заалтыг доор дурдсанаар өөрчлөн найруулах:

“1/холбогдорх хууль тогтоомж, хамтын гэрээ хэлэлцээрт заасны дагуу ажил олгогч нь;” гэсэн саналыг дэмжье гэсэн санал хураалт явуулъя.

Зөвшөөрсөн: 
29

Татгалзсан:

12

Бүгд:


41

70.7 хувийн саналаар санал дэмжигдлээ.

3. Ажлын хэсгийн гаргасан, Төслийн 1 дүгээр зүйлийн 6 дахь хэсгийн 3 дахь заалтыг доор дурдсанаар өөрчлөн найруулах:

“2/Нийгмийн даатгалд сайн дураараа даатгуулсан эх энэ хуулийн 191 дүгээр зүйлд заасан тэтгэмж авах эрх үүссэн бол тэтгэмжийн даатгалын сангаас;” өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
28

Татгалзсан:

13

Бүгд:


41

68.3 хувийн саналаар санал дэмжигдлээ.

4. Ажлын хэсгийн гаргасан, Төслийн 1 дүгээр зүйлийн 6 дахь хэсгийн 3 дахь заалтын “төрөөс” гэсний дараа “, 50 хувийг эх өөрөө” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
29

Татгалзсан:

12

Бүгд:


41

70.7 хувийн саналаар санал дэмжигдлээ.

Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 

Уг асуудлыг 11 цаг 05  минутад хэлэлцэж дуусав. 

Хоёр. Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн төсөл /Улсын Их Хурлын гишүүн С.Чинзориг 2016.10.07-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга Л.Мөнхзул, мөн газрын ахлах мэргэжилтэн Б.Батжаргал, Эрүүл мэнд, нийгмийн даатгалын ерөнхий газрын Нийгмийн даатгалын бодлогын хэрэгжилтийг судлах газрын дарга Ц.Ганцэцэг нар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа, референт М.Отгон нар байлцав.

Төслийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн М.Билэгт нар танилцуулав.

Байнгын хорооны санал, дүгнэлттэй  холбогдуулан Улсын Их Хурлын гишүүн Я.Содбаатар, Д.Тогтохсүрэн, Ш.Раднаасэд, Ж.Бат-Эрдэнэ, Л.Мөнхбаатар, Ж.Батзандан, Г.Мөнхцэцэг, Х.Баделхан нарын тавьсан асуултад хууль санаачлагч, Улсын Их Хурлын гишүүн С.Чинзориг хариулж, тайлбар хийв. 

Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёоллоор санал хураалт явуулав.

М.Энхболд: - Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан, Төслийн 4 дүгээр зүйлийн 4.1 дэх хэсгийн “дараах” гэснийг “15-60 насны” гэж өөрчилж, төслөөс 4.1.1 дэх заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн: 
30

Татгалзсан:

 9

Бүгд:


39

76.9 хувийн саналаар санал дэмжигдлээ.

2.Улсын Их Хурлын гишүүн Н.Амарзаяа, С.Чинзориг нарын гаргасан, Төслийн 4 дүгээр зүйлийн 4.1.2 дахь заалтыг 4.2 дахь хэсэг болгон доор дурдсанаар өөрчлөн найруулах:


“4.2.Ерөнхий боловсролын сургууль, коллеж, их, дээд сургуулийн өдрийн ангид суралцсан хугацаа малчнаар ажилласан жилд хамаарахгүй.” гэсэн саналыг дэмжье гэсэн санал хураалт явуулъя.

Зөвшөөрсөн: 
28

Татгалзсан:

11

Бүгд:


39

71.8 хувийн саналаар санал дэмжигдлээ.

3.Улсын Их Хурлын гишүүн Н.Амарзаяа, С.Чинзориг нарын гаргасан, Төслийн 4 дүгээр зүйлийн 4.1.3 дахь заалтыг 4.3 дахь хэсэг болгон доор дурдсанаар өөрчлөн найруулах:


“4.3.Малчин болон хувиараа хөдөлмөр эрхлэгчийн өөр ажил эрхэлсэн хугацаа малчин, хувиараа хөдөлмөр эрхэгчээр ажилласан хугацаанд хамаарахгүй.” гэсэн саналыг дэмжье гэсэн санал хураалт явуулъя.

Зөвшөөрсөн: 
28

Татгалзсан:

11

Бүгд:


39

71.8 хувийн саналаар санал дэмжигдлээ.

4.Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан, Төслийн 6 дугаар зүйлийн 6.2 дахь хэсгийн “тэтгэврийн” гэснийг “нийгмийн” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
29

Татгалзсан:

10

Бүгд:


39

74.4 хувийн саналаар санал дэмжигдлээ.

5.Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан, Төслийн 7 дугаар зүйлийн 7.1.2 дахь заалтыг доор дурдсанаар өөрчлөн найруулах:


“7.1.2.малчин, хувиараа хөдөлмөр эрхлэгчийн тухай түүний оршин сууж байсан болон оршин сууж байгаа сум, дүүргийн Засаг даргын тодорхойлолт;” гэсэн саналыг дэмжье гэсэн санал хураалт явуулъя.

Зөвшөөрсөн: 
26

Татгалзсан:

13

Бүгд:


39

66.7 хувийн саналаар санал дэмжигдлээ.

6.Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан, Төслийн 7 дугаар зүйлийн 7.1.3 дахь заалтыг доор дурдсанаар өөрчлөн найруулах:


“7.1.3.иргэн малчин бол хуулийн үйлчлэлд хамаарах хугацааны мал тооллогын, хувиараа хөдөлмөр эрхпэгч бол Хувь хүний орлогын албан татвар төлөгчөөр бүртгүүлсэн баримт;” гэсэн саналыг дэмжье гэсэн санал хураалт явуулъя.

Зөвшөөрсөн: 
27

Татгалзсан:

12

Бүгд:


39

69.2 хувийн саналаар санал дэмжигдлээ.

Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 11 цаг 50 минутад хэлэлцэв.

Гурав. “Нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай” Улсын Их Хурлын 2012 оны 10 дугаар сарын 24-ний өдрийн 50 дугаар тогтоолд өөрчлөлт оруулах тухай Улсын Их Хурлын тогтоолын төсөл /Засгийн газар 2016.11.11-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга Л.Мөнхзул, Хөдөлмөр, нийгмийн хамгааллын сайдын зөвлөх Т.Тэлмэн, Нийгмийн даатгалын үндэсний зөвлөлийн Ажлын албаны дарга Б.Болормаа нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа, референт М.Отгон нар байлцав.

Төслийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 

“Нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай” Улсын Их Хурлын 2012 оны 10 дугаар сарын 24-ний өдрийн 50 дугаар тогтоолд өөрчлөлт оруулах тухай Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 

Уг асуудлыг 11 цаг  55 минутад хэлэлцэж дуусав.

Дөрөв.Нийгмийн даатгалын үндэсний зөвлөлийн зарим гишүүнийг томилох, чөлөөлөх тухай Улсын Их Хурлын тогтоолын төсөл

Хэлэлцэж буй асуудалтай холбогдуулан Нийгмийн даатгалын үндэсний зөвлөлийн гишүүнд нэр дэвшигч Э.Оюунтэгш, Н.Алгаа, Ц.Сүхбаатар, Т.Батзул нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа, референт М.Отгон нар байлцав.

 Нэр дэвшигчийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр танилцуулав.

 Байнгын хорооны санал, дүгнэлт болон нэр дэвшигчидтэй холбогдуулан Улсын Их Хурлын гишүүн Ж.Батзандан, О.Баасанхүү, Ж.Бат-Эрдэнэ нарын тавьсан асуултад Улсын Их Хурлын гишүүн С.Чинзориг, нэр дэвшигч Ц.Сүхбаатар нар хариулж, тайлбар хийв.

 М.Энхболд: -Байнгын хорооны саналаар Нийгмийн даатгалын үндэсний зөвлөлийн гишүүний үүрэгт ажлаас Дагвадоржийн Дулмаа, Цэндсүрэнгийн Отгонбаяр, Даваагийн Ганбаяр, Лхагвын Ганпүрэв нарыг чөлөөлөх саналыг дэмжье гэсэн санал хураалт явуулъя.

Зөвшөөрсөн: 
30

Татгалзсан:

12

Бүгд:


42

71.4 хувийн саналаар Байнгын хорооны санал дэмжигдлээ.

Нийгмийн даатгалын үндэсний зөвлөлийн зарим гишүүнийг томилох санал хураалт явуулав.

М.Энхболд: -1.Цэндийн Сүхбаатарыг Нийгмийн даатгалын үндэсний зөвлөлийн гишүүнээр томилох саналыг дэмжье гэсэн санал хураалт явуулъя.

Зөвшөөрсөн: 
29

Татгалзсан:

13

Бүгд:


42

69.0 хувийн саналаар санал дэмжигдлээ.

2.Төмөр-Очирын Батзулыг Нийгмийн даатгалын үндэсний зөвлөлийн гишүүнээр томилох саналыг дэмжье гэсэн санал хураалт явуулъя.

Зөвшөөрсөн: 
28

Татгалзсан:

14

Бүгд:


42

66.7 хувийн саналаар санал дэмжигдлээ.

3.Энэбишийн Оюунтэгшийг Нийгмийн даатгалын үндэсний зөвлөлийн гишүүнээр томилох саналыг дэмжье гэсэн санал хураалт явуулъя.

Зөвшөөрсөн: 
30

Татгалзсан:

12

Бүгд:


42

71.4 хувийн саналаар санал дэмжигдлээ.

4.Намгарын Алгааг Нийгмийн даатгалын үндэсний зөвлөлийн гишүүнээр томилох саналыг дэмжье гэсэн санал хураалт явуулъя.

Зөвшөөрсөн: 
24

Татгалзсан:

18

Бүгд:


42

57.1 хувийн саналаар санал дэмжигдлээ.

Улсын Их Хурлын дарга М.Энхболд “Нийгмийн даатгалын үндэсний зөвлөлийн зарим гишүүнийг чөлөөлөх, томилох тухай” Улсын Их Хурлын тогтоолын эцсийн найруулгыг танилцуулав. 

Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. 


Уг асуудлыг 12 цаг 30 минутад хэлэлцэж дуусав.

Тав. Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим заалт хүчингүй болсонд тооцох тухай хуулийн төслүүд /Засгийн газар 2016.11.24-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Боловсрол, соёл, спортын сайд Ж.Батсуурь, Боловсрол, соёл, спортын яамны Боловсролын бодлогын газрын дарга Д.Эрдэнэчимэг, мөн яамны Хяналт шинжилгээ, үнэлгээ, дотоод аудитын газрын дарга З.Энхболд, Хуулийн хэлтсийн дарга П.Чулуунбаатар, Дээд боловсролын хэлтсийн дарга Т.Амаржаргал нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Р.Болормаа, референт Б.Мажигсүрэн нар байлцав.

Төслийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн А.Ундраа танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн О.Батнасан, Х.Болорчулуун, Г.Мөнхцэцэг, Б.Энх-Амгалан, Б.Пүрэвдорж, Ш.Раднаасэд нарын тавьсан асуултад хууль санаачлагч, Улсын Их Хурлын гишүүн С.Чинзориг, Боловсрол, соёл, спортын сайд Ж.Батсуурь нар хариулж, тайлбар хийв. 

Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим заалт хүчингүй болсонд тооцох тухай хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёоллоор санал хураалт явуулав.

М.Энхболд: -Улсын Их Хурлын гишүүн Ё.Баатарбилэгийн гаргасан,  Төслийн 2 дугаар зүйлийг Боловсролын тухай хуулийн 28 дугаар зүйлийн 28.1.19 дэх заалттай нийцүүлэх, мөн тус хуулийн 36 дугаар зүйлийн 36.11 дэх хэсгийн заалтын дугаарыг өөрчлөх саналыг хуулийн төсөлд тус тус орхигдуулсныг нэмж, төслийн 3 дугаар зүйлийг доор дурдсанаар өөрчлөн найруулах:

“3 дугаар зүйл. Боловсролын тухай хуулийн 28 дугаар зүйлийн 28.1.12 дахь заалтын “олон улсын хөтөлбөрийн сургалттай ерөнхий боловсролын сургууль” гэсний өмнөх “төрийн өмчит” гэснийг “төрийн өмчийн” гэж. 36 дугаар зүйлийн 36.5-36.11 дэх хэсгийн дугаарыг “36.6-36.12” гэж. 36.11 дэх хэсгийн 36.11.1-36.11.6 дахь заалтын дугаарыг “36.12.1-36.12.6” гэж. 36.12 дахь хэсгийн дугаарыг “36.13” гэж. 36.13 дахь хэсгийн дугаарыг “36.15” гэж тус тус өөрчилсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн: 
31

Татгалзсан:

12

Бүгд:


43

72.1 хувийн саналаар санал дэмжигдлээ.

Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим заалт хүчингүй болсонд тооцох тухай хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 

Уг асуудлыг 13 цаг 05 минутад хэлэлцэж дуусав.

Зургаа. Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай болон Төрийн албаны тухай хуульд нэмэлт оруулах тухай хуулиудын төсөл /Засгийн газар 2016.10.07-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Б.Гантуяа нар оролцов.

Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт П.Хулан нар байлцав.

Төслийг анхны хэлэлцүүлэгт бэлтгэсэн талаархи Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Д.Ганболд  танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Л.Мөнхбаатар, Т.Аюурсайхан, С.Бямбацогт, Х.Болорчулуун нарын тавьсан асуултад Хууль зүйн байнгын хорооны дарга, Улсын Их Хурлын гишүүн Ш.Раднаасэд, Улсын Их Хурлын гишүүн Ц.Нямдорж, Хууль зүй, дотоод хэргийн сайд С.Бямбацогт нар хариулж, тайлбар хийв. 


М.Энхболд: -Байнгын хорооны саналаар Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай болон Төрийн албаны тухай хуульд нэмэлт оруулах тухай хуулиудын төслийг хэлэлцэх шаардлагагүй гэж үзсэн тул хуулийн төслийг буцаах нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн: 
 8

Татгалзсан:

34

Бүгд:


42

19.0 хувийн саналаар Байнгын хорооны санал дэмжигдсэнгүй.

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай болон Төрийн албаны тухай хуульд нэмэлт оруулах тухай хуулийн төслийг хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 

Уг асуудлыг 13  цаг 40 минутад хэлэлцэж дуусав.

Долоо. Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн төсөл /Засгийн газар 2016.09.09-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Гадаад харилцааны дэд сайд Д.Батцэцэг, Гаалийн ерөнхий газрын дэд дарга Б.Батхишиг, Гадаад харилцааны яамны Гадаад худалдаа, эдийн засгийн хамтын ажиллагааны газрын захирал В.Энхболд, мөн газрын дэд захирал Д.Булган, зөвлөх Б.Золтуяа, ахлах мэргэжилтэн Д.Эрдэнэ-Очир, Гаалийн ерөнхий газрын Татварын орлогын газрын гаалийн улсын ахлах байцаагч Я.Эрдэнэчимэг нар оролцов.
Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам  нар байлцав.

Төслийг анхны хэлэлцүүлэгт бэлтгэсэн талаархи Төсвийн байнгын  хорооноос гаргасан санал, дүгнэлтийг Улсын Их Хурлын гишүүн Б.Баттөмөр танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

М.Энхболд: - Улсын Их Хурлын гишүүн Ч.Хүрэлбаатарын гаргасан, 1.Төслийн 2 дугаар зүйлийн "нотлох" гэснийг "баримт" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
35

Татгалзсан:

 8

Бүгд:


43

81.4 хувийн саналаар дэмжигдлээ.

2.Улсын Их Хурлын гишүүн Ч.Хүрэлбаатарын гаргасан, Төслийн 3 дугаар зүйлийн 2 дахь заалт буюу 31.3 дахь хэсгийн "хэрэглэх" гэснийг "эдлэх" гэж  өөрчлөх  гэсэн саналыг дэмжье гэсэн санал хураалт явуулъя.

Зөвшөөрсөн: 
34

Татгалзсан:

 9

Бүгд:


43

79.1 хувийн саналаар дэмжигдлээ.


3.Улсын Их Хурлын гишүүн Ч.Хүрэлбаатарын гаргасан, Хуулийн дагаж мөрдөх хугацааг ердийн журмаар тогтоох, үүнтэй холбогдуулан төслийн 5 дугаар зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн: 
32

Татгалзсан:

11

Бүгд:


43


74.4 хувийн саналаар дэмжигдлээ.

Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв. 
Бусад: Улсын Их Хурал дахь Ардчилсан намын бүлгийн урилгаар Баян-Өлгий, Баянхонгор, Говь-Алтай, Дархан-Уул, Өвөрхангай, Завхан, Увс, Ховд аймгийн Иргэдийн төлөөлөгчдийн Хурлын төлөөлөгчид, Улсын Их Хурлын гишүүн Д.Хаянхярваа, Б.Жавхлан, Б.Баттөмөр нарын урилгаар Дархан-Уул аймгийн Дархан сумын 3 дугаар багийн иргэдийн төлөөлөл, Улсын Их Хурлын гишүүн С.Жавхлангийн урилгаар Баянзүрх дүүргийн иргэдийн төлөөлөл, Улсын Их Хурлын гишүүн Б.Пүрэвдоржийн урилгаар Ховд аймгийн иргэдийн төлөөлөл, Улсын Их Хурлын гишүүн А.Ундраагийн урилгаар Улаанбаатар төмөр замын албан хаагчдын төлөөлөл Төрийн ордон, Улсын Их Хурлын чуулганы үйл ажиллагаатай танилцав. 
Улсын Их Хурлын дарга М.Энхболд энэ долоо хоногт төрсөн өдөр нь тохиож байгаа Улсын Их Хурлын гишүүн Н.Амарзаяа, Д.Ганболд нарт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.

Чуулганы нэгдсэн хуралдааны бэлтгэл, зохион байгуулалтын үйл ажиллагааг Улсын Их Хурлын Тамгын газрын Хууль, эрх  зүйн асуудал хариуцсан нарийн бичгийн дарга Д.Амгалан, Хуралдаан зохион байгуулах хэлтсийн дарга Н.Цогтсайхан, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.  

Өнөөдрийн чуулганы нэгдсэн хуралдаан 3 цаг 18 минут үргэлжилж, 76 гишүүнээс 42 гишүүн ирж, 55.2 хувийн ирцтэйгээр 13 цаг 50 минутад өндөрлөв.

Тэмдэглэлтэй танилцсан: 

ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА 



Ц.ЦОЛМОН

Тэмдэглэл хөтөлсөн: 

ПРОТОКОЛЫН АЛБАНЫ ШИНЖЭЭЧ 
            
П.МЯДАГМАА
МОНГОЛ УЛСЫН ИХ ХУРЛЫН 2016 ОНЫ НАМРЫН ЭЭЛЖИТ 

ЧУУЛГАНЫ 12 ДУГААР САРЫН 08-НЫ ӨДРИЙН 
 /ПҮРЭВ ГАРАГ/-ИЙН НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

М.Энхболд: -Улсын Их Хурлын гишүүдийн энэ өдрийн амгаланг айлтгая. Гишүүдийн ирц 51.3 хувьд хүрсэн байна. 32016 оны намрын ээлжит чуулганы 12 дугаар сарын 8-ны өдрийн нэгдсэн хуралдааны ажиллагаа нээснийг мэдэгдье. Өнөөдрийн хурлаар хэлэлцэх асуудлын талаар та бүхэнд танилцуулъя.

1. Нийгмийн даатгалын сангаас олгох, тэтгэвэр тэтгэмжийн тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/;

2.Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн төсөл /анхны хэлэлцүүлэг/;

3.Нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай Улсын Их Хурлын 2012 оны 50 дугаар тогтоолд өөрчлөлт оруулах тухай Улсын Их Хурлын тогтоолын төсөл /анхны хэлэлцүүлэг/;

4.Нийгмийн даатгалын үндэсний зөвлөлийн зарим гишүүнийг томилох, чөлөөлөх тухай;

5.Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим зүйлийг хүчингүй болсонд тооцох тухай хуулиудын төсөл /анхны хэлэлцүүлэг/;

6.Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай болон Төрийн албаны тухай хуульд нэмэлт оруулах тухай хуулиудын төсөл /анхны хэлэлцүүлэг/;

7.Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/ ийм долоон асуудлыг хэлэлцэхээр төлөвлөсөн байгаа. Хэлэлцэх асуудал дээр гишүүдэд санал байна уу. Гишүүдэд санал алга байна. Хэлэлцэх асуудлаа баталж байна. Хэлэлцэх асуудлын дарааллын дагуу Нийгмийн даатгалын сангаас олгох, тэтгэвэр тэтгэмжийн тухай хуульд нэмэлт, өөрчлөлт оруулах тухай хуулийн төсөл анхны хэлэлцүүлэг явуулъя. 

Төслийн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Баатарбилэг танилцуулна. 

Баатарбилэг гишүүнийг индэрт урьж байна.

Ё.Баатарбилэг: -Улсын Их Хурлын дарга, эрхэм гишүүд ээ,

Улсын Их Хурлын гишүүн С.Чинзориг нарын нэр бүхий гишүүдээс Улсын Их Хуралд өргөн мэдүүлсэн Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Улсын Их Хурлын 2016 оны 11 дүгээр сарын 18-ны өдрийн нэгдсэн хуралдаанаар хэлэлцэж, төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.


Нийгмийн бодлого, боловсрол, соёл, шинжлэх ухааны байнгын хороо 2016 оны 12 дугаар сарын 06-ны өдрийн хуралдаанаараа төслийн анхны хэлэлцүүлгийг хийж, дараахь санал, дүгнэлтийг Улсын Их Хурлын нэгдсэн хуралдаанд танилцуулж байна.


Байнгын хорооны гишүүдээс хуулийн төсөл санаачлагчаас асуух асуулт гараагүй бөгөөд төслийн талаар Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан зарчмын зөрүүтэй 4 саналын томьёоллоор санал хураалт явуулахад гишүүдийн дийлэнх олонхийн дэмжлэг авсан болно.


Улсын Их Хурлын эрхэм гишүүд ээ,


Төслийн талаархи зарчмын зөрүүтэй саналын томьёоллыг гишүүдэд тараасан тул Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийсэн талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт болон зарчмын зөрүүтэй саналын томьёоллыг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.

М.Энхболд: -Баатарбилэг гишүүнд баярлалаа. Ажлын хэсгийг танилцуулъя.

Хөдөлмөр, нийгмийн хамгааллын яамны Төрийн нарийн бичгийн дарга Өнөрбаяр, Хөдөлмөр, нийгмийн хамгааллын яамны бодлого, төлөвлөлтийн газрын дарга Мөнхзул, Хөдөлмөр, нийгмийн хамгааллын яамны бодлого, төлөвлөлтийн газрын мэргэжилтэн Батжаргал, Эрүүл мэнд, нийгмийн даатгалын ерөнхий газрын Нийгмийн даатгалын бодлогын хэрэгжилтийг судлах газрын дарга Ганцэцэг нарын ажлын хэсэг байна. 

Байнгын хорооны дүгнэлтээс асууж тодруулах зүйл байна уу. Байвал нэрсээ өгье. Билэгт гишүүнээр тасаллаа. Цогтбаатар гишүүн асууя. 

Д.Цогтбаатар: -Баярлалаа. Энэ өглөөний мэндийг хүргэе. Надад асуулт алга. Яг энэ нийгмийн даатгалын сангаас олгох тэтгэвэртэй, ер нь нийгмийн даатгалтай холбогдсон асуудал орж ирж байгаатай холбогдуулаад гурван зүйлийг Засгийн газарт санал болгомоор байна тэрийгээ л уламжлахыг хүсэж байна. Мэдээж хэрэг одоо Монгол Улсын нийгэм эдийн засгийн нөхцөл байдал, огцом өөрчлөгдлөө. Хоёр долоо хоногийн өмнө байснаас эдийн засгийн нөхцөл байдал эрс өөрчлөгдөөд байна. Үүнтэй холбогдуулаад эргэлт буцалтгүй одоо хүнээс илүү дутуу мөнгө царайчлалгүйгээр энэ Стэнд бай хөтөлбөр уруугаа орох нь зөв. Олон санаат оргож босдоггүй гэдэг шиг бид нар бол энэ дээр өөр нэг юм бодоод яваад байвал аль ч тохироондоо хүрэхгүй байх эрсдэл байна. Стэнд байд ороход нэг давуу тал нь Стэнд байд орсны дараа гаднаас дахиад зээл тусламж авч болдог. Энэ нь нээлттэй байдаг. Нөгөө талаасаа миний яриад байгаа шинэ 90-ээд оны бодлого гэдэг юмыг явуулбал гэх юм бол Стэнд бай хөтөлбөр хамгийн тус нэмэртэй хөтөлбөр байх байх гэж бодож байна. Төрийн бодлогыг өөрийн цэвэр зүй ёсоор нь зөв явуулдаг энэ тогтолцоо уруугаа буцаад шилжих сахилга баттай болгоход тус нэмэр болох байх. Миний нэгдүгээр хүсэлт нь энэ байна. 

Хоёрдугаар зүйл одоо энэ ингээд баруун аймгуудаар нэлээд цас орчихсон зуд болох эрсдэл бас байна гэдэг асуудал яригдаад байна. Тэгэхээр ерөөсөө нэг талаасаа хямрал болох эрсдэл маш өндөр эдийн засгийн нөхцөл байдал маш хүндрээд байдаг нөгөө талаасаа зуд ирээд хэрэв байдлыг хүндрүүлэх юм бол хоёр давхар хүндрэл гарч ирнэ. Нэг нь малчдын хувьд 2001 он, 2003 онд болсон тэр зудны үр дүнд бол олон хүн малгүй болж амьжиргаанаасаа салж байсан. Нийгмийн маш том асуудал гарч байсан. Тэгэхээр ийм эрсдэл нэгэнт бий болж байгаа бол засаг одоогоос тодорхой сан бүрдүүлээд энэ мах бэлтгэл дээр анхаарч эхлэх хэрэгтэй. Ингээд малчдад эртнээс санал болгоод ийм боломж байгаа энэ нь одоо хөтөлбөрт хамрагдах хүсэлтээ бол эртхэн хамрагдаж болно гэдэг асуудлыг тавивал хоёр том давуу тал гарч ирнэ. 

Нэгдүгээрт малчид малгүйжих тэр эрсдэлээс сэргийлэх бөгөөд хоёрдугаарт хямрал болсон байхад өшөө малын тоо толгой хорогдоод эхлэх юм бол махны нийлүүлэлт багасах эрсдэл гараад махны үнэ өсөх эрсдэл гарна. Тэгэхээр иргэд дээр дахиад нэг ачаалал ирж буух аюул байгаа учраас энийг хийх юм бол энэ хоёр асуудлыг шийднэ. Махны үнэ буудаггүй юм гэхэд тогтворжих өсөхгүй байхын нөхцөл байдлыг нь бол бүрдүүлж өгөх хэрэгтэй байна. Ер нь яг энэ хямралын үеийг бол юу хийх хэрэгтэй байгаа вэ гэхээр хүнсний үндсэн бүтээгдэхүүнүүд өөрөөр хэлбэл гурил будаа махан дээр бол үнийг өсгөхгүй байх тал дээр Засаг бол тодорхой сан бүрдүүлээд энэ дээр анхаарч ажиллах ёстой. 

Гурав дахь санал нь юу вэ гэхээр ер нь иргэдийн олон нийтийг хамруулсан энэ бас малчдадаа өвс тэжээл хүргэж өгөх энэ нөөц боломжийг бас бэлтгэж эхлэх нь чухал байх гэж бодож байна. Яагаад гэвэл Монгол хүн бас амны бэлгээрээ гэдэг тэгэхээр зуд гэдэг юманд одоо юу гэдэг юм муу амламааргүй байна гэж бодож байгаа малчид байх юм бол тэдгээрт нь бас өвс тэжээлийг нь хүргэж өгөх тал дээрээ анхаарах ёстой юм болов уу. Ийм гурван зүйлийг нь хийх нь одоо нөгөө хямралаас гарахад нэн чухал ач холбогдолтой арга хэмжээ. Тэгэхгүй бол одоо бид нарын яг саяхан баталсан нөгөө хямралаас гарах хэлэлцсэн хямралаас гарах төлөвлөгөө дээр бол ингээд харахад тэнд байгаа бүх юмыг хийвэл юун хямралаас гарах Монгол Улс үсрэнгүй хөгжих хэмжээний ийм юмнуудыг бид нар хөтөлбөртөө оруулсан яваад байгаа. Тэр зорилтыг амбицтай зорилтыг засаг тавиад явж байхад бол буруудах юм байхгүй. Гэхдээ яг энэ хямралтай нүүр тулах гэж байгаа үед бол энэ саяын ярьсан гурван арга хэмжээг бол даруй авах хэрэгцээ байна гэдгийг л уламжлах гэж байна. Баярлалаа. 

М.Энхболд: -Цогтбаатар гишүүн санал хэллээ. Болорчулуун гишүүн асуултаа асууя. 

Х.Болорчулуун: -Энэ хуулиар нийгмийн даатгалын сангаас одоо олгох тэтгэвэр, тэтгэмжид өөрчлөлт орж байна. Тэгээд нийгмийн даатгалын сангаас олгох тэтгэвэр тэтгэмжид бол эрт тогтоолгохдоо зарим салбарынхан бол бас хөдөлмөрийн таагүй нөхцөл зэргээс шалтгаалж тэтгэврийг эрт тогтоолгодог. Ялангуяа уул уурхайнхан, энд бол малчид хамаарахгүй байгаа юм. Ийм учраас малчдын тэтгэврийн насыг эрт тогтоолгох асуудал яригдаж байна. Үүнийг бол дэмжиж байна. Тэгээд нэг зүйл асууя. Ямар хүнийг яг малчин гэж тооцох вэ. Энд ингээд хавтгайрсан бүгд л ажилгүй хүмүүс ч юм уу, хөдөө орон нутагт байдаг хүмүүс бүгд малчин болох ийм байдал бий болох уу гэж асууя. 

Түүнээс гадна энэ 300-аад мянган хүн хамрагдана гэж байна. Энэ хир бодитой тоо вэ. Ямар судалгаан дээр үндэслэгдэж энэ тоог гаргасан бэ гэж асууя. Мөн яг өнөөдөр Монгол Улс 50 гаруй сая малтай гэж байна. Энэ тоо бол бас тийм бодитой биш гэж боддог юм. Яагаад вэ гэвэл малчид ажил амьдралаасаа болоод маш их зээл авсан. Энэ зээл авах үндэслэлээс шалтгаалж малын тоо толгойгоо бол өсгөсөн. Ялангуяа Хаан банканд бүртгэлтэй малын тоо толгой бол нэлээд үндэслэлгүй өссөн тоо байдаг юм. Тэгэхээр энэ асуултад хариулж өгнө үү гэж хэлье. 

М.Энхболд: -Чинзориг  гишүүн хариулъя. 

С.Чинзориг: -Болорчулуун гишүүний асуултад хариулъя. Малчин гэж хэнийг хэлэх вэ гээд тодорхойлолт байгаа юм. Хөдөлмөр эрхлэлтийг дэмжих тухай хуулинд байгаа тэр тодорхойлолтоор нь бид бол авсан. Малчин гэж мал аж ахуй эрхэлж үндсэн орлогоо олдог иргэнийг малчин гэнэ гэсэн ийм тодорхойлолт хөдөлмөр эрхлэлтийг дэмжих тухай хуулинд бол байгаа юм. Тэгээд энэ тодорхойлолтоор нь бид нар малчин гэдгийг бол авч явж байгааг бол хэлье. 

300 мянган малчин бол мал аж ахуй эрхэлж үндсэн орлогоо олж байгаа гэсэн судалгаа бол үндэсний статистикийн газрын гаргасан судалгаа. Энэ судалгааг үндэслээд бид нар улсын хэмжээгээр 300 мянган малчид байгаа. Энэ 300 мянган малчид маань нийт ажиллагсдын 1 сая 100 мянган ажиглагсдын маань тоо нь ороод явж байгаа гэсэн ийм судалгаа бол байна. Нийгмийн даатгалын ерөнхий газраас гаргасан судалгаагаар энэ малчдын маань энэ 300 мянган малчдын маань өнөөдрийн байдлаар 9 хувь нь нийгмийн даатгалын шимтгэл төлдөг гэсэн ийм судалгаа бол байгаа юм. Болорчулуун гишүүн ээ. Тэгэхээр энэ Үндэсний статистикийн газар болоод нийгмийн даатгалын ерөнхий газраас гаргаж байгаа энэ статистик тоо мэдээллүүд дээр үндэслэж энэ хуулийн төслийг боловсруулсан. Тооцоо судалгааг нь бол хийсэн гэж үзэж байна. 

М.Энхболд: -Билэгт гишүүн асууя. 

М.Билэгт: -Энэ төсөл бол эхчүүд ээжүүд малчдаа төрийн бодлогоор дэмжих хуулийн төсөл орж ирж хуулийн төсөлтэй холбоотой асуудал учраас талархалтай хандаж байна. Нийгмийн даатгалын газраас юу гэж асуух гэж байна вэ гэхээр ер нь бол нийгмийн даатгалд даатгуулагчдын эрх ашгийг хамгаалах талаар ямар бодлого баримталж байгаа вэ. Өөрөөр хэлбэл даатгуулагч маань эмнэлэгт үзүүлээд нэг онош тавиулаад энэ онош нь үнэхээр зөв үү буруу юу гэдгийг даатгуулагчийнхаа эрх ашгийг хамгаалах үүднээс ижил мэргэжлийн эмчээр бас дахин эмчид хандаж дахин магадлуулах энэ боломж нөхцөлийг бүрдүүлэх талаар ямар ажил явуулж байгаа вэ гэдгийг асуух гээд байна л даа. Ер нь бол сүүлийн үед даатгуулагчдын эрх ашгийг хамгаалах талаар нийгмийн даатгалын газраас бас тодорхой бодит ажил явагдахгүй байна уу гэж ажиглагдаад байгаа юм. Ерөөсөө нийгмийн даатгал, эмнэлгийн удирдлага хоёр нийлээд л одоо даатгуулагчдын мөнгийг бол ер нь хяналтгүйгээр бас үр ашиггүй зарцуулаад байгаа юм болов уу гэсэн ийм байдлаас бодитоор ажиглагдаж байгаа. 

Нөгөөтэйгүүр энд бас нэг асуудлыг нэмж хэлэхэд манай малчдын хөдөлмөр бол цаг наргүй хүнд онцлог хөдөлмөр төдийгүй ажлын өдрийн үргэлжлэх хугацаа нь дийлэнх нь байгалийн хатуу ширүүн нөхцөлд өнгөрч нар салхинд хамгийн ихээр гандаж элэгдэж яваа ийм хүмүүс байдаг юм шүү. 

Тийм учраас энэ төслийг бол бүгдээрээ дэмжихийг уриалж байна. 

М.Энхболд: -Билэгт гишүүн үг хэлчихлээ. Гишүүд асуулт асууж хариултаа авч дууслаа. Байнгын хорооноос гаргасан зарчмын зөрүүтэй саналуудаар санал хураая. 
 
1.Төслийн 1 дүгээр зүйлийн 6 дахь хэсгийн  “Энэ зүйлийн 3 дахь  хэсэгт заасан” гэснийг “Энэ зүйлийн 3 хэсгийн 3 дахь заалтад засан” гэж өөрчлөх. Санал гаргасан Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нар байна. Санал хураалт. Санал хураалтад 41 гишүүн оролцож, 31  дэмжиж 75.6 хувийн саналаар санал дэмжигдлээ. 

2.Төслийн 1 дүгээр зүйлийн 6 дахь хэсгийн 1 дэх заалтыг доор дурдсанаар өөрчлөн найруулах:

“1/холбогдох хууль тогтоомж, хамтын гэрээ хэлэлцээрт заасны дагуу ажил олгогч нь;” гэж өөрчилж байгаа юм байна. Энэ саналыг Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нар гаргасан санал байна. Санал хураалтад 41 гишүүн оролцож, 29 дэмжиж 70.7 хувийн саналаар дэмжигдлээ. 

3.Төслийн 1 дүгээр зүйлийн 6 дахь хэсгийн 3 дахь заалтыг доор дурдсанаар өөрчлөн найруулах:

“2/Нийгмийн даатгалд сайн дураараа даатгуулсан эх энэ хуулийн 191 дүгээр зүйлд заасан тэтгэмж авах эрх үүссэн бол тэтгэмжийн даатгалын сангаас;” өөрчлөх гэсэн санал. Саналыг Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан санал байна. Санал хураалт. Санал хураалтад 41 гишүүн оролцож, 28 гишүүн дэмжиж 68.3 хувийн саналаар санал дэмжигдлээ. 

4.Төслийн 1 дүгээр зүйлийн 6 дахь хэсгийн 3 дахь заалтын “төрөөс” гэсний дараа “, 50 хувийг эх өөрөө” гэж нэмэх өөрчлөх гэсэн саналыг дэмжье гэсэн санал хураалт явуулъя. Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан. Санал хураалт. Санал хураалтад 41 гишүүн оролцож, 29 гишүүн зөвшөөрч 70.7 хувийн саналаар санал дэмжигдэж байна. Зарчмын зөрүүтэй саналуудаар санал хурааж дууслаа. 

Нийгмийн даатгалын сангаас олгох тэтгэвэр тэтгэмжийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр нийгмийн бодлого, боловсрол, соёл, шинжлэх ухааны байнгын хороонд шилжүүлж байна. 

Дараагийн асуудалд оръё. Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн төслийн анхны хэлэлцүүлгийг явуулъя. 

Төслийн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Билэгт танилцуулна

М.Билэгт:-Улсын Их Хурлын дарга, эрхэм гишүүд ээ,

Улсын Их Хурлын гишүүн С.Чинзориг нарын нэр бүхий гишүүдээс Улсын Их Хуралд өргөн мэдүүлсэн Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн төслийг хэлэлцэх эсэх асуудлыг Улсын Их Хурлын 2016 оны 11 дүгээр сарын 18-ны өдрийн нэгдсэн хуралдаанаар хэлэлцэж, төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.


Нийгмийн бодлого, боловсрол, соёл, шинжлэх ухааны байнгын хороо 2016 оны 12 дугаар сарын 06-ны өдрийн хуралдаанаараа төслийн анхны хэлэлцүүлгийг хийж, дараахь санал, дүгнэлтийг Улсын Их Хурлын нэгдсэн хуралдаанд танилцуулж байна.

Байнгын хорооны гишүүдээс хуулийн төсөл санаачлагчаас асуух асуулт гараагүй бөгөөд төслийн талаар Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг, Н.Амарзаяа нарын гаргасан зарчмын зөрүүтэй 6 саналын томьёоллоор санал хураалт явуулахад гишүүдийн дийлэнх олонхийн дэмжлэг авсан болно.


Улсын Их Хурлын эрхэм гишүүд ээ,


Төслийн талаархи зарчмын зөрүүтэй саналын томьёоллыг гишүүдэд тараасан тул Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн төслийн анхны хэлэлцүүлгийг хийсэн талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт болон зарчмын зөрүүтэй саналын томьёоллыг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа. 

М.Энхболд: -Билэгт гишүүнд баярлалаа. Би зочин танилцуулъя. Улсын Их Хурал дахь Ардчилсан намын бүлгийн урилгаар Баян-Өлгий, Баянхонгор, Говь-Алтай, Дархан-Уул, Завхан, Өвөрхангай, Увс, Ховд аймгийн иргэдийн төлөөлөгчдийн хурлын төлөөлөгчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхныг хүсэн ерөөе. 

Ажлын хэсэг танилцуулъя. Хөдөлмөр, нийгмийн хамгааллын яамны төрийн нарийн бичгийн дарга Өнөрбаяр, Хөдөлмөр, нийгмийн хамгааллын яамны бодлого, төлөвлөлтийн газрын дарга Мөнхзул, Хөдөлмөр, нийгмийн хамгааллын яамны Бодлого, төлөвлөлтийн газрын мэргэжилтэн Батжаргал, Эрүүл мэнд, нийгмийн даатгалын ерөнхий газрын Нийгмийн даатгалын бодлогын хэрэгжилтийг судлах газрын дарга гэж байгаа юм байна Ганцэцэг нарын ажлын хэсэг хүрэлцэж ирсэн байна. Байнгын хорооны дүгнэлтээс асуулттай гишүүд байна уу. Баделхан гишүүнээр тасаллаа. 

Содбаатар гишүүн асуултаа тавья. 

Я.Содбаатар: -Хоёр зүйл байгаа юм. Нэгдүгээрт ер нь энэ малчид хувиараа хөдөлмөр эрхлэгчид ялангуяа малчид бол тэтгэврийн даатгалын шимтгэлийг цаг тухай бүр төлөөд байх их боломж муу байдаг юм аа. Нэг ёсны өнөөдрийн хуулийн мөрдөж байгаагаар би бол энэ салбарын яаманд өмнө нь хэлж байсан дахиад хэлье. Энэ малчид хувиараа хөдөлмөр эрхлэгчдийн нийгмийн даатгалын шимтгэл, тэтгэврийн даатгалын шимтгэлээ төлөх хугацааг нь ажил амьдралынх нь тэр боломжтой уях боломж байдаг юм уу үгүй юу. Тухайлбал малчдын хувьд бол хамгийн орлого олдог. Хаварт бол ноолуур өгөөд орлого олоод байх шиг байгаа юм. Намарт бол идэш хоолны цагийн дараа бол бас нэг арьс ширээ тушаагаад бас нэг орлого олох боломж нөхцөл бас арай илүү байх шиг байгаа юм. Мөнгөн орлогын хувьд. Тийм учраас тэр үетэй нь тааруулж ерөнхийдөө хавар намартаа нэг удаа төлдөг хэлбэрт орвол ямар байдаг юм бэ. Тэгэхгүй яг цалин байнга авч байгаа төрийн албан хаагч нартай адилхан сар бүр улирал бүр ингээд төлөөд яваад байх боломж бол мөнгөн орлогын хувьд бол хүндрэл байдаг. 

Тийм учраас манай Хөдөлмөр, нийгмийн хамгааллын яам энэ дээр хир ямар бодлого бариад яг эд нарынх нь тэр боломжтой үедээ төлдөг, тэр үедээ жилд хоёр удаа төлнө ч гэдэг юм уу тэгээд тэр нь бол тодорхой хугацаатай ийм уян хатан хэлбэрээр даатгалаа төлөөд яваад байх ийм боломжийг нөхцөлийг бүрдүүлэх хуулиар боломж гаргаж өгвөл яасан юм бэ гэсэн ийм саналтай байгаа юм. Тэгэх юм бол өнөөдрийн одоо зөвхөн судалгаагаар бол зөвхөн малчдын 8 хувь нь л одоо шимтгэл төлж байна гэж байгаа шүү дээ. 

Тийм учраас энийгээ илүү хамааруулах нөхцөл боломж бүрдэх юм болов уу гэж нэгдүгээрт харж байгаа. 

Хоёрдугаарт 2015 онд бас бид нар чинь ажилласан жил тэтгэврийн даатгалын шимтгэлийг нөхөн төлүүлэх тооцох тухай нэг хууль батлагдсан. Үүний хүрээнд хэрэгжилт ер нь ямар байсан юм. Энэ 2012 онд батлагдсан хуулийн хэрэгжилт, одоо энэ авах гэж байгаа өнөөдрийн гаргаж байгаа энэ хуулийн нөхцөлөөрөө ямар боломж нөхцөлүүд болж байгаа юм бэ гэдгийг бол сонгогчид нэлээд асуугаад байгаа учраас бас мэргэжлийн хүмүүс нарийн тайлбарлаж өгөх нь зүйтэй байх гэж бодож байгаа. Ялангуяа тэр хувиараа хөдөлмөр эрхлэгчдийн хүрээнд бид нар малчид хувиараа хөдөлмөр эрхлэгчдийн зарим хэсэг өмнө нь хамрагдаж байсан. Одоо энүүгээр ямар хэсэг хамрагдаж байгаа өмнөх мөн одоо тэр үеийн одоо ажилласан хөдөлмөрийн хөлсний хэмжээгээр тооцож бас олгож байгаа гээд нарийвчилж яг ойлголт өгөх талаасаа бол би бас тодорхой мэдээллүүдийг нэмж өгөх нь эргээд хууль гарсны дараа хуулийн хэрэгжилтийг хангахад бол бас тус дэмтэй юм гэж бодож байгаа. Тийм учраас энэ чиглэлээр бас нарийн мэдээллүүдийг нэмж өгөөч гэсэн хоёр асуулт байна. 

М.Энхболд: -Чинзориг гишүүн. 

С.Чинзориг: -Тэгэхээр малчдын тухайд тогтмол орлого олж чаддаггүйнхээ улмаас нийгмийн даатгалын шимтгэлийг сар тутам жигд тогтмол төлж чадахгүй асуудал гардаг. Хавар ноос ноолуур гарсан үедээ малчид жаахан орлого олдог. Намар арьс шир гарч байгаа мах бэлтгэж байгаа мах бэлтгэж байгаа энэ цаг үед нь малчид бол жаахан орлоготой болдог. Тийм учраас малчдыг сар улирлаар хагас бүтэн жилээр нийгмийн даатгалын шимтгэлийн тухайн орон нутгийнхаа нийгмийн даатгалын хэлтэстэйгээ гэрээ байгуулаад улирлаар юм уу хагас бүтэн жилээр нийгмийн даатгалын шимтгэлийг төлөх эрх нь бол нээлттэй. Тийм учраас манай малчид энэ хуулийнхаа заалтыг ойлгоод л тухайн орон нутгийнхаа нийгмийн даатгалын байгууллагатай би аль улиралд аль сард илүү одоо орлого олж байна тэр орлого илүү олж байгаа цаг үедээ нийгмийн даатгалын шимтгэлээ илүү төлөх тийм одоо гэрээ байгуулаад шимтгэлийг нь төлөх эрх нь нээгдэж байгаа гэдгийг хэлье. 

Ер нь өмнөх Улсын Их Хурлаар ажилласан жил нийгмийн даатгалын шимтгэлийг нөхөн тооцох тухай хууль одоо батлагдаж хэрэгжүүлсэн. Энэ хуулийн хүрээнд нийгмийн даатгалын ерөнхий газраас гаргасан мэдээгээр бол нэг 160 орчим мянган иргэд энэ хуульд хамрагдаж ажилласан жил нийгмийн даатгалын шимтгэлийг одоо хэрхэн одоо төлж тооцуулсан гэсэн ийм судалгаа гарсан байна лээ. Энэ малчид болоод хувиараа хөдөлмөр эрхлэгчдийн нийгмийн даатгалын шимтгэлийг нэг удаа нөхөн төлүүлэх хууль хэрэгжсэнээр бид 400 орчим мянган малчид болоод хувиараа хөдөлмөр эрхэлж буй иргэд нийлээд одоо хамрагдана гэж тооцож байгаа. Гэхдээ энэ хуулийнхаа хэрэгжих хугацааг бид 1995 оноос гээд аваад явж байгаа. Өмнөх ажилласан жил нийгмийн даатгалын шимтгэлийг нөхөн тооцох тухай хуулинд хамрагдаж чадалгүй үлдсэн нэг хэсэг нь байгаа бол энэ хуулиараа тэр үлдсэн хэсгийг нь нийгмийн даатгалын шимтгэлээ нөхөн төлөх эрхийг нь нээлттэй үлдээе гэдэг үүднээс энэ хугацааг нь 1995 оноос хойш гэж байгаа. Гэхдээ нэг зүйлийг тодруулж хэлэхэд өмнө гарсан ажилласан жил нийгмийн даатгалын шимтгэлийг нөхөн төлөх тухай хуулийн дагуу нийгмийн даатгалын шимтгэл нөхөн төлсөн ажилласан жилээ нөхөн тооцуулсан иргэд бол энэ хуулинд бол давхардаж хамрагдахгүй гэдгийг бас зориуд хэлье. 

М.Энхболд: -Тогтохсүрэн гишүүн. 

Д.Тогтохсүрэн: -Малчин хувиараа хөдөлмөр эрхлэгчийн Тэтгэврийн даатгалын шимтгэлийн нөхөн төлөх тухай хуулийн төслийг бүхэлд нь дэмжиж байгаа юм. Би өмнө нь Байнгын хороон дээр хэлэлцэх эсэхээ шийдвэрлэх явцад ч гэсэн ярьж байсан. Хоёр асуулт байна. 

Нэгдүгээрт нь хэрэгжих хугацаа. Хуулийн төслөөр бол 18 оны 1 сарын 1 гэсэн байгаа юм. Тэгээд бид нар бол 2017 оны 1 сарын 1 болговол яасан юм бэ гэсэн санал яриад байна. Яагаад вэ гэхээр 2018 оны 1 сарын 1-нээс бидний түрүүний анхны хэлэлцүүлгийг шийдсэн малчдын тэтгэврийн насыг наашлуулах асуудал хууль хэрэгжиж эхэлнэ. Тэгэхээр түүнээс өмнө 2017 онд даатгалыг нөхөн төлүүлэх ач холбогдолтой болно гэж бодож байна. Тийм учраас хэрэгжих хугацааны хувьд нь Байнгын хороон дээр юу гэж ярьж тогтсон бэ гэдэг асуудлыг нэгдүгээрт асууя гэж бодож байна. 

Хоёрдугаарт нь хуулийн 4.1.2 дээр Боловсролын шаардлага тавьсан байгаа. Ерөнхий боловсролын сургууль болон коллеж их дээд сургууль өдрөөр суралцаж байгаагүй байна гээд. Энийг Байнгын хороон дээр ярьж юу гэж шийдвэрлэсэн бэ гэсэн ийм хоёр асуулт асууя. 

М.Энхболд: -Чинзориг гишүүн хариулъя. 

С.Чинзориг: -Нийгмийн малчид болоод хувиараа хөдөлмөр эрхлэгчдийн нийгмийн даатгалын шимтгэлийг нэг удаа нөхөн төлүүлэх энэ хуулийг 2017 оны 1 сарын 1-нээс хэрэгжүүлж эхэлбэл яасан юм бэ гэдэг асуудал хэлэлцэх эсэхийг нь хэлэлцэх үеэр гишүүдээс дэмжээд гарсан. Тэгээд Байнгын хороон дээрээ бид нар энийг ярилцаад энэ хуулийг 2017 оны 1 сарын 1-нээс хэрэгжүүлж эхэлбэл яасан юм бэ гэдэг асуудал нэлээд одоо судалж ярилцсан. Гэхдээ нийгмийн даатгалын шимтгэлийг нь нөхөн төлөх асуудал гээд 2017 оноос хэрэгжүүлж эхлээд зарим нэгэн иргэдэд тэтгэврийг нь шинээр тэтгэвэр тогтоох асуудал үүсэж магадгүй байгаа гэж үзэж байгаа. Өөрөөр хэлбэл 2017 онд 55 нас хүрч байгаа эмэгтэй 60 нас хүрч байгаа эрэгтэй сүүлийн 2, 3 жилийнхээ шимтгэлийг төлөөгүй байж байгаад энэ нөхөн төлүүлэх тухай хууль гарахаар шимтгэлээ төлөөд нас 2017 онд хүрч байгаа учраас шинээр тэтгэврээ тогтоолгох асуудал үүсээд нөгөө 2017 оны төсөв дээр шинэ тэтгэвэр тогтоолгох иргэдтэй холбоотойгоор тэтгэврийн эх үүсвэр суугаагүй учраас бас одоо нийгмийн даатгалын сан дээр бас ачаалал ирэх юм байна гэсэн ийм тооцоо болгоомжлол байгаа учраас бол хэрэгжүүлэх хугацааг нь 2018 оноос байлгая гээд ингээд Байнгын хороон дээр бол санал нэгдээд тогтсон гэдгийг хэлье. 

Хоёр дахь асуудал тэр дээд боловсролтой байх коллеж ерөнхий боловсролын сургууль төгсөж байсан нь бол албан төсөлд хуулийн төсөлд хамрагдахгүй байх нөхцөл юм шиг өмнө нь бол томьёологдсон байсныг бид Байнгын хороон дээр сая ярьж байгаад өөрчлөгдсөн. Өөрөөр хэлбэл ерөнхий боловсролын сургууль коллеж их дээд сургуулийн өдрийн ангид суралцсан хугацаанд малчнаар ажилласан жилд хамаарахгүй гэдгээр өөрөөр хэлбэл дээд сургуульд өдрийн ангид суралцаж байсан бол энэ төсөлд хамаарахгүй биш тэр малчнаас өдрийн ангид суралцаж байсан хугацаанд малчнаар ажилласан хугацаанд нь хамаарахгүй гэдгээр өөрчлөн найруулж орж ирж байгаа юм. 

М.Энхболд: -Раднаасэд гишүүн асуултаа тавья. 

Ш.Раднаасэд: -Энэ нийтдээ нэг 300 гаруй мянган малчны асуудал байгаа. Тэгээд энэ тэтгэврийн насыг 5 жилээр наашлуулна гэдэг бол зайлшгүй юм байгаа юм. Энийг бол 100 хувь дэмжиж байгаа. Хөдөө орон нутагт мал малладаг хүмүүс залуучууд нь хот орон уруу явдаг. Тэнд залгамж чанар халаа гэдэг зүйл нөгөө өнгөрсөн одоо ирээдүйд эхлэхээс нь нэлээд алдагдах тал уруугаа байгаа. Тэгэхээр энэ малчдын нийгмийн халамж анхаарал хамгааллын чиглэл уруу бол төрөөс тодорхой бодлогуудыг явуулахгүй бол 10, 15 жилийн дараа байдал бол их хүнд болно. Энийг бол 100 хувь дэмжиж байгаа. Би түрүүн Содбаатар гишүүний гаргасан саналтай ерөнхийдөө их төстэй асуулт асуумаар байна. Нийгмийн даатгалын шимтгэл төлөх хугацааг Засгийн газраас тогтоохоор хийгээд байгаа. Тэгээд энийг ер нь яг хуульчлаад хавартаа, намартаа гэдэг юм уу улирал өдөр заагаад өгөхгүй бол сар бүр ч гэдэг юм уу тийм байдлаар хийх юм бол малчдад орлого нь тогтвортой өсөх, үйл ажиллагааны орлого бага үе ч байгаа. Малын ашиг шимээс хамаараад орлого их ч үе байгаа. Энэ нөхцөл байдлуудыг тооцоод хугацааг нь бол өвөлд хийх боломж байхгүй юу гэдгийг хэлмээр байгаа юм. 

Тэгэхгүй бол Засгийн газраас тогтооно гэхээр тэр нөхцөл байдал нь яах вэ гэхээр Засгийн газар дээр очиж тэр нийгмийн даатгалын болон өөрийнхөө сангийн орлогын тасралтгүй байдлыг хангахын тулд сар тутам ч гэдэг юм уу нэг тодорхой тоо тавьдаг. Энүүгээрээ малчид тэрийгээ төлж чаддаггүй. Эргээд энэ яах юм бэ гэхээр төлбөр хийгдээгүйгээс холбоотойгоор одоо явж байгаа хуулийн бодлого маань бас 100 хувь хэрэгжихгүй ийм нөхцөл уруу орчих вэ гэж болгоомжлоод байгаа юм. Тэгээд энэ дээр нийгмийн даатгалын шимтгэл төлөх төлбөрийг хугацааг нь хуульд оруулах боломж байхгүй байна уу гэж асуумаар байна. 

М.Энхболд: -Чинзориг гишүүн хариулъя. 

С.Чинзориг: -Одоогийн Нийгмийн даатгалын тухай хуулинд өөрчлөлт ороод мөрдөгдөж байгаа хууль нь малчид аль илүү орлого олж байгаа боломжтой цагтаа сараар юм уу улиралд юм уу хагас бүтэн жилээр юм уу нийгмийн даатгалын шимтгэлийн тухайн орон нутгийнхаа нийгмийн даатгалынхаа байгууллагатай гэрээ байгуулаад графикаа тохироод илүү орлого олж байгаа үедээ улирлаар юм уу хагас жилээрээ шимтгэлээ төл гэх юм бол нээгээд өгсөн юм. Одоо бол нээлттэй байгаа юм. Хамгийн гол нь манай малчид энэ хуулийнхаа тухай ойлголт байхгүй учраас шинээрээ хуучнаараа нөгөө сар бүр тогтмол нийгмийн даатгалын шимтгэлээ төлөх ёстой юм шиг л ийм асуудал яригдаад байгаа юм. Манай орон нутгийн удирдлагууд орон нутгийн нийгмийн даатгалын байгууллагууд малчдадаа хувиараа хөдөлмөр эрхэлж буй иргэдэд та бүхэн орлого олж байгаа илүү цаг үедээ нийгмийн даатгалын шимтгэлээ улирлаар нь хагас бүтэн жилээр төлөх ийм хуулийн заалтууд нээлттэй байгаа. Хоёр жилийн өмнө хуулинд өөрчлөлт орсон юм. Үүнийхээ дагуу та бүхэн нийгмийн даатгалын байгууллагатай гэрээгээ хийгээд илүү орлого олж байгаа боломжтой цаг үеэрээ нийгмийн даатгалын шимтгэлээ төл гэдгийг нь ойлгуулах сурталчлах таниулах ажил нь маш сайн хийгдэхгүй байгаатай л холбоотой юм бас яригдаад байгаа юм. Хуулиараа бол нээлттэй байгаа юм. 

Хоёр дахь асуудал Засгийн газар журам гаргана гэдэг бол нийгмийн даатгалын шимтгэлийг ямар хугацаанд төлөх вэ гэдэг журам гаргах. Журам гаргана гэдэг бол нийгмийн даатгалын шимтгэлийг ямар хугацаанд төлөх вэ гэдэг журам гаргахгүй. Зүгээр энэ хуулиндаа оруулж байгаа бидний Засгийн газрын журам бол хувиараа ажиллаж байгаа хувиараа хөдөлмөр эрхлэгч иргэн малчин төлөөгүй явж байсан хугацааны нийгмийн даатгалын шимтгэлийг нэг удаа нөхөн төлөхдөө тэр нэг удаа нөхөн төлөх төлбөрөө хагас жилийн хугацаанд төлж дуусгах юм уу, нэг жилийн хугацаанд нөхөн төлж дуусгах юм уу гэдгийг нь журамласан журмыг нь одоо Засгийн газар гаргаж өг гэдэг ийм томьёоллоор Засгийн газар журам гаргана гэсэн заалт энэ хуулинд явж байгаа. 

М.Энхболд: -Ж.Бат-Эрдэнэ гишүүн асуултаа асууя. 

Ж.Бат-Эрдэнэ: -Зах зээл эхэлснээс хойш 90-ээд оноос хойш бол энэ нийгмийн даатгалын шимтгэлээ төлөхгүй байх тасрах асуудлууд бол нэлээд тасарч ирсэн л дээ. Тэгээд малчдын маань хувьд хувиараа хөдөлмөр эрхэлж байгаа иргэдийн маань хувьд нэг тасарчихаар тэгээд төлж нөхөн төлж чадахгүй явсаар байгаад өдий хүрсэн. 90-ээд 95 оноос хойш өдийг хүрсэн асуудлыг л бид шийдэх гээд сууж байна. Энэ утгаараа бол энэ хуулийн төсөл бол маш зүйтэй хуулийн төсөл болсон гэж үзэж байгаа. Асуулт буюу саналтай холбоотой л зүйл байна л даа. Энэ одоо нийгмийн даатгалын шимтгэлийг төлөх процедур орон нутагт төлж байгаа байдал тэгээд төрийн байгууллагуудаас нийгмийн даатгалын төрийн байгууллагуудаас хийж байгаа одоо урьдчилан малчид уруугаа очиж таниулах сурталчлах тэр дэг журам нь ямар байх юм, журам нь ямар байх юм. Яаж малчидтайгаа харьцаж энэ хувиараа эрхлэх аж ахуйд хүрч очиж сурталчлах юм бэ. Бид нар сайхан энэ хуулийг нь бол гаргаад өгч байна. Үүний ар дээр механизм маань өөрсдөө ямар байх юм бэ. Төрийн албан хаагчид шиг контортоо суугаад байх юм уу, эсвэл очиж үйлчлэх юм уу, сурталчлах юм уу. Энэ тал дээр ямар арга хэмжээ авч ажиллах юм бэ. Ер нь бол тэгээд төр ард иргэдийнхээ төлөө л ажиллаж байгаа амьдарч байгаа бий болсон одоо иргэдийнхээ төлөө л ажиллаж ёстой функц шүү дээ. Тэр утгаараа бол энэ төрийн байгууллага төрийн албан хаагчид маань очиж ажиллах тал дээр л анхаарч ажиллаасай гэсэн энэ дээр ер нь ямар арга хэмжээ авч байгаа гэдэг ийм л асуулт байна, санал байна даа. 

М.Энхболд: -Чинзориг гишүүн хариулъя. 

С.Чинзориг: -Бат-Эрдэнэ гишүүний асуулт үндсэндээ санал байна гэж ойлголоо ер нь бол төрийн захиргааны байгууллагууд хууль сурталчлах хэрэгжүүлэх ажлыг зохион байгуулах үндсэн үүрэгтэй. Энэ үүргээ л шат шатандаа төрийн захиргааны байгууллагууд бол хэрэгжүүлэх ёстой. Улсын Их Хурал ч гэсэн өөрөө бас хууль сурталчлах хэрэгжилтэд нь хяналт тавих үүрэгтэй. Энэ функцээ бол бид хэрэгжүүлэх ёстой. Ингээд шат шатандаа хуулиар хүлээсэн хууль сурталчлах хэрэгжүүлэх ажлыг зохион байгуулах хяналт тавих үүргээ гүйцэтгээд явах юм бол энэ хууль олон түмэнд хүрч хугацаандаа хэрэгжиж эхлэх бодитой үр дүн нь богино хугацаанд гарах ийм нөхцөл боломж бүрдэнэ гэж үзэж байгаа. 

М.Энхболд: -Мөнхбаатар гишүүн асуултаа асууя. 

Л.Мөнхбаатар:-Өнөөдөр бас малчид хувиараа хөдөлмөр эрхлэгчдэд хандсан хоёр ч чухал хуулийн төсөл хэлэлцэж байна. Энэ бол маш их том салбар байгаа юм. Мал аж ахуйн салбарт ажиллаж байгаа 300 гаран мянган малчдын асуудал түүнчлэн хувиараа хөдөлмөр эрхэлж байгаа 240 мянган хүн. Ингээд 540 мянган хүнд хандсан асуудлыг шийдвэрлэхээр яригдаж байна л даа. Энэ малчин хувиараа хөдөлмөр эрхлэгчдийн тэтгэврийн даатгалын шимтгэлийг нөхөн төлүүлэх тухай хуулийн төслийг бол бүхэлд нь дэмжиж байгаа юм. Энд бол одоогийн нөхцөл байдал нь бол мэдээж одоогийн мөрдөгдөж байгаа хууль тогтоомжоороо сайн дурын үндсэн дээр төлж байгаа учраас 540 мянган хүний маань 10-15 нь л тэтгэврийн даатгалдаа хамрагдаж байна гэсэн ийм статистик судалгаа байгаа. Бусад нь бол хамрагдаж чадахгүй байгаа. 

Тийм учраас эдгээрийг одоо нөхөн төлүүлж энэ хүмүүсээ одоо тодорхой тэтгэврийн насанд хүрэгчдээ тэтгэврээ авах боломжийг нь бүрдүүлэхэд бол төрөөс ингэж онцгойлон анхаарал тавьж энэ асуудлыг шийдэх нь зүйтэй л дээ. Тэгээд энэ гол асуудал бол сайн дураар даатгуулж байгаатай холбогдуулаад ийм бага байгаад байх шиг байгаа юм. Цаашдаа энэ зүйлийг бол бас заавал даатгуулах энэ албан журмын даатгалд бас хамруулах боломж байгаа юм болов уу гэж хардаад байна л даа. Нийгмийн даатгалын сангаас тэтгэвэр тэтгэмж олгох тухай хуулийн 4 дүгээр зүйл дээр нэг ийм заалт байна. Хувиараа хөдөлмөр эрхлэгч малчин хувиараа хөдөлмөр эрхлэгчдийг нийгмийн даатгалд албан журмаар даатгуулах нөхцөл журмыг хуулиар тогтоож болно гэж бас заасан байгаа. Эндээс үзэхээр бол энэ хуулийн этгээд байгуулсан эсэхээс үл хамаараад малчин болон хувиараа хөдөлмөр эрхэлж байгаа энэ хүмүүс маань албан журмын даатгалд бас хамруулж болно гэсэн ийм үзэл санаа бас байгаад байх шиг байна. Ийм болохоор цаашдаа бас үүнийг албан журмын даатгалд хамруулах нөхцөлийг нь бүрдүүлэх ийм боломж байна уу. 

Нөгөөтэйгүүр үүнийг нь бол олон гишүүд ярьж байна тэр хагас бүтэн жилээр төлдөг тэр малчдынхаа орлоготой холбогдуулж тодорхой хугацаагаар сар бүр төлөх боломжгүй учраас тодорхой хавар намар авах ийм боломжийг нь бүрдүүлэх, нөгөөтэйгүүр бас мөнгөөр болон бусад хэлбэрээр бас даатгалаа төлөх боломжийг нь бүрдүүлэх чиглэлээр авч үзэх боломж байгаа юу гэдгийг асууя. Нөгөөтэйгүүр энэ Байнгын хорооны дүгнэлт дээр бас нэг ийм зүйл байгаад байх юм. Энэ хуулийн 4.1 дээр бол 95 оноос энэ хууль хүчин төгөлдөр болсон өдөр хүртэл хугацаанд малчнаар ажиллаж байсан бол хувиараа хөдөлмөр эрхэлж байсан дараах иргэн хамрагдана гээд 15-60 нас гээд заасан байна л даа. Тэгэхээр энэ 15-60 гэж заах ямар учиртай юм бол. 

Нэгдүгээрт мэдээж хэн хамаарах вэ гэдэг нь чухал. Гэхдээ хуулийн үйлчилгээнд хамаарах гэдэг нь бол их ойлгомжгүй байгаад байгаа юм. 15 нас гэдэг нь одоо 15 настай хүн яриад байгаа юм уу. 95 онд 15 настай байсан хүн ярих  юм уу, 60 настай гэдэг нь одоогийнхоо 60 настай хүнээ ярьж байна гэдэг юм уу. Ер нь насны хязгаар заах нь хир ач холбогдолтой юм бол. Энэ бас нэг тодруулга хүсэж байна. 

М.Энхболд: -Чинзориг гишүүн. 

С.Чинзориг: -Мөнхбаатар гишүүний асуултад хариулъя. Тэгэхээр Засгийн газраас ер нь цаашдаа Их Хурлаас нийгмийн даатгалын хууль тогтоомжуудад өөрчлөлт оруулах шинэчлэх Их Хурлаас баталсан нийгмийн  даатгалын талаар баримтлах төрөөс баримтлах бодлогын бичиг баримтынхаа үзэл баримтлалын дагуу нийгмийн даатгалын тухай хуулинд өөрчлөлт оруулах даатгалын сангийн алдагдлыг бууруулахтай холбоотойгоор даатгуулагчдын хамрах хүрээг нэмэгдүүлэхтэй холбоотойгоор тэтгэвэр, тэтгэмжийн хэмжээг амьжиргааны түвшингөөс багагүй хэмжээгээр амьдралаа хэвийн хэмжээнд аваад явах хэмжээнд тэтгэвэр тэтгэмж нь тогтоогддог байх гээд олон асуудлуудаар нийгмийн даатгалын багц хуулиудад өөрчлөлт оруулах шаардлагатай гэж бид бол үздэг. Тэгэхээр Засгийн газраас Их Хурлаас ч гэсэн цаашдаа анхаараад цаашдаа нийгмийн даатгалын хууль тогтоомжуудад өөрчлөлт оруулах асуудлын хүрээнд малчид болоод хувиараа хөдөлмөр эрхлэгчид сайн дурын даатгалд хамрагдаж байх уу, заавал даатгалд хамрагдаж байх уу гэдэг асуудлыг бол бодлогын хүрээнд авч үзэж ярих бас нэг асуудал нэг байж магадгүй гэж бодож байна. Гэхдээ малчид болоод хувиараа хөдөлмөр эрхлэгчдийн нэг хүндрэлтэй асуудал нь орлого тогтмол биш байдаг учраас орлогоо байнга тогтмол тодорхойлох боломж нөхцөл нь бүрддэггүй учраас заавал одоо даатгалд хамрагдах ийм асуудлууд үүсэхгүй. 

Хоёр дахь асуудал нь одоогийнхоо хуулиар бол хөдөлмөрийн гэрээ байгуулаад ажиллаж байгаа иргэн ажиллагсад бол заавал даатгалд хамрагдахаар хуультай байгаа юм. Ийм хоёр нөхцөлөөс болоод сайн дурын даатгалд хамрагдаж явахаас өөр өөр нөхцөл бол одоохондоо харагдахгүй л байгаа юм. Нийгмийн даатгалын шимтгэлийг мөнгөн болоод бусад хэлбэр гэхээр бараа бүтээгдэхүүнээ төлөх тухай асуудал яригдах байх. Тэгэхээр бол одоо нийгмийн даатгалын шимтгэлийг бараа бүтээгдэхүүнээ төлөх тухай асуудал бас одоо ярих тийм боломжгүй. Энэ мөнгө маань эргээд нийгмийн даатгалын сангаас авч байгаа тэтгэвэр тэтгэмжийг цаг хугацаанд нь олгох ийм зайлшгүй шаардлагатай мөнгөн хуримтлалын сан учраас бүтээгдэхүүнээр одоо нийгмийн даатгалын шимтгэлийг төлөх ийм боломж бол хязгаарлагдмал байдаг юм гэдгийг хэлье. Хуулийн төсөлд хамрагдах иргэдийн насыг бид нар 15-60 гэж авсан юм. Магадгүй өнөөдөр 55-тай ч юм уу 60 хүрээгүй байгаа, 58 тай хүн нийгмийн даатгалын шимтгэлээ 2, 3 жил төлөөгүй байгаа бол тэр хугацааныхаа нөхөн төлөх эрхийг нь нээж өгье. Нөгөө талаасаа хөдөлмөрийн тухай хуулиараа 15 нас хүрсэн иргэн эцэг эхийн хараа хяналт дор асран хамгаалагчийн хараа хяналт дор хөдөлмөр эрхлэх эрх нь нээгддэг. Тэр утгаараа энэ 15-аас 60 насны иргэд гэдгийг бол үндсэндээ ажиллах  хүчний нас гэдгээр нь одоо хамруулаад авсан юм. 

М.Энхболд: -Батзандан гишүүн асуултаа асууя. 

Ж.Батзандан: -Малчин хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн төсөл орж ирж байгаа. 2012 онд ажилласан жилийг нөхөн тооцох тухай хуулийг баталсан. Энэ хуульд бас цөөнгүй иргэд хамрагдсан байгаа. Тэгэхээр одоо орж ирж байгаа шинэ хуулийн төсөл батлагдсан тохиолдолд хэдий хэмжээний давхцал үүсэж байгаа талаар надад нэг үзүүлж өгөөч. Энэ хоёрын давхцал болон зөрчил байна уу. Нэлээдгүй олон мянган малчид 2012 оны хуульд хамрагдсан гэж бид ойлгосон. Нэлээдгүй олон хувиараа хөдөлмөр эрхлэгчид 2012 оны ажилласан жилийг нөхөн тооцох тухай хуулиар тэтгэврээ тогтоолгох боломж нь нээгдсэн гэж ойлгож байгаа. Энэ дээр нэг давхцал болон зөрчил байна уу гэдгийг хэлж өгөөч гэж. 

Хоёр дахь асуудал. Нийгмийн даатгалын шимтгэлийг нөхөн төлүүлэхтэй холбоотой ажлыг зохион байгуулахдаа иргэдэд хувиараа хөдөлмөр эрхлэгчид дарамт учруулахгүйгээр зохион байгуулах нь зүйтэй байх гэж харж байгаа. Бичиг баримтын бүрдэл дээр маш их хүндрэлтэй асуудлууд үүсдэг. Яагаад гэхээр бичиг баримтаа бүрдүүлэхэд нөгөө урьд нь ажиллаж байсан компаниуд нь дампуурсан байдаг. Нөгөө урьд нь нэгдэлд ажиллаж байсан малчин маань нэгдлээсээ тодорхойлолт авъя гэдэг. Нэгдэл нь тараад алга болсон 20 жилийн өмнө. Ингээд зовлон бэрхшээлүүд цөөхөн гардаг юм. Тэгэхээр энийг яаж процедурын хувьд хөнгөлөлттэй зохион байгуулах вэ гэдэг дээр онцгой анхаараарай гэж та бүхнээс хүсэж байна. 

Гурав дахь анхааруулах зүйл малчид хөдөлмөр эрхлэгчдийг бол бид Монголынхоо ард түмнийг нам усаар нь ялгаварлан гадуурхаж бол болохгүй. Ардчилсан намын малчин ардын намын малчин гэдэг ойлголт бол байхгүй. Монголын ард түмэн байгаа. Монголын ард түмний мал махыг бэлтгэдэг хөдөө аж ахуйн салбарыг авч явдаг 300 мянган хүн хувиараа хөдөлмөр эрхэлж байгаа 200-аад мянган хүний асуудал байгаа гэдгийг зөвөөр ойлгоорой. Нийгмийн даатгалын сангийн тогтолцоогоо бид боловсронгуй болгох чиглэлд нэлээдгүй хичээл зүтгэл гаргаж байгаа. Өнгөрсөн дөрвөн жилд ч ажилласан. Одоо энэ дөрвөн жилд нийгмийн даатгалын сангийн реформыг хийхгүй бол нийгмийн даатгалын сан чинь өөрөө санхүүжилтээ даахгүй болох эрдлийн өмнө очсон байгаа. Тэгэхээр энийг нийгмийн даатгалын санг хариуцаж байгаа сайд салбар нь онцгой анхаарахгүй бол 2018 оны 1 сарын 1-нээс энэ хууль хэрэгжиж эхэлнэ гэж хуулийн төсөл дээр орж ирсэн байна. Нийгмийн даатгалын сангийн санхүүжилт хүндрэлтэй нөхцөл байдал үүсэж болзошгүй гэж танилцуулга дээр бичсэн байна. Тэгэхээр болзошгүй аюулаас урьдчилан сэргийлэхийн тулд реформуудаа хийх ёстой. 

Санхүүжилтийн эх үүсвэрүүдээ бид илүү тодорхой болгох ёстой. Хоосон байгаа тэр нэрийн данснуудаа санхүүжүүлэх бодлогоо  Засгийн газартайгаа тодорхой төлөвлөгөөг гаргаж баталж хэрэгжүүлж явах ёстой. Энэ тал дээр ямар бодлогууд барьж байгаа вэ гэдгийг надад нэг хэлж өгөөч. Ер нь хөдөө аж ахуйн салбар дээр баримтлах бодлогыг эх баригч нам онцгойлон нэг эргэж харах ёстой. Мал хариулах хүн байхгүй болсон учраас, ховордож байгаа учраас тэтгэврийн шимтгэлийг нөхөн төлүүлээд малчдын тоог нэмэгдүүлэх тухай л манай хоёр том нам бодоод байгаа юм. Гэтэл хэдхэн жилийн өмнө хөдөө аж ахуйг механикжуулах хувьсгал хөдөө аж ахуйг технологижуулах хувьсгал хөдөө аж ахуйг цахилгаанжуулах хувьсгал, хөдөө аж ахуйг бусад улс оронд бол цахимжуулах хувьсгал ийм л юм яригдаж байгаа. Яригдаж байсан. Одоо бид нар ирээдүй уруугаа харж явах ёстой. 20 дугаар зууны малчин, 21 дүгээр зууны малчин хоёр бол тэнгэр газар шиг ялгаатай болж байгаа. 

Орчин үеийн хөдөө аж ахуй өнгөрсөн зууны хөдөө аж ахуй хоёр бол маш өөр болсон. Энийг онцгой анхаарч хөдөө аж ахуйд хувьсгал хийх тухай, хөдөө аж ахуйг цахимжуулах тухай, технологижуулах тухай ноу хау инновацийг нэвтрүүлэх тухай. Шинэ үеийн орчин үеийн малчин хөдөлмөр эрхлэлтийн тухай бодох цаг болсон шүү гэдгийг л хэлмээр байгаа юм. Нийгмийн даатгалын шимтгэлийг нөхөн төлүүлэхээр залуучууд хөдөө явж мал хариулаад хөдөө аж ахуйн асуудал шийдэгдэнэ гэж ингэж бодох нь гэнэн хонгор зан шүү. Энэ дээр манай эрх баригчид онцгой анхаараарай. Сайн бодлого гаргаж ирэх ёстой гэдгийг хэлье. 

М.Энхболд: -Чинзориг гишүүн хариулъя. 

С.Чинзориг: -Батзандан гишүүний асуултад хариулъя. Өмнөх хуультай давхцал гарахгүй гэж бид бол тооцож байгаа юм. Гэхдээ бид түрүүн хэлсэн яагаад  1995 оноос хойш гээд хугацааг нь авсан юм бэ гэхээр магадгүй манай иргэд бас асуудалд хайнга ханддаг мартаж сандагтайгаа уламжлаад өмнөх ажилласан жил нийгмийн даатгалын шимтгэлийг тооцох нөхөн төлөх хуульд хамрагдаж чадаагүй нэг хэсэг нь үлдсэн бол энэ 1995 оноос хойших иргэд нь бол ороод яваг гэдэг асуудлыг бол оруулж байгаа. Тэр ажилласан жилийг тооцох нийгмийн даатгалын шимтгэлийг нөхөн төлсөн хуулинд хамрагдсан иргэн бол энэ хуулийн үйлчлэлд бол хамрахгүй юм. 

Тэр хууль маань 1990-1995 оныхыг 1995 он гэсэн хоёр үе шаттайгаар хэрэгжүүлсэн. Одоо бидний энэ хуулиар бол 2000 оноос өнөөдрийг хүртэл малчнаар ажиллаад хувиараа хөдөлмөр эрхэлж буй иргэд нийгмийн даатгалын шимтгэлээ өмнөх хуулийн үйлчлэлд хамрагдаад 1995 он хүртэл төлүүлсэн бол түүнээс хойш өнөөдрийг хүртэл тодорхой хэмжээгээр нийгмийн даатгалын шимтгэлээ төлж чадалгүй явж ирсэн бол энэ хугацааныхаа нийгмийн даатгалын шимтгэлийг төлүүлэх асуудлыг бол ярьж байгаа юм. Би түрүүн хэлсэн 160 орчим мянган иргэн бол тэр ажилласан жилийг тооцох нийгмийн даатгалын шимтгэлийг нөхөн төлөх энэ хуулинд бас хамрагдаж нийгмийн даатгалын шимтгэл төлөх ч болсон юм билээ гэсэн ийм тооцоо байгаа юм. Бичиг баримттай холбоотой асуудал дээр би тантай санал нэг байна. Аль болох чирэгдэл болохгүйгээр иргэдэд хөнгөн байх тэр нөхцөлийг бодож байгаа юм. Гэхдээ бас нэг бодох юм бий. Бид энэ удаагийн нийгмийн даатгалын шимтгэлийг нөхөн төлөх хуулиар зөвхөн малчинд болоод хувиараа хөдөлмөр эрхэлж буй иргэд гэж онцолж ялгаж авч байгаа учраас зайлшгүй малчнаар ажиллаж байсан ажиллаж байгаа хувиараа 
хөдөлмөр эрхлэгчээр ажиллаж байсан ажиллаж байгаа гэдгээ нотолсон байх зайлшгүй шаардлагатай бол байгаа юм. Бас одоо чирэгдэл учруулахгүй гээд хөнгөн болзол тавих юм бол хэт хавтгайрах ийм одоо асуудлууд бас гарна гэж. 


Тийм учраас бол мал тооллогын материалыг мал тооллогын материалыг малчнаар ажиллаж байсан хугацааны тодорхойлолтыг статистикийн газраас авч байх нь зүйтэй байх. Хувиараа хөдөлмөр эрхлэгч бол хувь хүний орлогын албан татвар төлөгчөөр бүртгүүлсэн баримтаа тэгээд сум дүүргийн засаг даргын тодорхойлолттойгоо бүрдүүл гэсэн ийм л нөхцөл шаардлагыг бол тавьж байгаа. Олон юм бол нэхэхгүй байгаа гэдгээ хэлье. Нийгмийн даатгалын сан бас жаахан алдагдалтай байгаа юм. Цаашдаа бид Их Хурлаас Засгийн газартай хамтраад нийгмийн даатгалын хууль тогтоомжид өөрчлөлт оруулах хүрээндээ нийгмийн даатгалын сангийн бие даасан байдлыг бэхжүүлэхтэй холбоотойгоор нийгмийн даатгалын сангийн алдагдлыг бууруулахтай холбоотойгоор тодорхой бодлогын зарчмын өөрчлөлтүүд хийх цаг нь болсон гэж би бол боддог. Энэ талаар цаашдаа бас ажиллана гэж. Нийгмийн даатгалын сан дээр одоо байгаа хүндрэл нь бид шимтгэл төлөх болохоор 10 хувь, 20 хувь шимтгэл төлчхөөд тэтгэвэр бодуулж авахдаа цалин хөлснөөсөө 45-аас бага нь хамгийн дээд тал нь 80 хувиар тэтгэвэр аваад байгаа учраас нийгмийн даатгалын сан маань бас алдагдалтай яваад байгаа юм. Манайд нийгмийн даатгалын сангийн чөлөөт хөрөнгийн үлдэгдлийг сайн муу хэлэгдээд арилжааны банкуудад байршуулаад хэдэн хувийн хүү аваад арвижуулахаас өөр хуримтлал бий болгодог ийм тогтолцоо бол байхгүй байгаа юм. 


Тийм учраас нийгмийн даатгалын  сангийн тухай хуульд өөрчлөлт оруулахдаа нийгмийн даатгалын сангийн чөлөөт үлдэгдлийг өсгөдөг арвижуулдаг тийм менежментийг нь боловсронгуй болгож өгөх асуудлыг бид бас анхаарах цаг болсон гэдэгтэй би таныг бас санал нийлэх байх гэж бодож байна. Энэ хуулийг гаргахдаа бид зөвхөн хөдөөд малчид цөөрч байгаа учраас, залуу малчдын тоо цөөрч байгаа учраас хөдөөд залуучуудыг малчнаар уриалж дэмжиж энэ хуулийг гаргаж байгаа гэж би ойлгохгүй байгаа. Энэ хуулийн гол үзэл баримтлал нь ажиллагсдын дунд 30 орчим хувийг нь эзэлж байгаа өнөөдөр манай малчдын маань нийгмийн баталгаа нь алдагдаад нийт малчдын маань 10 хан, 9 хөн хувь нь нийгмийн даатгалын шимтгэл төлөгдөөд малчдын 90 хувь нь нийгмийн баталгаа нь алдагдах өндөр настан болсон хойноо тэтгэвэр тэтгэмж авах эрх нь үүсэхгүй ийм хүнд нөхцөлд байгаа учраас тэдгээрийг ирээдүйд нийгмийн баталгааг нь хамгаалах ирээдүйд үүсэх эрсдэлээс хамгаалахын тулд ийм арга хэмжээ авахаас зайлшгүй гэсэн ийм гол концепцуудаа баримталж энэ хуулийг бас боловсруулсан. Гэхдээ нөгөө талд бол малчдын тоог нэмэгдүүлэх залуучуудыг малчнаар ажиллах сонирхлыг нэмэгдүүлэх ч гэсэн нэг тал нь болоод явж байгаа гэж үзэж байна. 


М.Энхболд: -Мөнхцэцэг гишүүн асуултаа асууя. 

Г.Мөнхцэцэг: -Цаг наргүй өдөр шөнөгүй, улирал харгалзахгүйгээр ажиллаж амьдарч явдаг малчдын хувьд ялангуяа энэ хууль бол ирээдүйдээ итгэх нийгэмдээ бас итгэж амьдрах ийм боломжуудыг нээж өгч байгаагаараа энэ хууль бол төгс боловсронгуй болж хэрэгжих ийм учиртай. Тэгээд тэр 2000 онд батлагдсан энэ ажилласан жил тэтгэврийн даатгалын шимтгэлийг нөхөн төлүүлэх тухай хуулинд 160-аад мянган иргэн хамрагдсан гэсэн энэ тоо бол бас хангалттай тоо биш. Тэгэхээр ард иргэдэд маань ялангуяа малчид маань бол мэдээлэл бага очдог. Дээрээс нь бол энэ тухай мэдээллийг хуулийн тухай мэдээллийг ард иргэд малчид маань бол их бага авдгаас болоод энэ хууль бас тэгш дүүрэн ингэж хэрэгжиж чадаагүй юм уу даа гэдэг юм харагдаад байдаг. Тэгээд ирэхээр нь ер нь бол энэ нийгмийн даатгалыг шимтгэлийг бүх малчид хувиараа хөдөлмөр эрхлэгчид хамрагдсан тохиолдолд бол 560 гаруй тэрбум төгрөгийн нөөц сан бүрдэнэ гэсэн ийм тоо баримт байна лээ. Тэгэхээр энэ санг бүрдүүлэхэд бол их учир дутагдалтай, их ажиллах хэрэгтэй болдог. Тэгэхээр нийгмийн даатгалын байгууллага нь хир их ачаалал үүсэх юм бол гэж ингэж харагдаж байна. 

Дээрээс нь бас Засаг даргын тодорхойлолт гэдэг зүйл бол өөрөө маш их хүндрэл учруулна малчдад. Энэ мэтчилэнгээр энэ одоо цахимжуулах ялангуяа би Батзандан гишүүний хэлсэн тэр хөдөө аж ахуйн шинэчлэл ялангуяа тэр хөдөө аж ахуйг цахимжуулах малчин бүр л гар утастай байж байгаа шүү дээ. Энэ мэдээллээр хангах системд энэ хир үйл ажиллагаа авч хэрэгжүүлэхээр ингээд төлөвлөсөн юм бол гэдэг талаар асуулт асууя гэж бодсон юм. Тэгээд нэг цэгийн үйлчилгээ байна. Шуудан харилцааг ашиглах тал дээр малчдад ер нь мэдээлэл өгөх тал дээр бол хангалттай ажиллахгүй бол малчид маань мэдээллээ тэгш дүүрэн авч чаддаггүйгээсээ болоод энэ хууль бол хэрэгжиж чаддаггүй. Хуулинд бас хамрагдаж чаддаггүй ийм явдлууд бол болоод байдаг. Тэгэхээр ялангуяа тэр засаг даргын тодорхойлолт гэдэг ийм одоо хүндрэл чирэгдэл учруулдаг зүйлтэй заавал ингэж холбож өгөх хэрэг байгаа юм уу гэдэг тал дээр асуулт тавьж байна. 

М.Энхболд: -Чинзориг гишүүн. 

С.Чинзориг: -Энэ хууль батлагдахаар Мөнхцэцэг гишүүн ээ Засгийн газар бас тодорхой журам гаргахаар бид бол тусгасан. Тэр журманд бол энэ нөхөн төлөх хөрөнгө мөнгөө ямар хугацаанд нөхөн төлөх юм бэ гэдгийг нь журамласан тэгээд тэр тодорхойлолт авах юу нь цахимаар байх юм уу, шуудангаар байх юм уу ямар хэлбэрээр авах вэ гэдгээ цэгцэлж журамласан ийм журам гаргаад мөрдүүлье гэж бол Засгийн газарт бол хуулиар журам гаргах эрхийг нь Засгийн газарт үлдээж байгаа. Би хэлсэн малчин энэ хууль 95 оны хууль чинь бол өмнөх ажилласан жил нөхөн тооцох нийгмийн даатгалын шимтгэлийг нөхөн төлөх хууль чинь бол салбар харгалзахгүйгээр 90-ээс 2000 оны хоорондох иргэд бүгд хамрахаар ийм хууль гаргасан байсан. Одоо бид нар энэ хууль бол нийт ажиллагсдын маань 47.5 хувийг нь эзэлж байгаа. Малчид болоод хувиараа хөдөлмөр эрхлэгч гэсэн хоёрхон субъектэд хандсан хууль байгаа учраас аль болохоор хүндрэл учруулахгүйгээр яг малчин гэдгийг нь тухайн орон нутгийн иргэн гэдгийг нь тодорхойлсон сум дүүргийн засаг даргын тодорхойлолт тэгээд тэр малчнаар ажиллаж байсан гэдгээ нотлох мал тооллогын материал, хувиараа хөдөлмөр эрхлэгч бол татварын албанд бүртгүүлсэн, татвар төлөгчөөр бүртгүүлсэн баримт гэсэн ийм хоёрхон юм л шаардаж байгаа. Хэдийгээр хүндрэл учруулахгүй чирэгдэл багатайгаар энэ асуудлыг шийдье гээд бас хавтгайд нь хаяж болохгүй байгаа юм. 

Малчин болоод хувиараа хөдөлмөр эрхэлж байсан иргэдэд л зориулж байгаа учраас бас тэрийгээ нотлох зайлшгүй шаардлага бол байгаа юм. Хэт хавтгайрах үзэгдлээс бас урьдчилан сэргийлэх асуудлууд байгаа учраас бид хоёрхон ийм тодорхойлолт нотлох бичиг бүрдүүлье гэж байгаа юм. Хуулийг сурталчлахтай холбоотой асуудлыг би түрүүнд ч ярьсан. Бүх шатны засаг захиргааны байгууллагууд ажиллах ёстой. Ер нь нийгмийн даатгалын байгууллагууд дээр шимтгэлийг нөхөн төлөх асуудал учраас бас ажлын ачаалал ирэхийг бол үгүйсгэхгүй байгаа. Ачаалал бол тодорхой хэмжээгээр ирж таарна. Бидний тооцож байгаагаар 500 орчим мянган хүн байгаа. Нийгмийн даатгалын шимтгэлийг нь төлөөгүй шимтгэлийг эргэн төлөх эрхийг нь нээж өгч байгаа. Тэгээд бид энэ хуулийг хэрхэн сурталчилж ойлгуулж чадсанаас хамаарна. 100 хувь хамаарах уу, 20, 30 хамаарах уу гэдэг асуудал нь бол энэ хуулийг сурталчилсан аль болох ойлгуулах таниулах ажлаас хамаарч шалтгаалах юм. 


Тийм учраас малчдадаа хувиараа хувиараа хөдөлмөр эрхлэгч иргэддээ нэг удаа ийм боломжийг нь олгож байгаа юм. Энийг сурталчлах таниулах ойлгуулах ажлыг шат шатандаа  маш сайн зохион байгуулах зайлшгүй шаардлагатай байгаа гэдгийг хэлж байна. 

М.Энхболд: -Улсын Их Хурлын гишүүн Хаянхярваа, Жавхлан, Баттөмөр нарын урилгаар Дархан-Уул аймгийн Дархан сумын 3 дугаар багийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт эрүүл энх сайн сайхныг хүсэн ерөөе. Баделхан гишүүн асуултаа тавья. 

Х.Баделхан: -Баярлалаа. Тэгэхээр энд бол малчин бол тоолуулсан малын тоогоороо хувиараа хөдөлмөр эрхэлж байгаа хүн бол нөгөө төлсөн татварын баримтыг үндэслээд ийм хоёр баримтаар бол нөхөн төлбөрөө тодорхойлох юм байна. Тэгэхээр миний асуулт бол нэгдүгээрт бүх насаараа мал малласан гэр бүлийн хүн тэгээд туслах малчинтай энэ хүмүүс бол малаа бол өрхийн тэргүүн дээр тоолуулсан байгаа. Тэгэхээр тэр гэр бүлийн хүн туслах малчин бол ингээд тэтгэвэр тогтоолгох боломж гарах уу? Нэгдүгээр асуудал ийм байна. 

Хоёр дахь нь бол хувиараа хөдөлмөр эрхэлж байгаа хүн бол тэр төлсөн баримтыг үндэслээд бол ингээд тэтгэвэр тогтоолгох юм байна л даа. Илүү хүнд юм биш үү. Ер нь одоо 300 орчим хүн бол нийтдээ тэтгэвэр тогтоолгоно гэж байгаа. Энэ дотроо малчин нь хэд юм бэ. Яг тэр татвар төлсөн баримттай хувиараа хөдөлмөр эрхлэгчид нь хэд юм бэ гэж тооцоо судалгаа байна уу. Би түрүүн бас асуулт асуугаад хариулт авч чадаагүй байгаа. Одоо дараагийн асуудал бол одоо малчин хүн ерөөсөө нийгмийн даатгалын шимтгэл төлж байгаагүй малчин хүн тэтгэврийн нас нь болсон яг өнөөдөр ингээд нөхөн төлөөд тэтгэвэр авна гэх юм бол ер нь дунджаар хэдэн төгрөг төлөх юм бэ. Хөдөлмөрийн хөлсний доод хэмжээгээр тооцоход яг ингээд 60 хүрсэн хүн өнөөдөр бол ингээд огт төлөөгүй байвал төчнөөн төгрөг төлөөд нөхөн төлөөд тэтгэвэр тогтоолгоно гэсэн тооцоо байна уу гэсэн асуулт байна. 

М.Энхболд: -Чинзориг гишүүн. 

С.Чинзориг: -Гэр бүлийн хүн туслах малчин орох боломжтой л доо. Гэр бүлийн хүн адилхан  мал маллаж байгаа бол орно. Туслах малчин нь тодорхой хэмжээгээр хөдөлмөрийн гэрээ байгуулаад тэгээд нийгмийн даатгалынхаа шимтгэлийг л төлж байгаа бол энэ тэтгэвэр тэтгэмжээ авах эрх нь одоо үүсээд л явна. Адилхан гэж Баделхан гишүүнд хэлье. Өмнөх хуулийн төсөлд эхний хэлэлцүүлэг дээр хувиараа хөдөлмөр эрхлэгч гэж бүрдүүлэх материал дээр татвар төлсөн баримт байна гэж бид бол оруулсан юм. Тэгээд би энэ эхний хэлэлцүүлэг хийсний дараагаар татварын байгууллагын мэргэжилтнүүдтэй бас зөвлөлдсөн юм. Татвар төлсөн баримтаа гэвэл наадах чинь хамрах хүрээ нь маш их хэмжээгээр хязгаарлагдана. Бид нар татвар төлсөн баримтгүй яг мөнгө төлсөн татвараа төлсөн гэсэн тэр квитанцыг чинь л нэхнэ шүү дээ. Тэгэхээр наадах чинь бол хамрах хүрээ чинь маш ихээр оногдох юм байна. Тийм учраас энэ татвар төлсөн баримт биш хувь хүний орлогын албан татвар төлөгчөөр бүртгүүлсэн баримт гэж. 

Өөрөөр хэлбэл татвар төлсөн баримт биш татвар төлөгчөөр бүртгүүлсэн байна. Ингэх юм бол та бүгдийн сонирхоод байгаа хувиараа хөдөлмөр эрхэлж байгаа 200 мянган иргэн хамрагдаагүй байгаа гэдэг чинь бол хамрах хүрээ чинь жаахан өргөжиж өгөх юм байна гэж. Ингэж татварынхантай санал солилцсон үүднээс бол бид нар татвар төлсөн баримт байна гэдгээ өөрчлөөд татвар төлөгчөөр бүртгүүлсэн байна гэдгийг нь бол оруулж өгч байна. Ингэх юм бол хамрах хүрээ нь жаахан хумигдахгүй нэмэгдэх юм байна гэж. Хэдхэн төгрөг төлөх юм бэ гээд байгаа юм. Тэгэхээр би хувиараа хөдөлмөр эрхлээд юм уу үгүй бол малчнаар ажиллаад нийгмийн даатгалын шимтгэлээ нөхөн төлөөгүй байгаа хүний өмнөөс яг тэдэн төгрөг төлнө гэж бол хэлж чадахгүй байгаа юм. Бид бол малчнаар ажиллаад хувиараа хөдөлмөр эрхлэгчээр ажиллаад нийгмийн даатгалын шимтгэлээ төлж чадаагүй яваа бол тэр төлж чадаагүй яваа нийгмийн даатгалынхаа шимтгэлийг тухайн үеийнхээ хөдөлмөрийн хөлсний  доод хэмжээнээс нэг удаа нөхөн төлөх эрхийг л нээж өгч байгаа юм. Тэгээд тэр хүнд 10 жил төлөөгүй байсан бол 10 жилээ төлөөх үү, жил төлөөгүй байсан бол 10 жилээ төлөх үү, 5 жил төлөөгүй явж ирсэн бол таван жилээ нөхөн төлөх үү гэдэг нь тэр малчны хувиараа хөдөлмөр эрхлэгч иргэний өөрийнх нь эрхийн асуудал. 

Дунджаар 4, 5 жил нийгмийн даатгалын шимтгэлийг төлөөгүй байсан хүн гэж тооцоод үзвэл 5 жил төлөөгүй хүн нийгмийн даатгалын шимтгэлийг тухайн үеийнхээ хөдөлмөрийн хөлсний доод хэмжээнээс нөхөн төлнө гэвэл 500 мянган төгрөг гарах юм байна лээ. Тухайн үеийн хөдөлмөрийн хөлсний доод хэмжээгээр тэгэхдээ энэ 500 мянган төгрөгөө эдийн засгийн хүндрэлтэй байгаа энэ цаг үед тухайн хүн бөөнөөр нэг удаа нөхөн төлж чадахгүй байж магадгүй. Тэгэхээр хуулиндаа бид нар энэ нөхөн төлөхтэй холбоотой зохицуулсан журмыг Засгийн газар баталж мөрдүүлье гээд байгаа нь тэр 500 мянган төгрөгөө хагас жилийн дотор төлүүлэх юм уу, нэг жилийн дотор төлж барагдуулсан байх юм гэдгийг нь Засгийн газар тэр журмаараа зохицуулаад явчих гэсэн ийм асуудлаар бид нар энэ асуудлыг зохицуулъя гээд хуулиндаа тусгаад явж байгаа. 

М.Энхболд: -Гишүүд асуултаа асууж хариулт авч дууслаа. Байнгын хорооноос зарчмын зөрүүтэй саналууд гаргасан байна. Зарчмын зөрүүтэй саналуудаар санал хураая. Гишүүдийн ирц яаж байна. Байнгын хорооны дэмжсэн саналууд байна. 

1.Төслийн 4 дүгээр зүйлийн 4.1 дэх хэсгийн “дараах” гэснийг “15-60 насны” гэж өөрчилж, төслөөс 4.1.1 дэх заалтыг хасах гэсэн санал байна. Энэ саналыг Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нар гаргасан байна. Санал хураалт явуулъя гишүүд ээ. Санал хураалтад 39 гишүүн оролцож, 76.9 хувийн саналаар санал дэмжигдлээ. 

2.Төслийн 4 дүгээр зүйлийн 4.1.2 дахь заалтыг 4.2 дахь хэсэг болгон доор дурдсанаар өөрчлөн найруулах:


“4.2.Ерөнхий боловсролын сургууль, коллеж, их, дээд сургуулийн өдрийн ангид суралцсан хугацаа малчнаар ажилласан жилд хамаарахгүй.” Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нар гаргасан байна. Санал хураалт. Санал хураалтад 39 гишүүн оролцож, 71.8 хувийн саналаар санал дэмжигдлээ. 

3.Төслийн 4 дүгээр зүйлийн 4.1.3 дахь заалтыг 4.3 дахь хэсэг болгон доор дурдсанаар өөрчлөн найруулах:


“4.3.Малчин болон хувиараа хөдөлмөр эрхлэгчийн өөр ажил эрхэлсэн хугацаа малчин, хувиараа хөдөлмөр эрхэгчээр ажилласан хугацаанд хамаарахгүй.” Санал гаргасан Улсын Их Хурлын гишүүн Амарзаяа Чинзориг. Санал хураалт. Санал хураалтад 39 гишүүн оролцож, 71.8 хувийн саналаар санал дэмжигдлээ. 

4.Төслийн 6 дугаар зүйлийн 6.2 дахь хэсгийн “тэтгэврийн” гэснийг “нийгмийн” гэж өөрчлөх. Санал гаргасан Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг. Санал хураалт. Санал хураалтад 39 гишүүн оролцож, 74.4 хувийн саналаар санал дэмжигдлээ. 

5.Төслийн 7 дугаар зүйлийн 7.1.2 дахь заалтыг доор дурдсанаар өөрчлөн найруулах:


“7.1.2.малчин, хувиараа хөдөлмөр эрхлэгчийн тухай түүний оршин сууж байсан болон оршин сууж байгаа сум, дүүргийн Засаг даргын тодорхойлолт;” Санал гаргасан Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг. Санал хураалт. Санал хураалтад 39 гишүүн оролцож, 66.7 хувийн саналаар санал дэмжигдлээ. 

6.Төслийн 7 дугаар зүйлийн 7.1.3 дахь заалтыг доор дурдсанаар өөрчлөн найруулах:


“7.1.3.иргэн малчин бол хуулийн үйлчлэлд хамаарах хугацааны мал тооллогын, хувиараа хөдөлмөр эрхлэгч бол Хувь хүний орлогын албан татвар төлөгчөөр бүртгүүлсэн баримт;” Санал гаргасан Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг. Санал хураалт. Санал хураалтад 39 гишүүн оролцож, 69.2 хувийн саналаар санал дэмжигдлээ. Зарчмын зөрүүтэй саналуудаар санал хурааж дууслаа. Малчин хувиараа хөдөлмөр эрхлэгчдийн тэтгэврийн даатгалын шимтгэлийг нөхөн төлүүлэх тухай хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл шинжлэх ухааны байнгын хороонд шилжүүлж байна. 

Дараагийн асуудалд оръё. Нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай” Улсын Их Хурлын 2012 оны 10 дугаар сарын 24-ний өдрийн 50 дугаар тогтоолд өөрчлөлт оруулах тухай Улсын Их Хурлын тогтоолын төсөл /Засгийн газар 2016.11.11-ний өдөр өргөн мэдүүлсэн, анхны хэлэлцүүлэг/

Энэ төслийн талаар Нийгмийн бодлого, боловсрол, соёл шинжлэх ухааны байнгын хороо санал, дүгнэлт гаргасан. Санал дүгнэлтийг Улсын Их Хурлын гишүүн Гантулга танилцуулна. Баттөмөр гишүүн танилцуулна. Баттөмөр гишүүнийг индэрт урьж байна. 

Б.Баттөмөр: -Улсын Их Хурлын дарга, эрхэм гишүүд ээ, 

Монгол Улсын Засгийн газраас өргөн мэдүүлсэн нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай Улсын Их Хурлын 2012 оны 50 дугаар тогтоолд өөрчлөлт оруулах тухай Улсын Их Хурлын тогтоолын төслийг хэлэлцэх эсэх асуудлыг Улсын Их Хурлын 2016 оны 12 дугаар сарын 1-ний өдрийн нэгдсэн хуралдаанаар хэлэлцэж тогтоолын төслийг анхны хэлэлцүүлэгт бэлтгэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. Нийгмийн бодлого, боловсрол, соёл, шинжлэх ухааны байнгын хороо 2016 оны 12 дугаар сарын 6-ны өдрийн хуралдаанаараа төслийн анхны хэлэлцүүлгийг хийж дараах санал, дүгнэлтийг Улсын Их Хурлын нэгдсэн хуралдаанд танилцуулж байна. Төслийн талаар Улсын Их Хурлын гишүүн Чинзориг, Билэгт нар Хөдөлмөр, нийгмийн хамгааллын яамны холбогдох албан тушаалтнуудаас асуулт асууж хариулт авсны дараа Зарчмын зөрүүтэй нэг санал гарсныг Байнгын хорооны гишүүдийн олонх дэмжсэн боловч санал гаргасан гишүүн нь зарчмын зөрүүтэй саналаа татаж авсан болно. 

Улсын Их Хурлын эрхэм гишүүд ээ, нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай Улсын Их Хурлын 2012 оны 50 дугаар тогтоолд өөрчлөлт оруулах тухай Улсын Их Хурлын тогтоолын төслийн анхны хэлэлцүүлгийг хийсэн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэж шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

М.Энхболд: -Баттөмөр гишүүнд баярлалаа. Улсын Их Хурлын гишүүн Ба. Энх-Амгалангийн урилгаар нийслэлийн Хан-Уул дүүргийн 10 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд эрүүл энх сайн сайхныг хүсэн ерөөе. 

Ажлын хэсгийг танилцуулъя. Хөдөлмөр, нийгмийн хамгааллын яамны төрийн нарийн бичгийн дарга Өнөрбаяр, Хөдөлмөр, нийгмийн хамгааллын яамны бодлого, төлөвлөлтийн газрын дарга Мөнхзул, Хөдөлмөр, нийгмийн хамгааллын сайдын зөвлөх Тэлмэн, Нийгмийн даатгалын үндэсний зөвлөлийн ажлын албаны дарга Болормаа нарын ажлын хэсэг хүрэлцэж ирсэн байна. 

Байнгын хорооны дүгнэлтээс асуулттай гишүүд байна уу, байвал нэрсээ өгье. Асуулттай гишүүд алга байна. Нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай Улсын Их Хурлын 2012 оны 50 дугаар тогтоолд өөрчлөлт оруулах тухай Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр нийгмийн бодлого, боловсрол, соёл шинжлэх ухааны байнгын хороонд шилжүүлж байна. 

Дараагийн асуудалд оръё. Нийгмийн даатгалын үндэсний зөвлөлийн зарим гишүүнийг томилох, чөлөөлөх тухай Улсын Их Хурлын тогтоолын төсөл

 Нэр дэвшигчийн талаар гарсан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Б.Баттөмөр танилцуулна Баттөмөр гишүүнийг индэрт урьж байна. 

Б.Баттөмөр: -Улсын Их Хурлын дарга эрхэм гишүүд ээ, 

 Нийгмийн бодлого, боловсрол, соёл, шинжлэх ухааны байнгын хороо 2016 оны 12 дугаар сарын 6-ны өдрийн хуралдаанаараа нийгмийн даатгалын үндэсний зөвлөлийн зарим гишүүнийг чөлөөлөх томилох асуудлыг хэлэлцэж дараах санал, дүгнэлтийг Улсын Их Хурлын нэгдсэн хуралдаанд танилцуулж байна. Тус Байнгын хороо нь Дулмаа, Отгонбаяр, Ганбаяр, Ганпүрэв нар өөрийн хүсэлтээр нийгмийн даатгалын үндэсний зөвлөлийн гишүүнээс чөлөөлөгдөх хүсэлтийг ирүүлжээ. Эдгээр дөрвөн гишүүний оронд Нийгмийн даатгалын үндэсний зөвлөлийн ажил олгогчийг төлөөлсөн гишүүнээр Монголын худалдаа аж үйлдвэрийн танхимын ерөнхий нарийн бичгийн дарга Оюунтэгш мэргэшсэн хөдөлмөрийн аюулгүй байдал эрүүл ахуйн мэргэжилтнүүдийн холбооны ерөнхийлөгч Алгаа, Монгол Улсын Их Сургуулийн Эдийн засгийн сургуулийн багш профессор Тунгалаг, даатгуулагчийг төлөөлсөн гишүүнээр Монгол Улсын Их Сургуулийн үйлдвэрчний эвлэлийн салбар хорооны гишүүн Монголын ахмадын холбооны ерөнхийлөгч Сүхбаатар, Монголын боловсролын шинжлэх ухааны үйлдвэрчний эвлэлийн чөлөөт холбооны дарга Батзориг, Монголын тээвэр холбоо газрын тосны ажилтны үйлдвэрчний эвлэлүүдийн холбооны дарга Рагчаа, Монголын нэгдмэл үйлдвэрчний холбооны гишүүн, Монголын даатгуулагчдын холбооны удирдах зөвлөлийн гишүүн Батзул, Тунгаамал төв төрийн бус байгууллагын удирдах зөвлөлийн гишүүн Тунгалаг нар нэр дэвшсэн байна. 

Улсын Их Хурлын гишүүн Чинзориг, Ундраа, Билэгт нар нэр дэвшигчдээс асуулт асууж хариулт авлаа. Санал хураалтаар ажил олгогчийг чөлөөлсөн, гишүүнд нэр дэвшсэн Оюунтэгш 100 хувь, Алгаа 90 хувь, даатгуулагчийг төлөөлсөн гишүүнд нэр дэвшсэн Сүхбаатар 100 хувь, Батзул 80 хувийн санал авсан бөгөөд санал хураалтын дүнг үндэслэн Нийгмийн даатгалын үндэсний зөвлөлийн зарим гишүүнийг чөлөөлөх томилох тухай Улсын Их Хурлын тогтоолын төслийг тус байнгын хорооноос Монгол Улсын Их Хурлын чуулганы хуралдааны дэгийн тухай хуулийн 36.1-д заасны дагуу боловсруулан, Байнгын хорооны дүгнэлт хавсарган гишүүдэд тараасан болно. 

Улсын Их Хурлын эрхэм гишүүд ээ, Нийгмийн даатгалын үндэсний зөвлөлийн зарим гишүүнийг чөлөөлөх томилох асуудлаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн Нийгмийн  даатгалын үндэсний зөвлөлийн зарим гишүүнийг чөлөөлөх томилох тухай Улсын Их Хурлын тогтоолын төслийг баталж өгөхийг та бүхнээс хүсье. 

Анхаарал тавьсанд баярлалаа. 


М.Энхболд: -Баттөмөр гишүүнд баярлалаа. Байнгын хорооноос гаргасан санал, дүгнэлт болон нэр дэвшигчдээс асуух асуулттай юм уу, үг хэлэх гишүүд байвал нэрсээ өгье. Бат-Эрдэнэ гишүүнээр тасаллаа. Батзандан гишүүн асуулт асууж үг хэлнэ. 

Ж.Батзандан: -Нийгмийн даатгалын сангийн гишүүдийг үндэсний зөвлөлийн гишүүдийг халж солих ажил эхэлж байна. Дулмаа, Отгонбаяр, Ганбаяр, Ганпүрэв гэдэг хүмүүс өөрсдийн хүсэлтээр үндэсний зөвлөлийн гишүүнээс чөлөөлөгдсөн гэж хэлж байна. Яг өөрсдийнхөө хүсэлтээр чөлөөлөгдсөн үү, өрөөлийн шахалтаар чөлөөлөгдсөн үү гэдгийг надад тайлбарлаж хэлж өгмөөр байна. Бас тодорхой хуулиар заасан хугацаа байгаа. Энийг хариуцаж байгаа сайд Засгийн газраас тайлбар сонсмоор байна. 

Хоёрдугаарт шинээр томилогдож байгаа хүмүүс ажил олгогчдыг төлөөлж Оюунтэгш, Алгаа, Даатгуулагчдыг төлөөлж Сүхбаатар гээд ийм хүмүүс, Батзориг, Рагчаа гээд хүмүүс орж ирж байна. Нийгмийн даатгалын сан бол Монголын хамгийн том сан, даатгуулагчдын мөнгө төвлөрдөг сан. 700 гаруй сая доллар эргэлддэг сан. Нэг их наяд гаруй төгрөг хуримтлагддаг. 1.2 их наяд хуримтлагддаг ийм л сан даа. Энэ том санг хуримтлалыг шимтгэлийг хамгаалах үүргийг үндэсний зөвлөл хүлээж байгаа юм. Нийгмийн даатгалын сангийн мөнгийг улс төрчид угаадаг. Банканд байршуулдаг, хүүг нь хүртдэг. Хулгай хийдэг явдал хэрээс хэтэрч байгаа. Энийг та бүхэн онцгой анхаарах хэрэгтэй. Энийг зогсоохын тулд энэ санг мануулахын тулд та нарыг томилж байгаа шүү гэдгийг анхаараарай. 

Хоёрдугаарт нийгмийн даатгалын сангийн реформыг хийхээс өөр аргагүй болсон. Энэ санг зах зээлийн утгаар нь ажиллуулж менежментийг нь сайжруулахгүй бол улс төрийн тоглоом болоод дуусдаг ийм л сан болсон. Нийгмийн даатгалын чөлөөт үлдэгдлийг яаж зах зээлийн менежмент хийх вэ гэдэг бодлогыг гаргаж ирэх ёстой. Энэ дээр онцгой анхаараарай. Нэрийн дансыг яаж мөнгөжүүлэх вэ гэж, Засгийн газраас их хэмжээний авлагатай олон жил явж ирсэн. Нэрийн данс нь өнөөдрийг хүртэл хоосон байгаа. Энийг яаж мөнгөжүүлэх вэ гэдэг асуудал дээр онцгой анхаарах ёстой. Мэдээж та нарын үндсэн гол үүрэг бол шимтгэл төлөгчдийн эрх ашгийг хамгаалах ард түмнийхээ эрх ашгийг хамгаалах л юм байгаа юм. Энэ санг сэтгэлтэйгээр манах, арвижуулах л тухай асуудал юм байгаа юм. Хэрвээ нийгмийн даатгалын сан дампуурах юм бол бол олон мянган ажил олгогчдын хөдөлмөр эрхлэгчдийн төлсөн мөнгө эрсдэлд орно. 

Тэгэхээр та бүхэнд нэг зүйлийг би захиж хэлэхийг хүсэж байна. Улирал тутамд нийгмийн даатгалын үндэсний зөвлөлийнхөн олон нийтэд мэдээлэл хийж байгаа вэ. Энэ сангийн хөрөнгө ийм боллоо. Тэдэн төгрөг нь эрсдэлд орлоо. Сайд шахаж байгаад ийм банканд байршуулчихлаа. Улс төрчдийн хулгай ингэж нүүрлэлээ. Үүсээд байгаа асуудлуудыг ингэж шийдвэрлэх санал гаргалаа гэж. Өнөөдөр бид хэвлэл мэдээлэл хөгжсөн чөлөөт нийгэмд амьдарч байгаа. Үзэл бодлоо чөлөөтэй илэрхийлэх эрх та бүгдэд байгаа. Битгий хуучин арга барилаар ажиллаарай. Сайдынхаа эрх ашгийг хамгаалдаг, даатгуулагчдын эрх ашгийн эсрэг ажилладаг энэ хуучин арга барилаар та бүхэн явж болохгүй шүү гэдгийг би хатуу хэлмээр байна. Ер нь өнөөдрийг хүртэл энэ Үндэсний зөвлөл нэртэй байгууллагууд дорвитой ажил хийж чадахгүй байсан юм. Зүгээр сайддаа хөтлөгдөж явдаг. Тийм учраас  энэ Үндэсний зөвлөлүүдийн нэр хүнд унаад байгаа юм олон нийтийн телевизийн, нийгмийн даатгалын сангийн энэ хараат бус гишүүдийн нэр хүнд унаад байгаа юм. Та нар бол иргэний нийгмийн төлөөлөл шүү. Монголын ард түмний төлөөлөл шүү гэдгийг онцгой анхаараад хараат бусаар бие даасан байдлаар  иргэдийнхээ эрх ашгийг даатгуулагчдынхаа эрх ашгийг хамгаалж ажиллаарай гэж та бүхэнд хүсье. Амжилт хүсье. Онцгой анхаарал тавих ёстой. Нийгмийн даатгалын сангаа бид нар аварч гарах ёстой шүү гэдгийг хэлэхийг хүсэж байна. Тэгээд асуултад хариулт авъя. 

М.Энхболд: -Байнгын хорооноос хэн хариулах вэ. Чинзориг гишүүн хариулна. 

С.Чинзориг: -Батзандан гишүүний асуултад хариулъя. Тэгэхээр 4 гишүүн чөлөөлөгдөх өргөдлөө үндэсний зөвлөлд гаргасан юм билээ. Тэр дөрвөн өргөдөл нь Байнгын хороонд бол үндэсний зөвлөлөөр дамжаад байнгын хороонд ирсэн. Гурван хүн нь өөрийн хүсэлтээрээ нэг хүн нь Дулмаа нь гадаадад урт хугацаагаар суралцах болсон учраас гээд ийм үндэслэлийг нь бичээд өөрсдөө дөрвөн хүн чөлөөлөгдөх ийм хүсэлтээ ирүүлсэн. Тийм учраас бол Нийгмийн бодлогын байнгын хороо энэ өргөдлийг нь хүлээж аваад ажил олгогчдын болоод ажилтны төлөөллийг төлөөлж эрх ашгийг хамгаалах энэ улсуудын дунд нээлттэй сонгон шалгаруулалт бол үндсэндээ явуулсан тэгээд Байнгын хороон дээр нууцаар санал хурааж энэ дөрвөн хүнийг Үндэсний зөвлөлийн бүрэлдэхүүнд шинээр оруулахаар оруулж ирж байгаа юм. 

М.Энхболд: -Баасанхүү гишүүн асуулт тавьж үг хэлнэ. Баярлалаа. 

О.Баасанхүү: -Үндэсний зөвлөл дэх хороо гээд нэг юм байгуулаад л хүмүүсийг нь солиод л явдаг. Өмнө нь ч гэсэн үндэсний зөвлөл дэх хороо гээд ингээд нэг юм байгуулаад л хүмүүсээ солиод л явдаг. Өмнө ч гэсэн үндэсний зөвлөл дэх хороо гээд бас байгуулаад хүмүүсийг нь солиод өмнө нь ч гэсэн үндэсний зөвлөл дэх хороо гээд бас Үндэсний олон телевиз дээр байхад Байнгын хороо шалгалт хийгээд зөвлөлдөх хорооны гишүүд гээд байдаг ч  юм уу, байдаггүй ч юм уу мэдэгдэхгүй байсан. Одоо энэ байгаа хүмүүс нэг жаахан дорвитойхон ажилламаар байна. Яагаад гэхээр тэтгэврийн бодолт буруу гэдэг ч гэх шиг. Нас барсан хүмүүсийн өмнөөс мөнгө төгрөг авсан ч гэх шиг. Өмнөх жилүүдэд нэлээд их чих халууцуулсан. Тэгээд энэ үндэсний зөвлөлдөх хороо нь дуугардаггүй. Хөөрхий хуучин байсан сайд нь та нар хууль бусаар гүтгэлээ барилаа гээд орилоод байдаг. Сайдын мэдлийн юм биш энэ чинь албаны мэдлийн санг та нар төлөөлж байгаа шүү дээ. Санг төлөөлж байгаа юм чинь та нар нэг эзний ёсоор хандаарай. Намын даалгавраар очиж байгаа юм шиг ярих хэрэггүй л дээ.

Би одоо бол энэ дээр намын даалгавраар жишээлбэл Цэндийн Сүхбаатар гэж хүн очиж байна гэж би хардаж байгаа юм. Яагаад гэхээр өнгөрсөн жилүүдэд чинь ахмадын холбоог хоёр хуваасан. Чөлөөт ахмадын Баасан нөгөөдөх нь ахмадын холбооны Сүхбаатар гээд л хоёр талдаа мөнгөө хоёр хувааж авна гээд төрийн мөнгийг 50, 50 хувиар авахаар болоод сүүлдээ бөөн юм болсон. Гэтэл ахмадын холбоо нэртэй өнөөдөр энэ төрийн юм шиг төрийн бус хулгайч нарыг одоо болимоор байна. Ахмадын холбоог хэлж байгаа юм биш. Жишээлбэл одоо   та нар мэдэж байгаа. Энэ Баянголын хойхон талд байхаа нэг ахмадын холбооны байр юу болсон бэ. Баасан гээд нөгөө эгч тэр хажуу талын энэ Улаанбаатар зочид буудлын урд талд байсан байрыг ёстой ба жинхэнэ гээд чээжээр хамгаалж байгаад сураггүй болсон. Тэрэн дээр нь манай нэг олигархи сая гадаад уруу томилогддог нөхөр өндөр байшин барьсан байгаа. Би тэгж ойлгож байгаа. Энэ наад талын энэ дээр нь одоо тэр байшин юу болсон бэ. Энэ байрны талаар та бас нэг ажил хариуцаж байсан хүний хувьд тэр байшин өмч хөрөнгө хаачсаныг хэлээд өг. Би яагаад хулгайч гэдэг үгийг ашигласан бэ гэвэл би ахмадын холбоог хэлээгүй гэдэг нь залуучуудын холбоо гэдэг балай бас байгууллага байгаад байгаа юм. 

Сонгуулийн үеэр салаавч өгөөд л гүйгээд байсан. Баахан хэвлэлээр хүний нэр төрд халдаад байсан одоо тэгэнгүүтээ юу билээ их намын дарга болсон. Залуучуудын холбоо гээд нэртэй Ерөнхийлөгч гээд суугаад байдаг. Төр хэрвээ тодорхой санхүүжилт өгч байгаа юм бол тэр нөхрийг хариуцлага тооцоод зайлуулаач ээ гэж би хэлмээр байгаа юм. Яагаад гэхээр төрөөс тодорхой татаас залуучуудаа дэмжье гээд хуультай гээд мөнгө төгрөг явуулдаг, ахмадаа дэмжье гээд мөнгө төгрөг явуулдаг. Улс төржөөд хоёр тийшээ болдог. Бодитоор аваад үзэхээр жинхэнэ ахмадын тэтгэвэр тэтгэмж одоо банкны хүү зээл гэхээр хэн нь ч дуугардаггүй. Тэгээд ингээд хоёр намын бөөрөнд очоод суудаг. Ер нь настай хүмүүс ингэж улс төрждөгөө болимоор байгаа юм. Хэтэрхий улс төржих хэрэггүй. Та нарыгаа би хэлээд байгаа шүү дээ. 2008 оноос өмнө бол бүгд МАХН-ын овгоор явж байсан одоо бол 1992 оны сонгуульд манай Ардын нам гээд яриад байдаг. 

Одоо Сүхбаатар гуай ярих юм бол би Ардын намын гишүүн л гэх байх. Зарим нэг нь танай хүмүүс тэгж ярьдаг юм. Өөртөө үнэн ч байж чадахгүй байж яаж өрөөл бусдад үнэн ч байх вэ дээ. Тэгэхээр би Хувьсгалт намаас мандат аваад ажил төрөл хийж байсан хүний хувьд бол хэт улс төржихгүй яваарай л гэж би хэлмээр байна. Тэгээд Оргил рашаан сувиллын гүйцэтгэх захирал хийж байсан гээд одоо тэнд чинь өчнөөн өр ширэнд орчихсон дампуурсан газар юм билээ шүү дээ. Яагаад дампуурдаг юм. Хэдэн зуун сая төгрөгийн одоо борлуулалттай орлоготой байсан. Одоо хувьчлахаас өөр аргагүй гээд л тэгдэг. Ер нь энэ хувьчлах гэдэг нэрээр санаатай дампуурал явуулдаг. Тэрэн дээрээ гар хөл болгодог хүмүүс байгаа бол тэрийг эртхэн илчилмээр байна. Сүүлийн үед энэ Төрийн банк гээд хоёр их наядын мөнгөтэй банкийг 35 хан сая доллараар авах гээд хоёр бүлэглэл зодолдоод тэрүүгээрээ барьцаалж Эрдэнэтийн 49 хувийг гацааж байгаа шүү. 

Одоо тэрийгээ ил гаргаад хэн нь тэрийгээ авах гээд байгаагаа зарласан дээр. Зөвхөн төрийн банкин дээр ийм ноцтой юм болж байгаа юм чинь ерөөсөө энэ олигархуудад үйлчлэхийн тулд ямар нэгэн зөвлөл байх хэрэггүй шүү. Одоо энийг бол ерөөсөө ил тодоор гаргаж ярих цаг болсон гэж бодож байна. Өөрөөр хэлэх юм бол улсаас татаас авдаг сан гэж юу байх вэ дээ. Уг нь бол улсаас татаас авмааргүй байгаа юм. Тэгэхээр энэ сангийн энэ татаасыг болиулах талаар ямар бодлого ер нь бодож байгаа вэ. Ялангуяа ахмадын холбооны Ерөнхийлөгч хариулж өгмөөр байна. Гадаад дотоодын зөндөө төсөл хэрэгжих гээд яваад байгаа юм билээ. Хаанахын төслийг оруулах гээд байгаа юм бэ. Би энийг яагаад ингэж онцолж яриад байгаа вэ гэхээр одоо нөгөө чөлөөт ахмадынхан нь уурлана шүү дээ. Ахмадын төлөөлөл орууллаа гэж яриад манайхан ингээд 65 уулаа болохоор ахмадын төлөөлөл нь Сүхбаатар гуайн байгууллага гээд хэлчихсэн. 

М.Энхболд: -Чинзориг гишүүн хариулъя. Нэр дэвшигчээс нэмж хариулах зүйл байвал хариулж болно. Чинзориг гишүүн. 

С.Чинзориг: -Баасанхүү гишүүний асуултад хариулъя. Хуулиараа Баасанхүү гишүүнээ нийгмийн даатгалын үндэсний зөвлөлд Засгийн газрын төлөөлөл ажил олгогчийн төлөөлөл ажилтны эрх ашгийг хамгаалсан төлөөлөл одоо орно гэдэг хуулийн заалттай. Түүнийхээ дагуу энэ шинээр томилогдож байгаа дөрвөн хүн бол хоёр нь ажилтны эрх ашгийг хамгаалсан үйлдвэрчний эвлэлийн байгууллагуудын төлөөлөл болж хоёр нь ажил олгогчдын эрх ашгийг хамгаалсан ажил олгогчдын төлөөлөл болж бол орж байгаа юм. Би Сүхбаатарыг Монгол ардын намын төлөөл болж энэ үндэсний зөвлөлд орж байгаа гэж бодохгүй байна. Монгол ардын нам энэ үндэсний зөвлөлд төлөөллөө оруулж байгаа асуудал бол байхгүй. Хуулиараа ажилтны дийлэнх олонхын эрх ашгийг хамгаалсан үйлдвэрчний эвлэлийн байгууллагын төлөөлөл орно гэсэн ийм хуультай. Тэгэхээр Сүхбаатар Монгол Улсын Их Сургуулийн үйлдвэрчний эвлэлийн холбооны салбар зөвлөлийн гишүүн энэ үйлдвэрчнийхээ эвлэлийн төлөөлөл болж энэ нийгмийн даатгалын үндэсний зөвлөлд орж байгаа юм гэдгийг бас тодруулж хэлмээр байна. Нийгмийн даатгалын сан улсаас ас их хэмжээний татаас бол авч явж байгаа. Татаас өгөх зайлшгүй шаардлага бол байгаа юм.

Хуулиараа 1995 оноос өмнө тэтгэвэр гарсан иргэдийн тэтгэврийн санхүүжилтийг төр хариуцах хуультай. Тэгэхээр хуулиар хүлээсэн үүргээ биелүүлээд засаг санхүүгийн татаас өгөөд явдаг гэдгийг бас тодотгол хэлье. 

М.Энхболд: -Нэр дэвшигчдийг танилцуулъя. Оюунтэгш, Н.Алгаа, Ц.Сүхбаатар, Т.Батзул чуулганы танхимд хүрэлцэн ирсэн байна. Нэр дэвшигчдээс хариулт өгөх хүн байна уу. Сүхбаатар нэр дэвшигч хоёрдугаар индэр дээрээс хариулъя. 

Ц.Сүхбаатар: -Үйлдвэрчний байгууллагаас санал болгоод энэ ахмадын дуу хоолойг үндэсний зөвлөлд тодорхой хэмжээгээр ярьж хэлж байх ёстой гэсэн асуудлаар санал гарсан л даа. Тэгэхээр энд одоо 255.6 мянган хүн өндөр насны тэтгэвэр авч байгаа. Тэгэхээр энд 867 тэрбум төгрөг өгч байгаа. Нийт зарцуулж байгаа нийгмийн даатгалын сангийн нийт хөрөнгийн 70.6 хувь нь ахмад настны тэтгэвэр тавьж байгаа юм л даа. Тэгээд нийт тэтгэвэр авагчидтай харьцуулахад 74 хувь нь өндөр настын тэтгэвэр авдаг хүмүүс байгаа юм. Нийгмийн даатгалын сангийн. Даатгуулагч гэдэг маань тэтгэвэрт гарсан бүх хүмүүст олон жилээр даатгалаа төлөөд л даатгуулагч даатгуулсны төлөө тэтгэвэртээ гарч байгаа учраас энэ даатгалыг төлөөлөөд үндэсний зөвлөлд байх нь зүйтэй юм гэсэн ийм  санал гарсан. Ахмадууд ч ийм саналтай байдаг юм билээ. Энэ тэтгэврийн зөрөө тэтгэврийг нэмэх ирээдүйн тэтгэврийн шинэчлэл гээд олон асуудлууд тэтгэвэр авагчид ахмадуудтай холбогдож яригддаг учраас. Энэ чиглэлээр одоо ахмадын байгууллагын төлөөллийг санал оруулсан болов уу гэж ингэж бодож байгаа. 

Ахмадын байгууллагын тухай энд одоо ярих нь ямар зохистой юм зүгээр. Тэр байшин барилга ийш тийш нь болгосон мөнгө төгрөг завшсан чөлөөт холбооны тухай ярьж байна. Би тэрийг мэдэхгүй юм. Ямар ч л байсан дийлэнх олонх ахмад настын дийлэнх олонхын эрх ашгийг хамгаалж ажиллаж чадаж байгаа ахмадын байгууллагатай Засгийн газар гэрээ байгуулж ажиллана. Улс төсвөөс санхүүжүүлнэ гэсэн хуулийн заалт байдаг юм. Энэ хуулийн заалт өнгөрсөн дөрвөн жил хэрэгжээгүй. Энэ ахмадын холбоог элдвээр одоо гүтгэн доромжилж 4 жил болсон. Тэгээд яах вэ одоо олонхын нийтлэг эрх ашгийг хамгаалж чадна, цаашдаа ажиллаж чадна гэж ингэж үзээд Засгийн газар Монголын ахмадын холбоо хоёр хууль ёсны гэрээ байгуулсан. Энэ дагуу л ажиллаж байна. Энд нэг их улс төржөөд байх асуудал Монголын ахмадын холбоонд байдаггүй. Монголын ахмадын холбооны дүрэмд зааснаар ахмадын холбоо улс төрийн үйл ажиллагаа явуулахыг хориглоно гэсэн ийм заалттай. Тэр дагуу ч гэсэн өнгөрсөн жил сүрхий тэмцэл гарч энд тэнд орилж хашхираагүй. Ямар ч байсан одоо хийдэг алаа хийгээд хэвийн явсаар байгаад өнөөдөр одоо энэ түвшинд гэрээ байгуулж ажиллаж байна гэж хэлмээр байна. Баярлалаа. 

М.Энхболд: -Ж.Бат-Эрдэнэ гишүүн үг хэлье. 

Ж.Бат-Эрдэнэ: -Энэ үндэсний зөвлөл гэдэг маань угаасаа тухайн салбарын тухайн энэ сандаа бол тусалдаг дэмждэг, хяналт тавьдаг ийм зориулалттайгаар ийм үйл ажиллаагаа явуулдаг газар л даа. Тэгээд эндээ бол Сүхбаатар гуай бол энд орж ажиллах нь өөрөөр хэлбэл ахмадуудаа төлөөлж орж ажиллах нь бол зайлшгүй юм. Ер нь ахмад битгий хэл мэргэжлийн байгууллагууд тэр тусмаа тээврийнхэн тэгээд Их Сургуулийн үйлдвэрчний эвлэл энэ тэр гээд янз янзын салбарууд орсон. Миний асуулт бол энэ салбаруудаа ямар байдлаар сонгосон юм. Хүмүүсээ яаж сонгосон юм гэдэг дээр сая товчхон хэлчих шиг боллоо. Энэ дээр бас гишүүд тодруулж өгөөч гэж. 

Ер нь улс төрждөг байдлаа болимоор л байна л даа. Бид энэ ахмадын холбоогоо хоёр болгоод түрүүний засгийн үед чөлөөт ахмадын холбоо гээд гаргаад ирсэн. Чөлөөт гэдэг нь ямар ч учиртай юм. Ер нь бол ингээд ахмадуудаа бас хоёр хуваагаад байдаг нь зохисгүй. Аливаа нэгэн салбарын ахмадууд гэвэл ондоо шүү дээ. Тэгээд нэг нь чөлөөтэй байдаг, нөгөөдөх нь чөлөөгүй байдаг гэдэг байдлаас нь харах юм уу. Яагаад ингэж ахмадуудаа холбосон юм. Энэ хоёр байгууллагаа бол цааш нь нэг болгоод явах нь зүйтэй байх. Тэгээд энэ Улсын Их Хурлын индэр дээрээс намчирхдаг зүйлийг бол багахан шиг ярьсан дээр байх гэж би бодож байна. Тэгээд одоо яваандаа бол энэ чинь Чингисийн нам, Сүхбаатарын нам гээд саяхан тэр хурал дээр ярьж байгаа нь бол ингээд явчих шинжтэй болох гээд байна шүү дээ. 

Тэгээд ганц Сүхбаатарынхаа талбайг нэг нам нь гарвал Сүхбаатарын талбай, нөгөөдөх нь гарвал Чингисийн талбай болгоод. Тэгээд нөгөө Чингисийн нам нь Чингисийн юунд хуралддаг, Сүхбаатарын нам нь Сүхбаатарынхаа танхимд хуралддаг энэ тэр гээд иймэрхүү зүйл яриад байдгаасаа болимоор байна. Зарчимтайхан шиг л баймаар байна л даа. Тэгээд энэ үндэсний зөвлөлийн гишүүд маань  бид урд нь үйлдвэрчний эвлэлтэй ч тэр үндэсний зөвлөлүүдтэй ч гэсэн ер нь уулзалтууд хийгээд тухайн салбарынхаа тухайн хариуцсан зүйл дээр бол хуулийн дагуу хяналт тавих үүрэгтэй. Туслах үүрэгтэй. Тэгээд энэ үүргээ бол зарчмынхаа дагуу авч ажиллаарай. Зарчмынхаа дагуу хуулийнхаа дагуу энэ үүргээ бол биелүүлээрэй л гэж энэ гишүүддээ бол зөвлөмөөр байна. Гайгүй гайгүй хүмүүс бол орж ирсэн байна. Урд өмнө нь бол мэдэх хүмүүс орж ирсэн байна. Энэ гишүүддээ бол бас зөв ажиллаарай, сайн ажиллаарай гэж захья. Тэгээд шалгуур дээр бас тодорхой цааш цаашдаа анхаарах зүйлүүд нь бол юу байж болох юм энэ дээр нэг хариулт хэлээч гэсэн ийм саналтай байна. 



М.Энхболд: -Чинзориг гишүүн хариулъя. 

С.Чинзориг: -Бат-Эрдэнэ гишүүн хариулъя. Тэгээд би түрүүн хэлсэндээ хуулиараа нийгмийн даатгалын үндэсний зөвлөлд Засгийн газрын төлөөлөл ажилтны төлөөлөл даатгуулагч буюу ажил олгогчийн төлөөлөл гэсэн гурван төлөөлөл ордог. Энэ маань ямар учиртай вэ гэхээр энэ нийгмийн даатгалын хөрөнгө гэдэг бол ганцхан Засгийн газар дангаараа захиран зарцуулах ёсгүй мөнгө. Ажилтны ч эрх ашгийг хамгаалсан ажилтан бидний цалингаас арван хувиа төөлөөд явж байгаа. Ажил олгогч  гэсэн бас 10 хувийг нь төлөөд явж байгаа. Гурван талын оролцоотой ийм сан учраас энэ гурван талын сан энэ бүрэлдэхүүнд орж энэ сангийнхаа хөрөнгийг бүрдүүлэх зарцуулах хяналт тавих ажлаа хамтын удирдлагаар явуулж байна гэсэн ийм зарчмаар энэ үндэсний зөвлөл ажилладаг. Үйлдвэрчний эвлэлийн болоод ажил олгогчийн орж ирж байгаа төлөөллийг бол Засгийн газар сонгон шалгаруулж бол орж ирж байгаа гэж ойлгож бол болохгүй. Засгийн газар, Засгийн газрынхаа төлөөллийг гурван сайд Засгийн газрын гишүүн байна гэдэг саналаа бол Их Хуралд оруулсан. 

Энэ ажилтны болоод ажил олгогчдын төлөөлж орж ирж байгаа энэ төлөөллийг нийгмийн бодлогын байнгын хороод ажил олгогчдын байгууллагууд үйлдвэрчний эвлэлийн байгууллагуудад санал хүргүүлж саналыг нь авч тэгээд Байнгын хороон дээрээ хэлэлцэж нууц санал хураалт нийтдээ 8 хүн нэр дэвшиж материал ирүүлснээс нийгмийн бодлогын байнгын хорооны гишүүд асууж авч санал дүгнэлтээ хийж нууц санал хураалтаар шийдэж ажилтныг төлөөлсөн хоёр төлөөлөл ажил олгогчийг төлөөлсөн хоёр төлөөлөл бол орж ирж байгаа. Гишүүдийн ярьж байгаатай бол бид санал нэг байна.

Ер нь бол Их Хурал, нэгэнт их хурлаас байгуулагддаг үндэсний зөвлөл учраас бас одоо үйл ажиллагаанд нь хяналт тавьдаг, үүрэг даалгавар өгдөг болж байгаа бол болж байгааг нь хэлдэг, болохгүй байгааг нь бас одоо нэр дэвшүүлж сонгож томилж болсон бас томилолтоосоо буцаан татдаг байх ийм бас жаахан идэвхтэй ажиллагаа бол зайлшгүй шаардлагатай. Нийгмийн бодлогын байнгын хороон дээр бид ч гэсэн нэлээд сайн ярьсан. Ер нь бол нийгмийн даатгалын үндэсний зөвлөлийн дүрмийг нь нийгмийн бодлогын байнгын хороо баталдаг хуулиараа. Ажлынх нь тайланг бас Байнгын хороон дээр бас ярьдаг. Ажлын албаных нь төсвийг нь баталж өгдөг. Ийм одоо эрх хэмжээ бас нийгмийн бодлогын байнгын хороонд бол байгаа юм. Тэгэхээр энэ хуулиар олгогдсон эрх мэдлийнхээ хүрээнд ч гэсэн Байнгын хороо дүрмийг нь боловсронгуй болгох хууль тогтоомжийг нь боловсронгуй болгох ийм чиглэлээр бас цаашид нэлээд шахалт шаардлага хяналт тавьж чиглүүлж ажиллах ёстой гэдэг дээр санал нэг байна. 

М.Энхболд: -Гишүүд асуулт асууж үг хэлж дууслаа. 

Байнгын хорооны саналаар Нийгмийн даатгалын үндэсний зөвлөлийн зарим гишүүнийг үүрэгт ажлаас Дагвадоржийн Дулмаа, Цэндсүрэнгийн Отгонбаяр, Даваагийн Ганбаяр, Лхагвын Ганпүрэв нарыг чөлөөлөх саналыг дэмжье гэсэн саналын томьёоллоор санал хураалт явуулъя. Санал хураалтад 42 гишүүн оролцож, 71.4 хувийн саналаар чөлөөлөх санал дэмжигдлээ. Одоо зарим гишүүнийг томилох тухай саналыг хүн тус бүр дээр хураана. 

Цэндийн Сүхбаатарыг Нийгмийн даатгалын үндэсний зөвлөлийн гишүүнээр томилох саналыг дэмжье гэсэн санал хураалт явуулъя. Санал хураалт.  42 гишүүн оролцож, 69 хувиар санал дэмжигдлээ. 

Би зочин танилцуулъя. Улсын Их Хурлын гишүүн С. Жавхлангийн урилгаар нийслэлийн Баянзүрх дүүргийн 8, 10 дугаар хорооны иргэд болон тэдний төлөөлөл Улсын Их Хурлын үйл ажиллагаа Төрийн ордонтой танилцаж байгаа юм байна. Та бүхэнд ажлын амжилт эрүүл энх сайн сайхан бүхнийг хүсэн ерөөе. 

Төмөр-Очирын Батзулыг Нийгмийн даатгалын үндэсний зөвлөлийн гишүүнээр томилох саналыг дэмжье гэсэн санал хураалт явуулъя. Санал хураалт. Санал хураалтад 42 гишүүн оролцож 66.7 хувийн саналаар санал дэмжигдэж байна. 

3.Энэбишийн Оюунтэгшийг Нийгмийн даатгалын үндэсний зөвлөлийн гишүүнээр томилох саналыг дэмжье гэсэн санал хураалт явуулъя. Санал хураалт. Санал хураалтад 42 гишүүн оролцож 71.4 хувийн саналаар санал дэмжигдлээ. 

Намгарын Алгааг Нийгмийн даатгалын үндэсний зөвлөлийн гишүүнээр томилох саналыг дэмжье гэсэн саналын томьёоллоор санал хураалт явуулъя. Санал хураалт. Санал хураалтад 42 гишүүн оролцож 57.1 хувийн саналаар санал дэмжигдлээ. Нийгмийн даатгалын үндэсний зөвлөлийн гишүүнийг чөлөөлөх томилох саналыг гишүүдийн олонх нь дэмжсэн тул Их Хурлын тогтоолыг батлагдсанд тооцлоо. 

Эцсийн найруулга та бүхэнд танилцуулъя. Нийгмийн даатгалын үндэсний зөвлөлийн зарим гишүүнийг чөлөөлөх, томилох тухай Монгол Улсын Их Хурлын тухай хуулийн 43 дугаар зүйлийн 43.1 дэх хэсэг нийгмийн даатгалын тухай хуулийн 27 дугаар зүйлийн 2 дахь хэсгийг үндэслэн Улсын Их Хурлаас тогтоох нь:

Чөлөөлөгдөх хүсэлтээ ирүүлсэн тул Дагвадоржийн Дулмаа, Цэндсүрэнгийн Отгонбаяр, Даваагийн Ганбаяр, Лхагваагийн Ганпүрэв нарыг даатгуулагчийн болон ажил олгогчийн төлөөлсөн нийгмийн даатгалын үндэсний зөвлөлийн гишүүнээс тус тус чөлөөлсүгэй. 

2.Цэндийн Сүхбаатар, Төмөр-Очирын Батзул нарыг даатгуулагчийг төлөөлсөн, Энэбишийн Оюунтэгш, Намгарын Алгаа нарыг ажил олгогчийг төлөөлсөн нийгмийн даатгалын үндэсний зөвлөлийн гишүүнээр тус тус томилсугай гэсэн тогтоол байна. Тогтоолын эцсийн найруулга дээр саналтай гишүүд байна уу. Эцсийн найруулгыг сонссонд тооцлоо. 

Дараагийн асуудалд оръё. Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим заалт хүчингүй болсонд тооцох тухай хуулийн төслүүд /Засгийн газар 2016.11.24-ний өдөр өргөн мэдүүлсэн, анхны хэлэлцүүлэг/.

Төслийн талаар Нийгмийн бодлого, боловсрол, соёл, шинжлэх ухааны байнгын хороо дүгнэлт гаргасан байна. Дүгнэлтийг Улсын Их Хурлын гишүүн Ундраа танилцуулна. Ундраа гишүүнийг индэрт урьж байна. 

А.Ундраа: -Улсын Их Хурлын дарга, эрхэм гишүүд ээ,


Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим зүйлийг хүчингүй болсонд тооцох тухай хуулийн төслүүдийн хэлэлцэх эсэх асуудлыг Улсын Их Хурлын 2016 оны 12 дугаар сарын 01-ний өдрийн нэгдсэн хуралдаанаар хэлэлцэж, төслүүдийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.


Дээрх хуулийн төслүүдийн анхны хэлэлцүүлгийг Нийгмийн бодлого, боловсрол, соёл, шинжлэх ухааны байнгын хороо 2016 оны 12 дугаар сарын 06-ны өдрийн хуралдаанаараа хэлэлцлээ.


Улсын Их Хурлын гишүүн Ё.Баатарбилэг төслийн 2 дугаар зүйлийг Боловсролын тухай хуулийн 28 дугаар зүйлийн 28.1.19 дэх заалттай нийцүүлэх, мөн тус хуулийн 36 дугаар зүйлийн 36.11 дэх хэсгийн заалтын дугаарыг өөрчлөх саналыг хуулийн төсөлд тус тус орхигдуулсныг нэмж тусган, өөрчлөн найруулахаар гаргасан зарчмын зөрүүтэй саналын томьёоллыг хуралдаанд оролцсон гишүүдийн олонхи дэмжсэн бөгөөд хуралдааны явцад гишүүдээс нэмж санал гаргаагүй болно.


 Мөн Улсын Их Хурлын гишүүн Ё.Баатарбилэг дагаж мөрдөх хугацааны талаар асуулт асуухад төсөл санаачлагч төрийн өмчит их сургууль, дээд сургууль, коллежийн Удирдах зөвлөл хуульд заасан эрх, үүргээ бүрэн хэрэгжүүлэхтэй холбогдуулан хуулиудыг батлагдсан өдрөөс нь дагаж мөрдөх саналтай байгаа талаар танилцууллаа.


Улсын Их Хурлын эрхэм гишүүд ээ,


Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим зүйлийг хүчингүй болсонд тооцох тухай хуулийн төслүүдийн анхны хэлэлцүүлгийг хийсэн талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.

М.Энхболд: -Ундраа гишүүнд баярлалаа. Ажлын хэсгийг танилцуулъя. Боловсрол, соёл, шинжлэх ухааны, спортын сайд Батсуурь, Боловсролын бодлогын газрын дарга Эрдэнэчимэг, Хяналт шинжилгээ үнэлгээ дотоод аудитын газрын дарга Энхболд, Хуулийн хэлтсийн дарга Чулуунбаатар, Дээд боловсролын хэлтсийн дарга Амаржаргал нарын ажлын хэсэг чуулганы танхимд хүрэлцэж ирсэн байна. Байнгын хорооны санал, дүгнэлттэй холбогдуулаад асуулттай гишүүд нэрсээ өгье. 

Раднаасэд гишүүнээр асуулт тасаллаа. Мөнхбаатар гишүүн асуултаа тавья. 

Ш.Раднаасэд: -Боловсролын тухай хуульд нэмэлт, өөрчлөлт оруулж бас хууль хоорондын зөрчлийг арилгаж байгаа нь бол зарчмын хувьд дэмжиж байна. Энд харин нэг  зүйл байна. Боловсролын хуульд нэмэлт, өөрчлөлт оруулах тухай хуулийн нэгдүгээр зүйлийн 36.5-д зааснаар удирдах зөвлөлийн гишүүнийг гурван жилийн хугацаагаар сонгох буюу томилно. Удирдах зөвлөлийн бүрэлдэхүүний 3.1-ийг жил бүр өөрчилж болно гэж оруулсан нь бол зохимжгүй байна. Бид чинь төрийн албаныхаа тогтвортой байдал мэргэшсэн байдлыг л хангаж ажиллана гэж байгаа. Удирдах зөвлөл гэдэг бол энэ байгууллагуудын бодлогыг тодорхойлдог урт хугацааны стратегийг гаргадаг ийм л субъектүүд байгаа. Ийм учраас жил бүр ингээд өөрчлөөд байх юм бол бодлого үйл ажиллагаа тогтвортой байдал бол алдагдана гэж бодож байгаа юм. Ийм учраас энэ өөрчлөлт энэ зарчмын шинжтэй энэ өөрчлөлтийг бол урьдчилж тогтвортой ажиллах боломжийг нь бүрдүүлэх ийм боломж байгаа юу гэдгийг энэ зүйлийг хэлье. 

М.Энхболд: -Хэн хариулах вэ. Ундраа гишүүн хариулах юм уу, Чинзориг гишүүн хариулчих юм уу, өнөөдөр ч ер нь Нийгмийн бодлогоо Чинзориг гишүүн бүрэн даачихдаа. 

С.Чинзориг: -Тэгэхээр энэ заалтыг бид бас Байнгын хороон дээр ярьсан юм. Мөнхбаатар гишүүн ээ. Тэгээд Засгийн газраас оруулж ирэх санал нь 1/3-ийг нь жилд өөрчилж байя. Шинэчилж байя гэдэг саналыг нь Байнгын хороон дээр ярьж байгаа зарчмын хувьд олонхоороо энэ саналыг нь дэмжье гэсэн саналаар явуулж байгаа. Нөгөө талаасаа одоогийн мөрдөж байгаа хуулиар бол төрийн төлөөлөл нь 30 хан хувь болоод байгаа учраас ер нь бол боловсролын тухай хуульд оруулах өөрчлөлтийг нь зарчмын хувьд дэмжээд явъя гэсэн ийм байр суурь Байнгын хороон дээр нэлээд ярьж энийг бол дэмжиж байгаа гэдгийг бол хэлье. 

М.Энхболд: -Батнасан гишүүн асуулт асууя. 

О.Батнасан: -Төрийн төлөөллийг 51-60 хувь болгож байгаа нь бол зөв л дөө энийг бол дэмжиж байна. Гэхдээ энэ ТУЗ-ын өөрчлөлт л орж байгаа юм л даа энд. Их Дээд сургууль гэдэг бол нийтийн эрх ашгийг хамгаалах тал уруугаа л явмаар байгаа юм. Багш нарын төлөөлөл болоод орчихоороо тэр сургууль улс төржөөд ТУЗ-аа тавьж чаддаггүй. Багш нар нь хоёр гурав хуваагддаг. Төрийн өмчит компаниудын ТУЗ-ын маягтай энэ ТУЗ-ыг байгуулах юм бол энэ ажил чинь бол явахгүй шүү. Хэдэн Их дээд сургуулиудын захирлын сэлгээний асуудлууд гарч ирнэ. Тэгэхээр энэ ТУЗ-ын бүтэц бүрэлдэхүүн ямар байгаа вэ гэдгийг л асуух гэж байгаа юм. Энд хариулт авъя.

М.Энхболд: -Хариулах уу, сайд хариулчих. Батсуурь сайд хариулчих.

Ж.Батсуурь: -Батнасан гишүүний асуултад хариулъя. Энэ их дээд сургуулиуд бол ашгийн төлөө байгууллагууд. Төлбөртэй ажил үйлчилгээ явуулж байгаа. Тэгэхээр одоо ТУЗ-ын бүрэлдэхүүний хувьд бол 100 хувь төрийн өмчтэй хэдхэн сургуулиуд байгаа. Үүндээ ТУЗ байгуулдаг. Тэгэхээр ТУЗ-ын төлөөл бол нөгөө 51-60 хувь нь төрийн өмчийн төлөөлөл байна гэсэн бүтэц бүрэлдэхүүн нь явна л даа. Ер нь цаашдаа бол энэ боловсролын тухай хууль бусад бага дунд боловсрол, Их дээд сургуулийн тухай хууль гээд хуулиудад иж бүрэн өөрчлөлт оруулахаар үндсэн чиглэл нэрээрээ тусгагдсан байгаа. Тийм учраас дараагийн иж бүрэн өөрчлөлтүүдээр бол бусад асуудлууд цаашдаа шийдэгдэнэ. 

М.Энхболд: -Та таван минутаар асуусан. Болорчулуун гишүүн. 

Х.Болорчулуун: -Боловсролын тухай хууль, Дээд боловсролын тухай хуульд өөрчлөлт оруулах гээд орж ирэхээр нь нэлээд өөрчлөлт оруулах юм байх гэсэн энэ зөвхөн ТУЗ-ын асуудал байна л даа. ТУЗ-ыг 51-ээс дээш хувийг нь бол төр засгийн мэдэлд байлгах энэ асуудал бараг үндсэндээ орж ирж байна. Тэгээд яг  энэ асуудалтай шууд холбоогүй ч гэсэн бас л Боловсролын тухай хуулийн талаар сайдын яамны бодлыг бас сонсъё гэж асуулт асуумаар байна. Ер нь Боловсролын хуулинд өөрчлөлт оруулахгүй юм уу дорвитойхон шиг. Одоо ялангуяа энэ дээд боловсролын хууль, Монгол Улсын дээд боловсрол гэдэг бол үндсэндээ бол ямар болсныг бол Монгол Улсын хөгжлийн өнөөгийн байдлаар бол харж болно л доо. Дээд сургууль стандартыг сайжруулмаар байна. Чанаржуулмаар байна. Тэгэхгүй бол өөрийн гэсэн профессор докторгүй өөрийн гэсэн номын сангүй, өөрийн гэсэн спорт заалгүй дээд сургуулиуд үй олноороо байж байна шүү дээ. Хуучин 7 их дээд сургуулиуд Монголын дотоод боловсон хүчинг хангаж чаддаг байсан бол одоо 100 болоод байж байна. Энэ чинь цааш цаашдаа маш хор хохиролтойг бүгд мэдэж байгаа. Орон нутгийн хүмүүсийн малчдын үр хүүхдийг сургасан нэртэй чанаргүй дөрвөн аргын тоогоо бодож чадахгүй хүүхдүүд оюутнууд төгсөж байна шүү дээ. Тэгэхээр энэ дээр дараа дараагийн Боловсролын хуулийг оруулж ирэхдээ бол одоо анхаарах уу гэж асуумаар байна. 

Ялангуяа дээд боловсрол дээр бид бол өөрчлөлт хийхгүй бол энэ болохоо байлаа. Тэгэхдээ энийг чанаржуулж стандартыг нь сайжруулна гээд зогсоох биш дээд боловсролын хувийн компаниудыг дээд сургуулийг стандартад тэнцэхгүй бол коллеж байх ёстой байхгүй юу. Тийм байдлаар энэ Боловсролын хууль, дээд боловсролын хууль бол өөрчлөлт оруулах тал дээр ямар бодолтой байна гэж өөрөөс чинь асуумаар байна. 

М.Энхболд: -Батсуурь сайд хариулъя. 

Ж.Батсуурь: -Болорчулуун гишүүний асуултад хариулъя. Тантай санал нэг байна. Өнөөгийн Монгол Улсын их дээд сургуулийн сургалт явуулж байгаа нөхцөл байдал нэг иймэрхүү байгаа. Тэгээд иж бүрэн энэ боловсролын хуулиуд түрүүн би хэлсэн. Хуулийн төслүүдэд өөрчлөлт оруулахаар өргөн барихаар бэлдэж байгаа. Тийм учраас энэ дараа дараагийнхаа хуулийн төслүүдэд бол бүх асуудлуудыг өшөө илүү нарийвчилж хэлэлцүүлэг хийж зохион байгуулж оруулна. Ингээд Их дээд сургуулиудын ангилал шатлал бодож үзэх асуудлууд сургалтын стандарт олон асуудлууд байгаа. Энэ болгоныг дараа дараагийн хуулиудад анхааралтай авч үзнэ. 

М.Энхболд: -Мөнхцэцэг гишүүн. Түр хүлээж бай. Би зочин танилцуулъя. Улсын Их Хурлын гишүүн Пүрэвдоржийн урилгаар Ховд аймгийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт эрүүл  энх сайн сайхныг хүсэн ерөөе. 

Г.Мөнхцэцэг: -Энэ боловсролын хууль тогтоомжийг цогцоор нь авч хэлэлцэх ийм цаг болсон. Ер нь сүүлийн жилүүдэд бид нар гадаадын стандарт төсөл хөтөлбөр гэсээр байгаад үндсэндээ Монголын үндэсний боловсролын энэ хууль тогтоох систем бол алдагдсан, элдэв юмны цуглуулга болсон 70 нөхөөстэй ийм л ямар ч дархлаагүй ийм л хууль тогтоомжийн дагуу бид нар үндэснийхээ ирээдүйг бэлдэж байгаа ийм л бүрхэг асуудал болоод байгаа. Удирдлага түүний албан тушаал тойрсон ийм нэг хуулийг юун түрүүнд оруулж ирэхээсээ илүүтэйгээр Бага дунд боловсролын хуулийг, соёлын хуулийг бол оруулж ирэх бол цаг чухал шаардлагатай болсон гэдгийг бол давхар хэлмээр байна. Дээр нь би бас түрүүн асууя гэж бодож байсан юм. Энэ удирдах зөвлөлийн 1/3-ийг жил тутам өөрчилнө гэдэг энэ заалт чинь одоо тэр нөгөө мэргэжлийн байх тогтвортой байх гэдэг энэ юмыг алдагдуулж байгаа юм биш үү. Энэ заалтыг өөрчлөх хэрэгтэй юм биш үү гэдгийг нэг талаас харж байгаа. 

Нөгөө талаасаа бас хувийн өмчийн их  дээд сургуулиудын удирдлагад хараат бус гишүүд орох хувь хэмжээг яаж тогтоож өгч ингэж байгаа юм бэ гэдэг энэ асуултыг тавья. Тэгээд ер нь бол сурах бичгийн стандарт ер нь манай энэ Боловсрол, соёл, шинжлэх ухааны яамтай холбоотойгоор бол нэн тэргүүнд шийдэгдэх тухай олон хуулиуд бол дараа дараагаараа бол орж ирэх байх. Тэгээд ирэхээр энэ дээр ажлын хэсэг юмнуудаа бол нэлээд чанаржуулах ялангуяа эрдэмтэн мэргэд энэ одоо сэхээтнүүдийн төлөөллийг бол илүү их тусгах тал дээр манай яам бол илүү ажиллаасай гэдэг ийм хүсэлтийг тавьж байна. 

М.Энхболд: -Батсуурь сайд хариулъя. 

Ж.Батсуурь: -Мөнхцэцэг гишүүний асуултад хариулъя. Боловсролын хуулиудад багцаараа өөрчлөлт шинэчлэлт хийгдэхээр нэмэлт, өөрчлөлт хийгдэхээр орж ирнэ. Мөн соёлын тухай хууль, киноны хууль гээд соёлын салбарын бас хэд хэдэн хуулиудыг өөрчлөлт оруулахаар бэлдэж байна. Соёлын тухай хуулийн үзэл баримтлалыг Засгийн газрын хуралдаанд өргөн барихаар асуудлуудыг явуулж байгаа. Тэгээд хэлэлцүүлэг энэ тэр бол салбар бүрд нь энэ хууль тусбүрд нь ажлын хэсэг байгуулагдсан. Энэ ажлын хэсгүүд зарим хэлтэс бүлгүүдээ хийж байгаа. Тийм учраас энэ асуудлууд дээр авч үзнэ. Тэр 1/3-ээс илүүг нь өөрчилж болохгүй гэдэг нь уг нь удирдах зөвлөлөө тогтвортой ажиллуулах зорилгоор тэрнээс илүүг нь өөрчлөхгүй гэдэг зүгээр нөгөө оюутны төлөөлөл төгсөгчдийн төлөөлөл энэ тэр гээд зайлшгүй байх ёстой бас төлөөллүүд байдаг юм билээ. Тэд нар нь бол он удаан жил ажиллах боломжгүй учраас тэр хүртэл хийнэ. Зүгээр өөрчилж болно гэдэг түүнээс бусдыг нь бол өөрчлөхгүй гэдэг агуулгаар оруулсан заалт юм билээ. Тэгээд дараагийн хуулийн төслүүдийн өөрчлөлт дээр судалж байгаа асуудлыг оруулж ирнэ. 

Б.Энх-Амгалан: -Баярлалаа. Монгол хүн бол системтэй чанартай өрсөлдөх чадвартай хөрвөх чадвартай ийм л боловсрол эзэмших ёстой гэж боддог юм. Ялангуяа бага дунд боловсрол дээр Монгол хүүхдүүд эхлээд Монгол хүн болох ёстой. Дараа нь чанартай боловсрол эзэмших ёстой. Дараа нь дэлхийн боловсрол эзэмших ёстой гэж бодож байгаа. Яг өнөөдөр ингээд нөхцөл байдлыг хараад үзэхээр бол за яах вэ хүү минь чи эр юм байна. Хар ажил хийгээд ч болсон амьдарч чадна. Охин юм энийг л нойтон сормуустай юм гэж сургасаар байгаад сургалтын харьцаа алдагдсан. 

Дээр үед бол анагаах ухааны их сургуульд л охидуудын тоо их байдаг байсан бол  одоо бүх их дээд сургуулиудад эрэгтэй хүүхэд байхгүй. Дандаа эмэгтэй хүүхдүүд сурдаг. Ангидаа ганцхан хоёрхон эрэгтэй. Тэр нь тэгээд нэг 4 жилийн хугацаанд ийм шинжтэй болж эхэлж байгаа юм. Тэгэхээр зэрэг энэ аав ээжийнхээ мөнгийг зараад ах эгчийнхээ дэмээр сураад ингээд дээд сургууль төгсөөд төгссөн хойноо ажил ч үгүй амьдрал ч үгүй ингээд гудамд явж байдаг нөхдүүд олон байна. Яг энийг бас нэг нутгийн хөгшин надад тоглоом болгож хэлж байсан юм. Манай Боловсролын систем чинь хүү минь гадаад бэр бэлтгэдэг сургалт шүү дээ гэж. Эх олон бүгдээрээ хэлний дээд сургуультай. Тэгээд санхүүчтэй ийм сургууль байгаа юм гэж. Тэгэхээр бид нар яах ёстой вэ гэхээр одоо энэ Боловсролынхоо хуулийг боловсролынхоо тогтолцоог өөрчлөх шаардлага хэрэгцээ байна. Монголын ирээдүйд шаардлагатай Монгол хүнийг жинхэнэ Монгол хүн болгох дэлхийд өрсөлдөх чадвартай болгох тэр боловсролын хууль нь хэзээ орж ирэх вэ гэж би асуух гээд байгаа юм. Бага дунд боловсрол дээд цөм хөтөлбөр гээд хүүхдүүдийн толгой эргүүлсэн нэг айхавтар юм байдаг юм. 

Би энэ хүүхдийнхээ сургалтад сууж байхад тэндээс боловсролын яамнаас ирж тайлбарласан хүний тайлбарыг би лав ойлгоогүй. Юу заах гээд байгаа юм, юу сургах гээд байгаа юм. Юу сургах гээд байгаа юм. Тэрний үр дүнд манай хүүхэд ямар боловсролтой болох гээд байгаа юм. Би ерөөсөө ойлгоогүй шүү дээ. Тэгээд гаднын Кембрижийн гэсэн ийм бусад боловсролын тэндээ туршигдаагүй юмыг авч ирж бид нар дээр тулгадаг ийм нөхцөл байдлыг бид нар өөрчилмөөр байна. Монгол хүнийх нь өөрийнх нь онцлог өөр. Монгол хүн өөрөө бол бас өөр ахуйд төрсөн хүмүүс. Тийм учраас энийг өөрчлөх шаардлага хэрэгцээ байна гэж харж байгаа. Энэ хэзээ орж ирэх вэ гэж би асуумаар байна. 

Хоёрдугаарт энэ Боловсролын тухай хууль, Дээд боловсролын тухай хууль хоёр хоорондоо зөрчил бүхий утга агуулгатай хоёр хуулийн зохицуулалттай байсан. Энүүгээр бол их дээд сургуулиуд коллежуудын удирдах зөвлөлийг боловсролын тухай хуулиараа бол Боловсролын тухай хууль нь хэрэгжүүлнэ гэдэг байсан. Дээд боловсролын тухай хуулиар дээд боловсролын сургалтын байгууллагын удирдах зөвлөлтэй холбогдсон дээд боловсролын тухай хуулиар зохицуулна гэсэн. Энэ хоёр ялгаа яг яаж арилах вэ. Энийг нэг хэлж өгөөч. 

Хоёрдугаарт энэ их дээд сургууль коллежуудын удирдах зөвлөл дотор хараат бус гишүүд 6 жилийн хугацаатай 10 хувь нь байсан. Энэ хувь нэмэгдсэн үү. Энэ хугацаа өөрчлөгдөн үү, энийг надад нэг хэлж өгөөч. 

Мөн энэ их дээд сургуулиудын захирлууд хүмүүсийг сонгон шалгаруулдаг. Мөн хуульд заасан үндэслэлээ чөлөөлдөг ийм нөхцөл байдлууд байсан. Энэ нь эргэж орж ирсэн үү. Дээд боловсролын тухай хууль шиг эргээд удирдах зөвлөлийн захирлын томилох чөлөөлөх асуудлыг зөвхөн үүсгэн байгуулагчид нь өдөр тутам санал тавьдаг хэлбэрээр үлдсэн үү. Энийг нэг тайлбарлаж өгөөч. Бас нэг асуудал байна. 

Энэ одоо нэмэлт, өөрчлөлт орсноор төрийн өмчит их дээд сургуулиудын бүтэц орон тоо цалин хөлс төлбөр хураамж сургуульд авах шинэ техник технологи сургуульд хийх засвар үйлчилгээ сургалтын чанар үр нөлөө гадаад харилцаа яаж сайжрах вэ. Тийм эрх зүйн үндэслэл энүүгээр үүссэн үү. Энийг надад тайлбарлаж өгөөч. 

Баярлалаа. 

М.Энхболд: -Батсуурь сайд. 

Ж.Батсуурь: -Энэ удаагийн өргөн барьсан өөрчлөлт бол 2016 оны дөрвөн сард энэ Дээд боловсролын тухай хууль, Боловсролын  тухай хууль энэ тэрд нэг баахан өөрчлөлтүүд оруулсан юм. Энэ өөрчлөлтүүд нь Боловсролын тухай тулгуур хуулиа Дээд боловсролын хуулинд тулгуур хуультайгаа зөрчилдсөн заалтууд оруулсан. Ялангуяа тэр удирдах зөвлөлийг төрийн төлөөлөлд нь 30 хувиас хэтрэхгүй байна гээд тэгээд хараат бус гэж нэг л удаа төр томилох хэрэгтэй. 40 хувийг нь хараат бус гишүүдээр бүрэлдүүлнэ гэсэн заалтууд нь зөрчилдөөд энэ удаа бол оны өмнө юунд оруулах сургуулиудын удирдах зөвлөлийг байгуулах ийм шаардлага гарч байгаа учраас бас нэлээд яаруу оруулж ирж байгаа юм. Зүгээр дараагийнхаа бид нарын бэлдэж байгаа өөрчлөлтүүдээр таны яриад байгаа тэр дараа дараагийн бусад асуудлуудыг бол авч үзнэ өөрчлөлтүүд орж ирнэ. Тэр сургалтын хөтөлбөрөө ер нь бол цөм хөтөлбөр гээд янз янзаар манай боловсролын систем ч гэсэн хөтөлбөрүүдээ түүхийнхээ хугацаанд нэрлэж ирсэн. 

Зүгээр энэ удаа өнгөрсөн Засгийн газрын үед Боловсролын хуулинд өөрчлөлт оруулахдаа хичээлийн программ ч гэж нэрлэж байсан үе бий. Мөн цөм хөтөлбөр ч гэж нэрлэж байсан үе бий. Түүний дараагаар бол сургалтын хөтөлбөрийг агуулгын үлгэрчилсэн хүрээ гэж нэрлэж байсан. Үндэсний хөтөлбөр гэж нэрлэж байсан. Сургалтын хөтөлбөр гэж нэрлэж байсан. Ийм үеүд бий. Манай боловсролын системд. Саяынхаа өөрчлөлтөөр бол бид нар зүгээр цөм хөтөлбөр гээд сургалтынхаа хөтөлбөрийг л тэгээд нэрлэчихсэн. Тэгж нэрлээд сургалтынхаа хөтөлбөрийг янз янзаар нэрлэснээр агуулга юм бол тийм онцын өөрчлөлт гарах боломжгүй зүйл л дээ. 

Бид Ерөнхий боловсролын сургууль төгсөж байгаа хүүхдүүдээ аль ч орны их дээд сургуульд очоод суралцахад бүрэн дунд боловсрол нь агуулгын хувьд бид нарын үзсэн сурсан зүйлтэй бүрэн дунд боловсрол эзэмших тэр олон улсын стандартад хүрч очсон эзэмшиж байгаа хувь нь аль болохоор өндөр ийм байх сургалтын агуулга зорилго бол чиглэгдсэн асуудал. Тэгээд дараагийнхаа хуулиудын иж бүрэн өөрчлөлтөөр энэ асуудлыг нарийвчилж оруулж ирнэ. Бид энэ боловсролын хүрээлэн манай их дээд сургуулиуд бүгд энэ асуудал дээр анхаарлаа хандуулаад ажлын хэсэг гараад ажиллаж байгаа. 

Тийм учраас таны тэр ярьж байгаа олон асуудлуудтай бол би санал нэг байн. Харин тэр одоо бол тэр хараат бус гэдэг юм бол 16 оны 4 сард орсон өөрчлөлтийг тэр удирдах зөвлөлтэй холбоотой өөрчлөлтийг хүчингүй болгож байгаа учраас төрөөс 51-60 хувь хүртэл төрийн төлөөлөл байна гээд хараат бус гишүүн гэдэг тийм ойлголт бол байхгүй болж байгаа юм. 

М.Энхболд: -Пүрэвдорж гишүүн. 

Б.Пүрэвдорж: -Өнгөрсөн хавар төрөөс боловсролын талаар баримтлах бодлогын баримт бичиг батлагдсан. Энэ хүрээнд бас Боловсролын тухай хуулинд өөрчлөлтүүд орсон. Дээд боловсролын тухай хуулинд ч өөрчлөлт орсон. Тэгэхээр ер нь дээд боловсролын тухай хуулинд өөрчлөлт орохдоо төрийн өмчийн их дээд сургууль дахь төрийн төлөөллийг төр улс төрөөс ангид байх тэр зарчмын хүрээнд төрийн төлөөллийг нь багасгасан юм. Өөрөөр хэлбэл 60 хувь байсныг нь 30 хувь, 40 хувь хүртэл буулгасан гэсэн үг. Энэ нь бол төрийн өмчийн тэр дээд сургуулиуд дээр ялангуяа шинэ очсон сайд нар нь улс төрч нар нь улс төрждөг байнга тэр төлөөлөн удирдах зөвлөлийг нь өөрийнхөө сонирхлоор сольдог энэ явдлаас ангид байлгахын тулд энийг хийсэн гэж үздэг юм. Тэгэхээр ер нь бол төр бол төлөөллөөр өөрөөр хэлбэл тэр ТУЗ-д тавьсан төлөөллөөрөө бүгдийг хянан гэвэл худлаа. 

Өөрөөр хэлбэл энэ хуулийн өөрчлөлтийн үзэл санаа нь бол төрийн өмчит эзэнгүйдэх гэж байна гэдэг тэр үндэслэлээр орж ирж байна. Төрөөс тэр төрийн өмчийн дээд сургуулиудад тавих хяналт бол багаддаггүй юм. Боловсролын яамнаас мэргэжлийн хяналтаас татвараас өөр юу гэдэг юм бүх газраас маш их хяналт шалгалтууд ордог. Тэр хүрээндээ хяналтаа тавих боломж нь байгаа. Би өөрөө Ховд их сургуулийн удирдах зөвлөлийн дарга байсан. Нэлээд олон төрийн төлөөлөл удирдах зөвлөл байсан л даа. Батсуурь дарга аа, таны хажууд сууж байгаа Эрдэнэчимэг байна. Ховд Их сургуулийн удирдах зөвлөлд байсан юм. 4 жил болоход нэг ч удаа харагдаагүй. Өөрөөр хэлбэл төрийн төлөөлөл ийм хүнийрхүү сэтгэлээр асуудалд ханддаг байхгүй юу. Тийм учраас тэр сургуулийн талаар өдөр бүр санаа зовох боломжтой тэр хүмүүсээр л сургуулийн удирдах зөвлөлийг бүрдүүлэх нь хамгийн чухал байгаа юм. Тийм учраас багш нараас сургуулийн одоо оюутнуудаас дээрээс нь одоо өөрөөр хэлбэл сургуулийн төлөө санаа зовдог тэр хүмүүсээс удирдах зөвлөлөө томилох нь хамгийн чухал байдаг юм. Тийм учраас энэ хуулийн өөрчлөлт орсон. Харин далимдуулаад Боловсролын  хуулинд өөрчлөлтийг нь хийгээгүй. Үүнийг далимдуулаад энэ шинэчлэлийг ухрааж байгаа юм байна л даа. 

Тийм учраас таны энэ хуулийн үндэслэлээр оруулж ирж байгаа үндэслэлээр төрийн төлөөллийг нэмэгдүүлчихвэл тэр төрийн өмч хохирох эзэнгүйдэх ямар тийм одоо боломж байгаа юм бэ тэрийгээ тайлбарлаж өгөөч гэж. 

Ж.Батсуурь: -Пүрэвдорж гишүүний  асуултад хариулъя. Тэгэхээр энэ төрийн төлөөлөл гэдэг нэрээр удирдах зөвлөлд оруулж ирж байгаа юуг таны хэлж байгаа хуучин энэ төрийн удирдах зөвлөлийн өөрчлөлтүүд орж ирсэн агуулга зорилгыг бол бүрэн судалж үзсэн. Хамгийн гол нь бол удирдах зөвлөлийг цаашдаа бас үр дүнтэй ажиллуулах талаар таны хэлж байгаа саналтай санал нэг байна. Ер нь сүүлийн жилүүдэд байгуулсан удирдах зөвлөлүүд бол улс төрийн төлөөлөл бол огт байхгүй болсон. Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хууль энэ тэрээр бол хаалттай байгаа. 

Хоёрдугаарт их дээд сургуулиуд нь бол дандаа ашгийн төлөө байгууллагууд өөрөөр хэлбэл бүх ажил үйлчилгээгээ төлбөртэй явуулдаг. Тэгээд хуулиудад бол маш тодорхой заасан байгаа. Улсын төрийн албан тушаалтан бол эрдэм шинжилгээний байгууллагуудад эрдэм шинжилгээний хийж байгаа ажилд оролцож болно. Их дээд сургуульд багшилж болно. Удирдах зөвлөл болон хяналтын зөвлөлд сонгогдож болохгүй гэсэн заалт бусад хуулиудаар бол зохицуулагдсан байгаа. Тийм учраас би их дээд сургуулиудын удирдах зөвлөлүүдийг улс төржүүлэх ч гэдэг юм уу тийм агуулга зорилго бол энэ хуулийн өөрчлөлтөд агуулаагүй. 

М.Энхболд: -Би зочин танилцуулъя. Улсын Их Хурлын гишүүн Ундраагийн урилгаар Улаанбаатар төмөр замын албан хаагчдын төлөөлөл Улсын Их Хурлын үйл ажиллагаа Төрийн ордонтой танилцаж байна. Та бүхэнд ажлын амжилт, эрүүл энх сайн сайхныг хүсэн ерөөе. 

Раднаасэд гишүүн. 

Ш.Раднаасэд: -Энэ хариуцлага алдсан их дээд сургуулиудын захирлууд хууль дүрэм бусад юмаа мөрдөж чадахгүй байгаа хүмүүсийг солихын тулд заавал тэр ТУЗ-ийн тоог төрд төлөөлөө ихэсгэх хэлбэрээр явах шаардлага байсан юм болов уу. Би бол энэ бол сайн менежер байх ёстой гэж бодож байгаа юм. Жил тутам тухайн сургалтын жилд ажилласан байдал сайдтай болон сургуулийн ТУЗ-тай байгуулсан гэрээг нь үнэлээд түүгээр нь шагнавал, шагнаад хариуцлага тооцвол тооцдог ийм хэлбэр уруу явуулахгүй бол бас болохгүй байх. Ийм байдлаар энэ хуулиа өөрчилж болохгүй байсан юм болов уу гэж. Ер нь бол энэ дээд боловсролд бол хяналт байхгүй байгаа шүү дээ. Магадлан итгэмжлэлээр хянадаг. Тэгээд энэ хяналтын горим нь мэргэжлийн хяналтад ч байдаггүй. Боловсролын яам өөрөө магадлан итгэмжлэлийнхээ хүрээндээ хяналтаа тавиад явдаг гэдэг энэ хяналт нь хир бодитой байдаг нь бас мэдэгдэхгүй. Үүний цаана хамгийн гол нь хүүхдүүд хохирч байгаа гэдгийг хармаар байна. 

Хоёрдугаарт энэ Боловсролын хуулийн цогцоор нь өөрчлөх юмыг хийгээч гэж хэд хэдэн гишүүнд хэлж байна. Энэ өнгөрсөн 2015 онд баталсан, 2016 онд шахам баталсан боловсролын хуулиар Боловсролын хяналт гэдэг юм чинь ер нь яаман дээрээ байх юм уу. Эсвэл тэр хуучин тэр бага дунд боловсрол, ерөнхий боловсролын хяналт нь байсан мэргэжлийн хяналт дээр байх юм уу. Хаана байх нь тодорхойгүй, хэн хянах нь тодорхойгүй. Ингээд хоёр хуулийн хийдэг үүссэн байгаа. Боловсролын хуулиараа яам ч хянах юм биш. Бусад хуулиудаа үзэхээр мэргэжлийн хяналт ч хянах юм шиг. Энэ байдлаас чинь бол нэг хэсэг хүмүүс хийх ч юм шиг хийхгүй ч юм шиг ажилгүй суугаад байна. 

Гурав дахь нэг зүйл бол сая орон нутагт явж байхад нэг зүйл гарч ирсэн. Энэ хичээл сонгон сонгож авдагтай холбоотойгоор ялангуяа энэ ахлах ангийнхны дунд физикийн багш, газар зүйн багш нар хийх хичээлгүй болсон байна. Тэр үнэн үү худлаа юу. 600 физикийн багш ажилгүй байна гэж байна. Орох хичээл байдаггүй. Нөгөө их дээд сургуульд орох хүүхдүүд нь төгсөх шалгалтдаа бэлтгэхдээ ямар нэг голлох хичээлүүдээ сонгодог. Математик, Монгол хэл, Нийгэм ч гэдэг юм уу. Тэгээд физикийн багш, газар зүйн багш энэ тэр нь хийх орох хичээл байхгүй. Энэ буруу бодлогоос чинь болоод тэр орон нутагт бас хүндрэлтэй байдал байгаад байх шиг байна. 10 дугаар ангид сурах бичиг байхгүй 10 дугаар ангийн сургалтын хөтөлбөр жил гарснаас хойш гурван удаа юм уу хоёр удаа өөрчлөгдчихлөө гэдэг юм яриад байх юм. Энэ үнэн мэдээлэл байна уу, худлаа мэдээлэл байна уу. Энэ дээр Батсуурь сайдыг тайлбар өгөөч гэж хэлмээр байна. Төгсгөлд энэ боловсролыг авч үзье гэвэл сургуулийн захирал гэхээс илүүтэй энэ боловсролын хөтөлбөр энэ явуул байгаа бодлого чиглэлээ бол нэг том ширээн тавьж нэг том зургаар харж хүүхэд сургууль багш гэсэн бодлогоор нь юмнуудаа  харж хийхгүй бол ингээд жижиг жижгээр хууль өөрчлөөд яваад байвал энэ чинь бас сүүлдээ юу бол харагдах бол. Нийлэлдэхгүй авцалдахгүй нэг олон ийм салаа шаттай мод шиг юм болчих вий дээ гэж хараад байна. 

М.Энхболд: -Батсуурь гишүүн. 

Ж.Батсуурь: -Тэгэхээр тантай бас санал нэг байна. Боловсролын хуулиудыг багцаар нь өөрчлөлт оруулахаар ажлын хэсгүүд гараад ажиллаж байгаа. Хичээл сонголт сурах бичиг байхгүй хичээлийн цөм хөтөлбөр гэдэг нэрийн дор тийм зүйлийг хийсэн байсан. Энэ нь бол цааш үргэлжлэх боломжгүй болж байна. Боловсролын хүрээлэн боловсролын хөтөлбөрийг зохиоход оролцдог эрдэмтэн судлаач багш нар бүгд хэлэлцэж байгаад цаашдаа тэр хичээл сонголт гэдэг юмыг бол өргөн хүрээнд хийх ингэж өөрчилж тэр цөм хөтөлбөрийн зарим зүйлийг бол хэрэгжүүлэх боломжгүй юм билээ. Тийм учраас бид бол одоо хуучин стандартад суурилсан хөтөлбөрөөрөө хичээл сургалтууд явж байгаа. Тийм учраас 10 дугаар ангиуд бол хуучин мөрдөж үзэж байсан сурах бичиг түүнийхээ дагуу хөтөлбөрөөрөө явж байгаа. Тэр хичээл сонголт гэдэг юмыг хийгээд эхлэх юм бол одоо хүүхдүүд тэртээ тэргүй өөрийнхөө дур сонирхолтой ч гэдэг юм уу аль эсвэл амар хялбар хичээл уруугаа хошуураад бусад хичээл нь бол огт үзэхгүй орхигдох нөгөө бүрэн дунд боловсрол  эзэмшихэд эзэмшсэн байх ёстой шинжлэх ухаан бусад одоо хичээлүүд нь бүр мөсөн орхигдох ийм асуудал тулгарах учраас энэ тийм өргөн хүрээтэй ойлголт биш. Цөөхөн цагийг бол ер нь ахлах ангиудад мэргэжлийн баримжаа чиг уруугаа явах энэ тэр зориулалтаар сонгон суралцах цөөхөн хичээл байх боломжтой. 

Үндсэн хичээлүүдийн агуулга хөтөлбөр бол стандартынхаа дагуу явна. Сургалтын хөтөлбөр гэдэг нэрээр цаашдаа үргэлж хэрэгжинэ. Тийм учраас энэ боловсролын багц хуулиудад бага дунд боловсролын тухай хуулинд ч гэсэн өөрчлөлтүүд орох тийм зайлшгүй шаардлагууд бол байгаа. Тэгэхээр энэ асуудлыг бол шийднэ. Тэр удирдах зөвлөлийн хувьд бол энэ хуулиудынхаа зөрчлөөс болоод удирдах зөвлөлүүдээ байгуулж чадаагүй хууль зөрчигдсөн байгаа учраас энийг шийдвэрлэхийн тулд зайлшгүй ийм өөрчлөлтүүдийг хийх шаардлагатай байгаа юм. Тийм учраас би бас Их Хурлын дарга хурал даргалагчаас энийг Байнгын хороогоор хэлэлцүүлээд энэ долоо хоногт эцсийн хэлэлцүүлэг хийх боломж байна уу гэдэг хүсэлт тавьж байна баярлалаа. 

М.Энхболд: -Гишүүд  асуулт асууж хариулт авч дууслаа. Одоо Байнгын хороо дэмжсэн зарчмын зөрүүтэй нэг санал байгаа санал хураана. 

1.Төслийн 2 дугаар зүйлийг Боловсролын тухай хуулийн 28 дугаар зүйлийн 28.1.19 дэх заалттай нийцүүлэх, мөн тус хуулийн 36 дугаар зүйлийн 36.11 дэх хэсгийн заалтын дугаарыг өөрчлөх саналыг хуулийн төсөлд тус тус орхигдуулсныг нэмж, төслийн 3 дугаар зүйлийг доор дурдсанаар өөрчлөн найруулах:

“3 дугаар зүйл.Боловсролын тухай хуулийн 28 дугаар зүйлийн 28.1.12 дахь заалтын “олон улсын хөтөлбөрийн сургалттай ерөнхий боловсролын сургууль” гэсний өмнөх “төрийн өмчит” гэснийг “төрийн өмчийн” гэж, 36 дугаар зүйлийн 36.5-36.11 дэх хэсгийн дугаарыг “36.6-36.12” гэж, 36.11 дэх хэсгийн 36.11.1-36.11.6 дахь заалтын дугаарыг “36.12.1-36.12.6” гэж, 36.12 дахь хэсгийн дугаарыг “36.13” гэж, 36.13 дахь хэсгийн дугаарыг “36.15” гэж тус тус өөрчилсүгэй.” Санал гаргасан:Улсын Их Хурлын гишүүн Ё.Баатарбилэг. Санал хураалт гишүүд ээ. Санал хураалт. Санал хураалтад 43 гишүүн оролцож, 72.1 хувийн саналаар санал дэмжигдлээ. 

Зарчмын зөрүүтэй саналаар санал хураалт явуулж дууслаа. Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим зүйлийг хүчингүй болсонд тооцох тухай хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлж байна. 

Хоёр жижигхэн асуудал байгаа. Энийгээ яривал үдээс хойш хуралгүй болох гэж байна яах вэ. 

Дараагийн асуудал. Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай болон Төрийн албаны тухай хуульд нэмэлт оруулах тухай хуулиудын төсөл төслүүд /Засгийн газар 2016.10.07-ний өдөр өргөн мэдүүлсэн, анхны хэлэлцүүлэг/.

Төслийн талаар хууль зүйн байнгын хорооны дүгнэлт гарсан. Дүгнэлтийг Д.Ганболд гишүүн танилцуулна. Ганболд гишүүнийг индэрт урьж байна. 

Д.Ганболд: -Улсын Их Хурлын дарга, эрхэм гишүүд ээ, 



Монгол Улсын Засгийн газраас 2016 оны 10 дугаар сарын 06-ны өдөр Улсын Их Хуралд өргөн мэдүүлсэн Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай, Төрийн албаны тухай хуульд нэмэлт оруулах тухай хуулийн төслүүдийн хэлэлцэх эсэх асуудлыг Улсын Их Хурал 2016 оны 11 дүгээр сарын 10-ны өдрийн нэгдсэн хуралдаанаараа хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.
Хууль зүйн байнгын хороо 2016 оны 12 дугаар сарын 06-ны өдрийн хуралдаанаараа Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай, Төрийн албаны тухай хуульд нэмэлт оруулах тухай хуулийн төслүүдийн анхны хэлэлцүүлгийг хийж, дараахь санал, дүгнэлтийг гаргаж байна.
Байнгын хорооны хуралдаанаар Улсын Их Хурлын гишүүн Т.Аюурсайхан хуулийн төсөлд оффшор бүсийг тодорхойлох, хуулийн үйлчлэлд хамаарал бүхий этгээдийг тодорхой тусгасан бие даасан хуулийн төсөл боловсруулж Улсын Их Хуралд дахин өргөн мэдүүлэх шаардлагатай гэсэн үндэслэлээр уг хуулийн төслийг хууль санаачлагчид буцаах нь зүйтэй гэсэн санал гаргасныг хуралдаанд оролцсон гишүүдийн олонхи дэмжсэн.
Байнгын хорооны гишүүд дээрх хуулийн төслүүдийг хууль санаачлагчид буцаах нь зүйтэй гэж үзсэн тул Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.8 дахь хэсэгт заасны дагуу “Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай, Төрийн албаны тухай хуульд нэмэлт оруулах тухай хуулийн төслийг буцаах тухай” Улсын Их Хурлын тогтоолын төслийг боловсруулж, Та бүхэнд тараасан болно.
Улсын Их Хурлын эрхэм гишүүд ээ, 

 
Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай, Төрийн албаны тухай хуульд нэмэлт оруулах тухай хуулийн төслүүдийн анхны хэлэлцүүлгийг хийсэн талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.
Анхаарал тавьсанд баярлалаа. 

М.Энхболд: -Ганболд гишүүнд баярлалаа. Ажлын хэсгийг танилцуулъя. Хууль зүй дотоод хэргийн дэд сайд Энхбаяр, Хууль зүй дотоод хэргийн яамны Хууль зүйн бодлогын газрын ахлах мэргэжилтэн Гантуяа нар хүрэлцэн ирсэн байна. 
Байнгын хорооны дүгнэлтээс асуулттай гишүүд байна уу. Болорчулуун гишүүнээр тасаллаа. Мөнхбаатар гишүүн асууя. 
Л.Мөнхбаатар: -Нийтийн болон хувийн ашиг сонирхлын зөрчлийг зохицуулах ашиг сонирхлоос урьдчилан сэргийлэх тухай хуульд нэмэлт, өөрчлөлт оруулах замаар энэ оффшортой холбоотой асуудлыг эрх зүйн зохицуулалттай болгох гэж байгаа нь бол асуудлыг дэмжиж байгаа юм. Ер нь төрийн өндөр албан тушаалтнууд оффшор бүсэд данстай байх энэ асуудлыг бол хориглох хязгаарлах зохицуулалт бол зайлшгүй шаардлагатай байгаа. Одоогийн хууль тогтоомжийн хүрээнд бол энэ зохицуулалт байхгүй байна. Энд бол хуулийн төслөөс харахад бол нэг зарчмын шинжтэй гурван зүйл л байна уу гэж харагдаж байгаа юм. Нэгдүгээрт нь энэ оффшор бүс гэдгээ хэрхэн яаж тодорхойлох вэ, энэ хамрах хүрээг нь хэрхэн яаж авч үзэх вэ. Нөгөөдөх нь бол хуулийн үйлчлэлд ямар албан тушаалтан ямар хүмүүс хамрагдах юм бэ. Нөгөөтэйгүүр энэ хуулийн хэрэгжилтэд хяналт тавих асуудал бас их чухал байгаа юм. 
Нэгдүгээрт нь бол оффшор бүс гэдгээ бүрэн тодорхойлохгүй бол бас үзэл баримтлалын шинжтэй бас зөрчилдөөн байна л даа. Гадаад улсад данстай гэх юм бол одоо дэлхийн 100 гаруй улсад ажиллаж хөдөлмөрлөж байгаа энэ олон хүмүүсийн асуудал яригдана. Тэгээд оффшор бүс гэдгээ тодорхойлох бас боломж байгаа болов уу гэж бодоод байгаа юм. Ийм боломж байна уу гэдгийг асууя. Энэ эдийн засгийн хамтын ажиллагааны хөгжлийн байгууллага олон улсын валютын сан энэ тэрээс бол оффшор бүсийн тухай ийм жагсаалт гаргасан байдаг юм билээ. Мөн АНУ-аас бас гаргасан энэ оффшор бүсийн жагсаалт гээд бас байдаг. Эдгээр дээр үндэслээд оффшор бүс гэдгээ эхлээд тодорхойлчихвол энэ хууль маань хэрэгжихэд их дөхөмтэй болно. Түүнээс биш бүх гадаад улс гэх юм бол одоо Солонгос ажиллаж амьдарч байгаа зүгээр ажил хийж байгаа хүмүүсийн тэр гадаад дансны асуудал яригдах юм уу. Аль эсвэл одоо энэ зөвхөн оффшор буюу татваргүй бүсийнхээ асуудлыг ярих юм уу гэдэг ийм хоёр өөр зарчмын шинжтэй ойлголт байгаа юм. Энийгээ нэг болгож тодорхой болгомоор байна. 
Нөгөөдөх нэг асуудал бол энэ хуулийн үйлчлэлд хамрагдах албан тушаалтнуудын асуудал байгаа юм. Энд бол төрийн албан тушаалтнуудаар нь ингэж сүлжиж оруулах нь зүйтэй гэж үзэж байгаа юм. Тэгэхдээ манай гишүүдийн бас тавьж байгаа нэг асуудал байна л даа. Төрийн өндөр албан тушаалтан өөрийнхөө нэр дээр биш үр хүүхдийнхээ юм уу эхнэрийнхээ нэр дээр данс байгуулаад мөнгөө байршуулбал яах вэ гэдэг асуудал ярьж байгаа юм. Энийг бол бас үүнд нь бас энэ талаас нь авч үзээд хамтын амьдрал бүхий хүмүүс гэдэг ойлголт байдаг шүү дээ. Бид одоо хөрөнгө орлогын мэдүүлгээ мэдүүлэхдээ ч гэсэн эхнэр үр хүүхдээ мэдүүлээд явж байгаа. Энэ хүрээндээ авч үзье. Ер нь бол төрийн өндөр албан тушаалтнууд бол мэдээж нийтийн өмнө хариуцлага хүлээж байгаагийнхаа хувьд бол энэ гэр бүлийнхээ хүрээнд энэ зүйлийг ярьж болох юм. Түүнээс биш ах дүү хамаатан садан гээд ингээд туйлшраад байх юм бол энэ бол одоо Үндсэн хуульд заасан Үндсэн хуулийн 16 дугаар зүйлд заасан хүний үндсэн эрх эрх чөлөөг зөрчсөн ийм асуудал болно. Ийм учраас энэ одоогийн хүчин төгөлдөр үйлчилж байгаа хамтын амьдрал бүхий гэдэг энэ хүрээндээ энийгээ багтаагаад явахад бол энэ хуулийн үйлчлэл тодорхой болох юм гэж харж байгаа. 
Нөгөөтэйгүүр энэ хуулийн хэрэгжилтэд хяналт тавих асуудал бол их төвөгтэй байгаа юм. Яг энэ хуулийг баталлаа гэхэд яаж хяналт тавих вэ гэж. Гадаад улс энэ оффшор бүсэд байгаа хөрөнгө банкны данс байгуулсан компаниа мэдүүлсэн эсэх, бүрэн мэдүүлсэн эсэхийг бол хянах боломжгүй. Өөрсдөө мэдүүлэхгүй бол хянах боломжгүй. Өөрсдийг нь мэдүүлэхгүй бол шалгадаг тийм механизм байхгүй байгаад байна шүү дээ бид нарт. Ийм төвөгтэй байгаа юм. Тийм учраас энийг бол нэг их сайн шийдэх. Гарц нь бол эрх зүйн хамтын ажиллагаа харилцан үзүүлэх ийм гэрээнүүдтэй байдаг. Ийм тохиолдолд л бид нар мэдээлэл авах эрхтэй шүү дээ. Бусад тохиолдолд мэдээлэл авах боломжгүй. Одоо легаль инфо сайт уруу би сая ороод үзэхэд бол нэг ялтан шилжүүлэх болон эрх зүйн хамтын ажиллагаа харилцан туслалцаа үзүүлэх гэрээтэй улсууд 27 байгаа юм байна. Үүнийхээ тоог цаашаа хууль зүйн яам маш сайн ажиллаад бүх улсуудтай хамтын ажиллагааныхаа гэрээг байгуулах мөн олон улсын эдийн засаг санхүүгийн чиглэлээр энэ чиглэлийн гэмт хэрэгтэй тэмцдэг байгууллагуудтай хамтран ажиллах энэ чиглэлийн гэрээ хэлэлцээр нэгдэн орох замаар энэ асуудлуудыг бол бүрэн хяналт тавих ийм боломж нь бүрдэх юм. Ийм учраас энэ чиглэлээр нь бол одоо Хууль зүй дотоод хэргийн яам санаачилгатай ажиллаад явахад бол энэ хуулийг хэрэгжүүлэх боломж үүснэ. 
Ер нь бол энэ хуулийг даруйхан гаргах шаардлага байгаа. Эрх зүйн зохицуулалтгүй учраас өнөөдөр ард иргэдийн хардаж байгаа санаа зовоод байгаа энэ асуудлууд хэвээрээ байгаад байгаа. Энэ учраас энэ асуудлыг бол богино хугацаанд хэлэлцэн шийдвэрлэж хуулийг хэрэгжүүлэх түүний хэрэгжилтэд хяналт тавих асуудлыг бол даруй эхлэх ийм шаардлагатай байна гэдгийг хэлье. 
М.Энхболд: -Раднаасэд гишүүн хариулъя. 
Ш.Раднаасэд: -Хуулийн төслийг сайжруулахын төлөө бас ажлын хэсэг багагүй ажилласан. Тэгээд тэр оффшор бүсийг тодорхойлохоор Хууль зүй дотоод хэргийн яамнынхан болохоор хоёр, гурван янзын тодорхойлолтууд байдаг. Бүсийг зарласан, энэ нь мөн энэ нь биш гэдгээр нэгдүгээрт яг үүнийх нь алийг нь авч хэрэглэх вэ гэдэг нь бас эргэлзээтэй байгаад байдаг. Зарим улс жагсаалтад зарим нь байдаггүй, зарим нь байдаг. Хоёр дахь нэг юм нь ганцхан оффшор бүс гээд ингээд зарлахаар угаасаа оффшор үйлчилгээ үзүүлж байгаа бүс нутагт бол тухайн хуулийн этгээд данс нээх нь битгий хэл хуулийн этгээдийн үүсгэн байгуулсан этгээдийн нэрийг ч өгөхгүй шүү дээ. Хуулиараа нуугаад хаячихсан. Хууль гарч байж л тэр оффшор бүсэд бүртгэлтэй аж ахуйн нэгжийг үүсгэн байгуулагч түүний данс түүн дотор  нь байгаа мөнгө төгрөг бусад мэдээллийг нь өгнө үү гэхээс биш хууль гарахгүйгээр бол тэнд хийх арга байхгүй. Тэгэхээр энийг бол бас энд бид Монгол Улс хууль батлаад тэр бусад улсууд өөрсдийн баталсан хуулиар оффшор бүс гээд зарласан тэр газруудаас бид мэдээлэл авах боломж их хомс. Энэ хууль жинхэнэ бодитойгоороо хэрэгжихгүй байх нөхцөл нь бол бүрдэж байгаа юм. Тэгээд энэ дээр гишүүд болохоор тодорхой бүсийг тодорхой улс орны зарлана гэдэг нөхцөл байдал гадна талд байгаа орчин нөхцөл маань тийм биш байдаг. 
Гуравдугаарт бол яг энэ хүрээнд гадаад улсад байгаа данстай холбоотой асуудал дээр бол цөөнгүй улс орнуудад бол бас авлигатай тэмцэх газар бусад байгууллагууд бол мэдээлэл авах боломжууд нь байгаад байдаг мөртөө энэ дээр хязгаарлалт байдаггүй. Тэгэхээр энэ гадаад улс гэдгээрээ бол явж байх нь бол буруу биш юм гэж хуулийн төсөл дээр томьёолсноо бол хууль санаачлагчид тайлбарладаг. Энэ асуудлаар бол Байнгын хороон дээр ажлын хэсэг гарч нэлээд жигдэлсэн. Жигдлэхдээ бол ямар албан тушаалтан хамаарах вэ гэдгээ бол бид нар Байнгын хороон дээр гарсан ажлын хэсгээс бол гаргаж өгсөн байгаа. Нийтдээ бол нэг 14 орчим мянган төрийн албан хаагч өөрөөр хэлэх юм бол төрийн өндөр албан тушаалтнууд мөнгө захиран зарцуулдаг шийдвэр гаргах бүхий л шатны ийм албан тушаалтнуудыг юунд хамааруулахаар бусад албан хаагчдын хувьд бол энэ хуулинд хамааруулахгүй байхаар бас өөрчлөлтүүд хийгээд ингээд явсан. 
М.Энхболд: -Аюурсайхан гишүүн асуулт асууя. 
Т.Аюурсайхан: -Яг өнөөдөр хүчин төгөлдөр үйлчилж байгаа хуулийн хүрээнд тэр оффшорт данстай гэр бүлийнхээ нэр дээр өөрийнхөө нэр дээр энэ хүмүүсийг одоо хөрөнгийнх нь эх үүсвэрийг шалгах боломж нь байгаа. Гагцхүү энд бол ямар нэгэн байдлаар бас хүсэл байхгүй байна гэж хараад байгаа. Яаж байх вэ гэх юм бол Засгийн газраас татварын албанд чиглэл өгөөд эрүүгийн цагдаагийн байгууллагадаа чиглэл өгөөд Их Хурлаас авлигатай тэмцэх газарт чиглэл өгөөд өнөөдрийн байдлаар нэр ус нь ах дүүгийн өөрийнх нь нэр ус нь гарсан хүмүүсийн тэр дансных нь хуулийг нь одоо шаардах авч ирэх улсын байцаагчийн мэдүүлгээр дуудан ирүүлэх. Ингээд эх үүсвэрийг нь хууль ёсных болбол татварыг нь авах хууль бус бол улсын орлого болгох ийм жишээг бол саяхан Их Британын татварын албанаас тусгай комисс гараад хэрэгжүүлээд явж байгаа. Ийм өнөөдрийн хүчин төгөлдөр хуулиар ингэх боломж байтал оффшорыг шалгах хариуцлага тооцох гэсэн нэрийдлээр ийм одоо би захиалгатай зөрчлийг одоо дарагдуулах гэсэн хаацайлах гэсэн хуулиар хамгаалах гэсэн ийм яаруу сандруу байдлаар хууль оруулж ирсэн гэж үзэж байгаа. Энийг бол буцаах саналтай. 
Энэ бол олон арван мянган төрийн албан хаагчийн ашиг сонирхлын зөрчлөөс сэргийлэх хууль уруу хавчуурга маягаар оруулсан ийм зүйл байгаа юм. Энийг тусдаа хууль батлах ёстой. Оффшор бүсээ тодорхойлох ёстой. Гэр бүлийн гишүүдийг өөрөөр хэлбэл хамаарал бүхий этгээдийг оруулах хэрэгтэй. Аж ахуйн нэгжүүдийг оруулах хэрэгтэй. Яагаад гэвэл аж ахуйн нэгжүүд улсдаа татвараа төлөх ёстой. Улсаас бүх төрлийн үйлчилгээг авчхаад татвараа төлөх үүрэгтэй. Тэгш бус байдал болоод хэн нь татвараа төлөх юм, хэн нь төлөхгүй юм. Ийм асуудлууд байгаа юм. 
Дээр нь хариуцлагын асуудлыг тавих ёстой. Би яагаад ашиг сонирхлын зөрчилтэй гэж үзэж байна гэх юм бол Хууль зүйн дэд сайд Энхбаярт би хандаж энэ ажлын хэсгээс гарах саналыг тавьсан юм. Энэ хүн бол өөрөө хэн нэгний зөвлөхөөр ажиллахын төлөө намайг тэглээ гэж хэлсэн. Ойлгохгүй байна гэсэн учраас би илүү тодорхой ярих ийм шаардлагатай болж байгаа юм. Энэ Сүхбаатарын Батболд гишүүний зөвлөхөөр нь ажиллаж байсан юм. Дараа нь бүлгийн ажлын албаны зөвлөх болоход энэ хүний нөлөөгөөр томилогдож байсан юм. Одоо дэд сайд болохдоо энэ Батболд гишүүний нөлөөгөөр нь саналынх нь оролцоотойгоор нь томилогдсон юм. Батболд гэдэг гишүүн бол энэ оффшортой данстай гэдэг нь Монгол телевизээс зарласан, Цогтбаатар энэ хоёрыг. Энийгээ одоо хууль шүүхийн байгууллагаар залруулаагүй. Нэрээ цэвэрлээгүй. Тийм учраас би үнэн зөв гэж бодож байгаа. 

Дээр нь Сүхбаатарын Бат-Очир гээд төрсөн ах нь оффшор данстай. Энэ хүн Батболд гуайг Ерөнхий сайдаар ажиллаж байхад нь одоо төрөл бүрийн тендер авдаг гэсэн ийм мэдээлэл байдаг. Янз бүрийн байгалийн баялагтай бас холбогдолтой үйл ажиллагаа явуулж байсан гэдэг ийм мэдээлэл байдаг. Энийг нь шалгаж илрүүлж татварыг нь авч хууль бус эх үүсвэртэй бол улсын орлого болгох ийм одоо зүйлээс хамгаалсан ийм хуулийг одоо оруулж ирж би сар гаруй янз бүрээр ярьж үзсэн. Янз бүрийн байдлаар сайжруулах гэж үзсэн ямар ч бүтэл байгаагүй. Тэгээд эцсийн дүнд нь би Энхбаярыг ийм учраас ашиг сонирхолтой байна. Энийг ашиг сонирхлын зөрчил гэхгүй бол өөр юуг ашиг сонирхлын зөрчилтэй гэх юм бэ. 
Улсын Их Хурлын тусгай хяналтын дэд  хороо гэж байдаг. Тагнуулын байгууллага гүйцэтгэх ажиллагааг хяналт тавьдаг, чиглэл өгдөг цорын ганц субъект.  Энийг Сүхбаатарын Батболд гуай даргалж байгаа. Тэр буруу гэж бодож байгаа. 5 хүний бүрэлдэхүүнтэй хаалттай дэд хороо байгуулаад Цогтбаатараа авчихсан. Цогтбаатар гишүүнээр орох буруу гэж бодож байгаа. 
Баярцогт ёс зүйн хариуцлага хүлээгээд Их Хурлын дэд даргаас чөлөөлөгдсөн. Тэгвэл Сүхбаатарын Батболд гуай Тусгай хяналтын дэд хорооны даргаас нэн даруй чөлөөлөгдөөд Цогтбаатар гишүүнээс гараад ингээд тэр оффшор данст ахынх нь Бат-Очир, Батболд болон Цогтбаатар нар тэр дансныхаа хуулгыг нь авч ирэх хэрэгтэй. Эх үүсвэрээ олон түмэндээ танилцуулах хэрэгтэй. Тэгж байж эх үүсвэр нь үнэхээр хууль ёсных юм бол татвараа төлөх хэрэгтэй улсдаа. Хууль бус юм бол хураалгах хэрэгтэй. Ингэж байж энэ бол Монгол төр цэвэрших ёстой. Ингэж байж улс төрийн намууд цэвэрших ёстой. Бид дампуурлын ирмэг дээр ирсэн байгаа. Тэр оффшор бүсэд байгаа мөнгөний одоо зөвхөн татварыг нь авах юм бол хөгжиж байгаа орнууд гадаад өрөө бүрэн төлөх боломжтой байна гэсэн судалгааг эдийн засагч гаргасан байна лээ. Тооцооллыг нь хийсэн байна лээ. Энэ бол манай улстай бас холбоотой асуудал. Тийм учраас та бүгдээс энэ одоо хуулийн төслийг буцааж өгөөч гэж. Нэр бүхий Улсын Их Хурлын гишүүд энийг нь зохих ёсоор нь тусдаа хариуцлагатай ийм хуулийг өргөн барина. 
М.Энхболд: -Аюурсайхан гишүүн санал хэлчихлээ тийм ээ. Бямбацогт гишүүн асуултаа тавья. 
С.Бямбацогт: -Би Байнгын хороо, Байнгын хорооны ажлын хэсгээс гурван асуулт асууя гэж байгаа юм. Тэрний өмнө хэлэхдээ бас Аюурсайхан гишүүнд хандаж бас хэлмээр байна. Олгой хагаравч тогоон дотроо гэж бас үг байдаг юм. Бид бас нийтлэг том эрх ашиг улс орны эрх ашиг намын эрх ашиг Их Хурлын гишүүд бас бие биедээ хүндэтгэлтэй хандах олон асуудлууд бий. Мэдээж алдаа дутагдал хууль зөрчсөн зүйл байдаг бол хуулийн дагуу нотлогдоод түүнийхээ дагуу аливаа этгээд хуулийнхаа хариуцлагын хүлээж байх ёстой. Бие биеэ бас хардаж олон нийтийн өмнө бас энэ чуулганы танхим Байнгын хорооноос микрофоныг ашиглаж бас бие биеэ гүтгэх доромжлох нэр хүндэд нь халдах асуудал бол цаашдаа бас аль аль талдаа гаргамааргүй байгаа юм. Энийг нь бас гишүүд бид бүгдээрээ бас анхаарч ажилладаг байвал зүгээр болов уу гэж хэлмээр байна. 
Яригдаж байгаа энэ оффшортой холбоотой асуудлуудаар өнгөрсөн хэдэн жил нэлээд олон асуудлууд үүссэн. Оффшор гэхээр л хадны мангаа гэж ойлгодог болсон. Өнөөдөр Монгол Улсад ямар нэгэн хууль эрх зүйн зохицуулалт байхгүй. Үүнээс болоод нэг хэсэг нь хождог. Хуулийн цоорхойг ашигладаг. Нэг хэсэг нь бол хохирдог. Монгол улсад гаднын хөрөнгө оруулалт орж ирэхээс үргэдэг ийм болоод байж байгаа. Тийм болохоор энэ оффшортой холбоотой асуудлыг зохицуулъя. Хуулийн хүрээнд бизнес эрхлэх Монгол Улсад хөрөнгө оруулалт оруулах ийм зорилгоор аж ахуй эрхэлж байгаа улсууд нь бол чөлөөтэй энэ оффшор бүсээ ашиглаг. Хөрөнгө оруулж ирэг. Харин төрийн болон улс төрийн албан тушаалтан нийтийн сонгогддог томилогддог албан тушаалтнууд ямар ч тохиолдолд энэ оффшор дандсанд мөнгөн хадгалах оффшор компанийн хувьцаа эзэмшихийг хориглож өгье. Ийм байдлаар хуулийн зохицуулалттай болгоё гэж Монгол Улсын Засгийн газар энэ хуулийг Улсын Их Хуралд өргөн барьсан. Аж ахуй бизнес эрхлэхдээ энэ оффшор дансыг ашиглаж байгаа тохиолдол зөндөө байгаа Оюутолгойгоос авхуулаад ММС, Энержи ресурс компани, Хүннү гээд олон компаниуд өнөөдөр оффшор бүс нутгаас Монгол Улсад үйл ажиллагаа явуулж байгаа. Монгол Улсад 1990-оноос хойш нийтдээ 14 тэрбум долларын хөрөнгө оруулалт орж ирсний 10 тэрбум долларын хөрөнгө оруулалт нь оффшор компаниар дамжиж оффшор бүс нутгаас Монголд орж ирсэн байдаг юм билээ. 

Өнөөдөр Монгол Улсын эдийн засаг тодорхой өгөөж өгөөд явж байгаа. Энэ нь бол хуулийн хүрээндээ бизнесийн үйл ажиллагаа нь чөлөөтэй байг. Улс төрчид нийтийн албан тушаалтнууд төрийн захиргааны албан тушаалтнууд харин хуулиар олгогдсон энэ эрхээс хязгаарлагдах ёстой гэдэг үүднээс хариуцлага тооцдог болохын тулд оффшор компани хувьцаа эзэмших бол хариуцлага тооцдог болохын тулд энэ хуулийг оруулж ирсэн юм. 
Гэтэл одоо ингээд буцаах гээд яваад байна л даа. Буцааж байгаа юм нь үндсэндээ хуулийг бид нар оффшорчуудын толгойг илсэн ийм асуудал л нийгэмд үлдчих вий дээ. Яагаад буцаах гээд байгаа юм бол. Тэр албан тушаалтнуудын жагсаалтыг бид гаргаад явж болно шүү дээ ажлын хэсэг дээрээ. Өөрөөр хэлэх юм бол 38900 сая 14 мянга болгоё гэж ярьж байна. 14 мянгын жагсаалтыг бид нар гаргаад явчих бололцоо байж байгаа. Энэ боломжоо ашиглах талаар Байнгын хороо хир зэрэг ажиллав. Энийг нэг хэлж өгөөч. 
Хоёрдугаарт нь тэр гэр бүлийн гишүүдэд давхар хариуцлага тооцох ёстой. Үр хүүхэд ах дүү хамаатан саданд нь гэж. Болно, болохгүй зүйл байхгүй. Үндсэн хуулиар одоо хэн нэгний гэм буруу ял зэмийг бусдад халдааж болохгүй гэдэг заалт байдаг. Үүний дагуу Засгийн газар хуулийн төсөл өргөн барьсан. Хэрвээ гэр бүлийн гишүүдийнхээ нэр дээр хөрөнгө нуусан оффшор бүсэд хувьцаа эзэмшсэн мөнгө хадгалсан байх юм бол тэртээ тэргүй тэр нь өнөөдрийн хүчин төгөлдөр үйлчилж байгаа эрүүгийн хуулиараа бүлэглээд үгсэж хуйвалдаад хөрөнгөө нуусан хууль бусаар хөрөнгөжсөн хөрөнгөө нуусан гээд асуудал үүснэ. Энэ нь нээлттэй байж байгаа. Ганцхан хориглоод өгсний дараа бол өшөө илүү хариуцлага нь чанга болох юм. Энэ боломжоос нь харж үзэж болсонгүй юу. Өөрөөр хэлбэл гэр бүлийн гишүүдийг давхар хамаатуулах асуудлыг ярьж болсонгүй юу. Хэрвээ бас дутуу байна гэж үзсэн бол. 
Гуравдугаарт нь тэр оффшорын тодорхойлолтыг бас бид нар яагаад гадаад  улсад бичсэн юм бэ гэж. Гадаад улсад гэхгүй болохоор оффшорын тодорхойлолт янз янз байгаа юм. Мөнх-Оргил сайд бас Байнгын хорооны хуралд дээр оффшор бүсийг тодорхойл гэж хэлсэн. Гэхдээ яг өөрийнх нь ирүүлсэн материал дээр олон улсын байгууллагууд олон улсын валютын сан одоо бусад байгууллагууд оффшорыг янз янзаар тодорхойлдог юм байна. Олон улсын санхүүгийн хориг арга хэмээг хэрэгжүүлэх байгууллага гэж хэлдэг эдийн засгийн хамтын ажиллагаа хөгжлийн байгууллага гэх мэтийн байгууллагууд оффшор бүсийг янз янзаар тодорхойлдог. Дэлхий нийтэд Монгол Улс нийтдээ энэ оффшор бүсийг тодорхойлсон тийм нэгдмэл ойлголт тодорхойлолт байхгүй байгаа юм. Тийм учраас гадаадын улс орнууд тухайлах юм бол ОХУ, Хятад улс хамгийн сүүлд Герман өнгөрсөн 11 сард оффшор биш гадаад улсад данстай бол хориглоно гээд хуулийг баталсан байгаа. Дэлхий нийтэд тийм тодорхойлсон оффшор бүс гэсэн тодорхойлолт байхгүй байхад Монгол тодорхойлоод явах нь зохимжгүй юм гэдэг байдлаар бид гадаад улс данстай бол гэж орж ирсэн. Дэлхий нийт хэлдэг Монгол Улстай ижил эрх зүйн системийг Герман …/минут дуусав/. 
М.Энхболд: -Таван минутаар асуусан. Раднаасэд дарга. 
Ш.Раднаасэд: -Бямбацогт гишүүний асуултад хариулъя. Энэ хувийн хэвшлийг хамаатуулах ёсгүй гэж. Энэ бол байнгын хороон дээр ажлын хэсэг дээр ч энэ асуудал яригдаагүй. Хувийн хэвшлийг ерөөсөө хамаатуулах ёсгүй. Төрийн албан хаагч гэдгээрээ хязгаарлалт явагдах ёстой гэдэг дээр бол байгаа. Энэ бол хууль буцаах асуудлаар Аюурсайхан гишүүний гаргасан санал учраас энэ хувийн хэвшлийг оруулах ёстой гэдэг үндэслэлээр хууль буцаах асуудлыг Байнгын хорооны гишүүд яриагүй юм шүү гэдгийг онцлон хэлье. Өнөөдрийн хөрөнгө оруулж байгаа 14 орчим 25 жилийн хугацаанд орж ирсэн 14 тэрбум төгрөгийн чинь 10.4 нь энэ оффшор бүс нутгаас орж ирж байгаа учраас энэ хөрөнгө оруулалтыг шууд хөрөнгө оруулалтыг татъя гэж байгаа бол энийг байх ёсгүй гэдэг дээр бол Байнгын хорооны гишүүд санал нэг байгаа. Энэ дээр маргах юу бол алга байна. Гэр бүлийн гишүүдийн асуудлыг их ярьж байгаа. Хууль  зүйн сайд ч бас ижилхэн тайлбар хэлж байна. Ажлын хэсэгт байсан Энхбаяр ажлын хэсгийн гишүүн маань ч бас тийм тайлбар хэлж байсан. Энэ ял зэмийн асуудал үндсэн хууль дээр байгаа тэр ял зэмийг үр хүүхэд гэр бүлд нь халдаан хэрэглэж болохгүй гэдэг үгийг л энэ дотор хэрэглээд яваад байгаа юм. 
Энэ хууль бол хэн нэгний гэм буруутайг тогтоосны дараа хүлээлгэх хариуцлагын асуудал ерөөсөө яриагүй. Харин тэр гэм буруутай байж болох нөхцөлөөс чинь урьдчилан сэргийлж энэ хуулийг хийгээд байгаа юм. Тэгээд гэр бүлийн тухайн үед нь мэдүүлдэг. Гэр бүлд данстай бол тэрийгээ хэлдэг мэдүүлдэг байхад бол буруудах юм байхгүй. Тэр хамаатуулах этгээд гээд тэр гэр бүл ойр дотынх нь төрсөн ах дүү нарыг нь хийгээд явахад бол бүрэн боломжтой гэж харж байгаа юм. Энэ дээр бол хууль санаачлагчийн зүгээс бас байр сууриа жаахан өөрчлөх ёстой болов уу гэж бид бодож байна. Ер нь бол энэ оффшортой холбоотой асуудал дээр нэг зүйл их ойлгомжтой байх ёстой. Оффшор бүс оффшор үйлчилгээ гэж хоёр янзын юм байгаад байгаа юм. Бид энэ бүгдийг нь холиод яваад байна. Оффшор бүс гэдэг чинь тодорхой бүс нутагт байгуулагдсан компанийн асуудал. Оффшор бүс татварын хөнгөлөлт эдлэх хэлбэрээр данс байрлуулах ч юм уу ямар нэгэн хэлбэрээр бусад хэлбэрээр мөнгө байршуулах тэр дансаа ашиглах өөр бусад ямар үйлчилгээ байдаг юм энэ зүйлүүд нь яваад байгаа юм. Тэгээд энэ бүгдийг холиод бүх юмтай нь хольж хутгаад ингээд явахаар энэ хуулийг чинь агуулгыг нь бас буруу яваад байна. Энэ тайлбарлаж байгаа тайлбар нөхцөлүүд ч бас тийм байгаа. 
Ер нь бол Байнгын хороо нэг зүйл дээр санал нэгтэй байгаа шүү дээ. Энэ төрийн өндөр албан тушаалтнууд ер нь Их Хурлын гишүүд  энэ оффшорын данстай байхыг хүсэж байна гэдэг мэдээллийг энэ хэвлэл мэдээллийн хэрэгслээс гадуур ч их яриад байгаа юм. Ерөөсөө төрд ажиллаж байгаа бол та тэр оффшор бүс гадаадын бусад улс оронд ямар нэгэн байдлаар данстай байж болохгүй ээ. Хувийн хэвшилд орж ирж байгаа бол тэр дансаа ил тод мэдээлчих. Тэгээд тэр хуулийн хугацаанд тэр данстайгаа харилцах холбогдох юмнуудаа хаахыг нь хаагаад зохицуулалтаа хийчих. Тэр 30 хоногийн хугацаа өнгөрөөд үүнийхээ дараа бол ил тодоор ийм байдлаа мэдээлээд явдаг л болъё гэж байгаа юм. Түүнээс биш төр энэ Байнгын хороон дээр байгаа Байнгын хорооны гишүүд бол энэ хууль огт хэрэггүй гэж буцаах тийм шийдвэр гаргаагүй болов уу гэж бодож байна. Би бол энэ хуулийг хэлэлцэх ёстой гэдэг дээр санал өгсөн. Гэхдээ энэ гишүүдийн байр суурь бол төрийн өндөр албан тушаал хашиж байгаа бол ямар нэгэн хэлбэрээр оффшор бүс гадаад улс оронд данстай байх нь буруу юм гэдэг гэхдээ энэ зохицуулалтыг нь илүү төгс сайн болгоё гэдэг үүднээс ийм санал гарч дэмжигдсэн шүү гэдгийг л хэлмээр байна. 
М.Энхболд: -Нямдорж гишүүн хариулах гэсэн юм уу. Бямбацогт гишүүний асуултад Нямдорж гишүүн тодруулж хариулъя. 
Ц.Нямдорж: -Энэ бие даасан цомхон хууль гаргах шаардлага л харагдаад байгаа юм л даа. Дотор нь бүтэн зохицуулсан. Одоо энэ нийтийн албаны хуулиар чинь 40-өөд мянган хүн мэдүүлэг гаргаж байгаа шүү дээ. Үүнээс төрийн улс төрийн болон албан тушаал хашиж байгаа хүмүүсийн асуудлыг сугалж авч энэ гадаадад мөнгө төгрөг байршуулдаг явдлыг зохицуулсан нэг ийм цомхон 4, 5 хуудастай хууль гаргах л шаардлага харагдаад байгаа юм. Хууль зүйн байнгын хорооны хурал дээр Бямбацогт байгаагүй байсан бол ерөнхий рам нь тэнд гарчихсан юм. Оффшор бүс гэдгээ тодорхойлъё. 
Хоёрдугаарт энэ оффшорын асуудал бол гадаадын хөрөнгө оруулалттай холбоогүй гэдгээ ойлголцож байна. 
Гуравдугаарт энэ гэр бүлийн гишүүд энэ оффшорт мөнгө хадгалуулсан бол улс төрчдийн тухай тэд нараар нь мэдүүлэг гаргуулъя гэх мэтээр. Ийм юм байгаа юм. Тэгээд Засгийн газар энэ буцах юм бол 10, 15 хоногт багтааж энийгээ бичээд дахин оруулж ирээд батлуулах ийм бололцоо байна шүү дээ. Одоо юу болж байна вэ гэхээр энэ оффшор хамгаалдаг хүмүүс нь оффшорт мөнгө нуухыг хамгаалдаг хүмүүсээс болоод хууль зүйн яам ялагдлаа гээд твитерт элдэв юм бичээд хэрүүл үүсгээд байх юм. Тэгээд би энд Ерөнхий сайд сууж байна. Энэ сайд нар дэд сайд нар улс төрийн албан тушаалтнуудынхаа хариуцлагын асуудлыг жаахан эвтэйхэн болгохгүй бол Улсын Их Хурлын гишүүд бүрэн эрхийнхээ хүрээнд хуулийн төсөл шаардлага хангахгүй байна буцаалаа гэж үзээд буцааж байгаа тохиолдолд харь эргэж твиттерээр элдвийн юм бичээд байж хэрэггүй шүү дээ. Ер нь энэ сайд нар чинь дэд сайд нар чинь твиттер дээр элдвийн юм хийгээд байдаг чинь зөв юм уу буруу юм уу. Би буруу гэж үзэж байна. 
Твиттер дээр ийм юм бичиж суухын оронд хуулийн ганц хоёр үг бичиж сурвал яасан юм бэ энэ залуучууд. Болиорой та нар орж ирж байгаа хууль чинь бол ерөөсөө дөрвөн заалттай нэг хуудсанд багтаж байгаа төсөл болчхоод байгаа юм. Энэ ярьж байгаа асуудлуудыг дэлгэрүүлээд бичих юм бол наад зах нь дөрөв таван хуудас хууль болж гарах гээд байгаа юм. Нэг хуудас хуулийн төслийг 4 хуудас болгож Их Хурлаас хууль зохиож бичнэ гэж ямар юм байдаг юм. Зөвхөн тэр албан тушаалтнууд жагсаалт бичихээр чинь 1.5 хуудас болж байна лээ шүү дээ. Ийм дутуу л юм байгаа юм. Энэ асуудлыг хуулийн яам Засгийн газар ойлгоод бие даасан хуулийн төсөл оруулаад ирээч. Шаардлагатай бол өргөн мэдүүлэхийн өмнө мань мэтэд нэг үзүүлээд санаа оноог аваад наад нэгдсэн санаагаар нэг эвтэйхэн юм гаргаж болно шүү дээ. Энэ асуудлыг гүйцэд зохицуулах хэрэгтэй. Асуудалд ингэж хандаж болохгүй. Тэгээд би Бямбацогт сайдад дахиад хэлэх гэж байгаа юм. Энэ Их Хурлын гишүүд бүрэн эрхээ хэрэгжүүлсний төлөө дутуу ажил хийсэн Засгийн хүмүүс ялын дүгнэлт бичээд байж хэрэггүй. Түүнийхээ оронд энэ удирдаж байгаа хүмүүсээрээ ажил хийлгэж сур. Энхбаяр энд сууж байж магадгүй. Болиорой чи. Хууль бичнэ гэдэг чинь гүйцээж бодож байж их удаан хугацаа шаардаж байж тархиндаа бясалгал хийж байж наадахыг чинь бичдэг юм. Үүнд би харамсаж байна. 
Ер нь бол энэ Их Хурлын  гишүүдийн бүрэн эрхэд санал гаргасных нь төлөө элдэв юм яриад байж хэрэггүй шүү дээ. Дутуу байгаа нь үнэн шүү дээ. Тэгээд гэм буруугүйн асуудал гээд Үндсэн хуулиар … гээд байна гээд яриад байгаа юм. Үндсэн хуулийн гэм буруу гэдэг чинь эрүүгийн хэрэг гэсэн үг. Гэм буруу эрүүгийн хэрэг дээр яригддаг юм. Ойлгож байна уу. Энд гэм буруугийн асуудал, эрүүгийн хэргийн асуудал яриагүй. Зүгээр л хөрөнгө орлогын мэдүүлэг гаргах л асуудал яригдаж байгаа. Амьдрал дээр юу болоод байна вэ гэхээр өөрсдийнхөө нэр дээр бүртгүүлэхгүй үр хүүхдийнхээ нэр дээр бүртгүүлсэн улаан цайм баримттай юм л телевизээр яваад байна шүү дээ. Тэрний цаана юу байгааг гадарлаж л байна. Мань мэт нь. Ийм дутуу юм байхад чинь бид нар яаж хууль гаргадаг юм бэ. Дутуу юм оруулж ирчхээд Их Хурлыг гарга гэж шахахын оронд би яагаад дутуу юм хийчхэв гэдгээ дотроо бодоод 
М.Энхболд: -Болорчулуун гишүүн асуултаа асууя. 
Х.Болорчулуун: -Нийтийн албанд нийтийн болон хувийн ашиг сонирхлыг зохицуулах Төрийн албаны тухай хуульд нэмэлт, өөрчлөлт оруулах хууль орж ирж байна л даа. Тэгэхээр 2-ын хооронд бас ингээд нэмэлт, өөрчлөлт косметик засвар  хийгээд одоо улс төрчдийгөө төрийн өндөр албан хаагч энэ хүмүүсээ янз бүрийн авлигал хээл хахуул булхай бузар юмнаас нь хамгаалчих вэ гэж нийгэмд хардлага сэрдлэг төрөөд байгаа юм. Энэ нь тэгээд оффшор бүстэй холбогдоод ингээд эсрэг тэсрэг байр сууриар хүмүүс мэтгэлцээд байгаа юм л даа. Ер нь тэгээд засгийн газар энэ хуулийг маш дутуу дулимаг оруулж ирсэн. Сая Нямдорж гишүүн хэллээ. Үнэн, тэгээд хариулж байгаа байдал нь одоо үндсэн хуулиар одоо төрийн албан хаагчийг улс төрчийн гэм бурууг гэр бүлд хамаатан садан нь нялзааж болохгүй гэсэн юм хариулаад буруу хариулчхаж байгаа байхгүй юу. Тэгэхээр чинь бүр хардлага сэрдлэг төрчхөж байгаа юм. 
Ер нь бодоод ч байсан хэрвээ тэнд оффшор данс нэг улс төрчийн өндөр албан тушаалтны эхнэр хүүхэд нь данстай байвал тэрийг хүчээр чирч аваачаад тэнд гарын үсэг зуруулаад данс нээлгээгүй биз дээ. Үгсэн хуйвалдаж байгаад л данс нээлгэсэн юм байгаа биз дээ. Тэгэхээр нялзааж байгаа биш үгсэн хуйвалдах үйл ажиллагаа л байдаг. Гэхдээ энэ бол Эрүүгийн хуулиар яригдахаас гадна бас тусдаа хууль орж ирж энэ оффшор бүсийг нэг мөсөн ойлголттой болох ийм хууль орж ирж байж төгс болох байх гэж бодож байна. Түүнээс биш ард иргэд одоо энэ оффшор бүс байгаа компаниуд Монголд хөрөнгө оруулахыг эсвэл Монголын зарим компаниуд оффшор бүсэд данс нээлгээд тэр бол тухайн үеийн төлбөр түргэн гүйцэтгэх байдал, хувь эзэмших байдал компаниудыг дэлхий нийтийн компаниудаас энэ байдлаас болж оффшор бүсэд зарим компанийн эздийг компанийн захирлуудыг данс нээлгэснийг бол буруутгаад бүгдийг нь харлуулаад байгаа юм бол байхгүй шүү дээ. Хамгийн гол нь нэг ч удаа аж ахуйн нэгж эрхлээгүй мөртөө цагаан гартай цагаан ийм хүмүүс маш их хөрөнгөжөөд энийг л нийгэмд хардлага сэрдлэг төрүүлсэн энийг л таслан зогсоох хэрэгтэй. 
Оффшорын хуулийг оффшортой холбоотой хуулийг гаргавал төгс гаргах хэрэгтэй гэснийг нийгэм бол хүлээлттэй байгаа юм л даа. Тэгээд яагаад ийм дутуу дулимаг хууль оруулаад ирээд байгаа юм бэ. Энэ чинь бас нийгэмд хамгаалах гээд байгаа юм шиг сэтгэгдэл төрүүлэх гээд байгаа юм шүү гэдгийг л хэлэх гээд байгаа юм. Баярлалаа. 
М.Энхболд: -Раднаасэд хариулах уу. Бямбацогт сайд хариулъя. 
С.Бямбацогт: -Хуулийн төсөл маань нэлээд дутуу ороод ирлээ. Дутуу орж ирсэн учраас бас хэлэлцээд цааш нь явуулах шаардлага үндэслэл муутай боллоо гэсэн асуудлыг гишүүд ярьж байна л даа. Энэ хуулийн төслийг боловсруулах гэж нэлээд цаг хугацаа зарцуулсан. Нэлээд суусан, бас бусад улсуудын туршлага судалсан. Тэрийгээ бид нар бас гишүүддээ гүйцэд ойлгуулж байгаа өнөөдрийн зохицуулж байгаа зохицуулалтыг ийм учиртай юм гэж тайлбарлаж ойлгуулах тал дээр муу ажилласан байж магадгүй. Энэ тал дээр бас тодорхой ойлголтууд бас өгье. Энийг цааш цаашдаа бид бас анхаар ажиллах ёстой байх гэж бодож байна. Өнөөдөр энэ тодорхой үйлчилж байгаа хуулиндаа нэмэлт, өөрчлөлт оруулахаас гадна бие даасан хуулийн төслийг бас ингээд явуулчхаж болохгүй юм уу. Энийгээ татаж аваад энийгээ буцаагаад оронд нь бие даасан шинэ хууль оруулж ирээч гэсэн асуудал их ярьж байна л даа. Энэ дээр бол яах өнөөдөр орж ирсэн хуулиа бид батлаад явуулчхаад зэрэгцээд энэ хоорондоо бас бие даасан хуулийг хийгээд явах бололцоотой. 
Улсын Их Хурал маань Улсын Их Хурлын гишүүд хууль санаачлах хууль боловсруулах хууль батлах онцгой бүрэн эрхтэй Улсын Их Хурал. Хууль санаачилсан өргөн барьсан хуулиудыг Улсын Их Хурал дээр хэлэлцэх эсэх нь шийдэгдсэний дараа анхны хэлэлцүүлгийн явцад тодорхой нэмэлт, өөрчлөлтүүдийг оруулаад хуулийн төслийг цааш нь бас дутуу байх юм бол гүйцэд боловсруулаад батлах эрх нь Улсын Их Хуралд өөрт нь бүрэн хадгалагдаж байгаа. Тийм болохоор энэ хуулийг цаашид нь сайжруулах дутуу байвал гүйцээх ийм замаар асуудлыг цааш нь хэлэлцээд явах бүрэн бололцоотой гэж үзэж байгаа. Зөвхөн одоо Улсын Их Хурал, Улсын Их Хурлын гишүүд гэхээр зөвхөн шүүмжилдэг. Ерөөсөө болохгүй байна, бүтэхгүй байна гэж хэлдэг биш. Энд чинь сайжруулах санал гаргах ажил хэрэгч өөрсдөө хууль санаачлах дээрээс нь болохгүй бүтэхгүй зүйлийг нь засаж залруулах ийм бас үүрэгтэй. Энэ хүрээндээ бас энэ асуудлыг цааш нь яриад явах бололцоотой гэж үзэж байгаа. Ингээд эцэст нь би хэрэгтэй бол тусад нь бие даасан хууль гаргая гэдэг бол бид ажиллая, ажиллаж байгаа. 
Өнөөдөр энэ хуулийнхаа нэмэлт, өөрчлөлтийг хэлэлцээд явъя. Энэ хоорондоо давхар бие даасан хууль гаргах асуудлыг шийдээд явъя. Тэгэхгүй энэ хуулийг буцаах юм бол Монгол ардын нам энэ Улсын Их Хурал оффшорчидтой тэмцэхгүй оффшорчдынхоо толгойг илсэн хуулийн цоорхой ашиглаж хууль бусаар хөрөнгөжсөн хөрөнгө орлогоо гадна дотно нуух бололцоо боломжийг нь хаацайлж хамгаалж толгойг нь илэх гэж байна гэдэг ойлголт нийгэмд сөрөг улс төр болж явна. Бид зөндөө мушгигдаж гуйвуулагддаг хэдхэн хоногийн өмнө Нямдорж гишүүн мэдэж байгаа шүү дээ. Хилийн цагдаа гэдэг ойлголтыг судалж үзсэн үү гэж асуусны төлөө хилийн цэргийг хилийн цэргийг хилийн цагдаа болгох гэж байна гээд л нийгмийг тэр чигт доргиогоод мушгиж гуйвуулаад гүтгээд шал буруу ойлголт явчихсан. Үүнтэй адилхан бид хэлж байгаа үг ярьж байгаа яриа гаргаж байгаа санал энэ бүхэнд хариуцлагатай хандаж байхгүй бол эргээд мушгигддаг, гуйвуулагддаг. Ялангуяа асуудлууд дээр бид нар асуудал байгаад байна шүү дээ. Ялангуяа бид микрофонд олон нийтэд нээлттэй явж байгаа. Энүүгээр тухайн үед сэтгэлийн хөөрлөөр үг хэлдэг. Тэр маань эргээд эцэст нь энэ төр засгийн эсрэг эрх барьж байгаа нөхдүүдийнхээ эсрэг ашигладаг зүйлүүд байгаа юм. Тийм болохоор цааш цаашдаа энийг бас тал талдаа анхаарч ажиллая. Хэлэлцэхийг нь цааш цааш нь Байнгын хорооны буцаах саналыг нь дэмжихгүй хэлэлцэхийг нь хэлэлцээд үргэлжлүүлээд явъя. Явцдаа бид нар бас бие даасан хуулийн төслийг боловсруулж оруулж ирье гэж хэлье. 
М.Энхболд: -Гишүүд асуулт асууж хариулт авч дууслаа. Одоо Байнгын хорооны саналаар Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай болон Төрийн албаны тухай хуульд нэмэлт оруулах тухай хуулиудын төслийг хэлэлцэх шаардлагагүй гэж үзсэн тул хуулийн төслийг буцаах нь зүйтэй гэсэн саналыг дэмжье гэсэн санал хураалт явуулъя. Санал хураалт. Санал хураалтад 42 гишүүн оролцож, 8 гишүүн зөвшөөрч, 19 хувийн санал авсан байна. Энэ санал дэмжигдсэнгүй. Нөгөө талд нь бол Байнгын хороо энэ хуулийг үргэлжлүүлэн хэлэлцэнэ гэсэн үг. Ингээд дээрх хуулийг Байнгын хороонд үргэлжлүүлэн хэлэлцүүлэхээр Байнгын хороонд шилжүүллээ. 
Дараагийн асуудал. Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн төсөл /Засгийн газар 2016.09.09-ний өдөр өргөн мэдүүлсэн, анхны хэлэлцүүлэг/
Төслийн талаарх Төсвийн байнгын хорооны санал, дүгнэлтийг Баттөмөр гишүүн танилцуулна. Баттөмөр гишүүнийг индэрт урьж байна. 
Баттөмөр гишүүнийг гарч иртэл би мэндчилгээ дэвшүүлчихье. 12 дугаар сарын 6-нд Даваагийн Ганболд, 12 дугаар сарын 10-нд Намсрайн Амарзаяа нарын төрсөн өдөр тохиож байгаа юм байна. Ганболд Амарзаяа нарт Улсын Их Хурлын гишүүдийн нэрийн өмнөөс болон хувиасаа төрсөн өдрийн мэнд хүргэе. Ажлын амжилт хүсэн ерөөе. Баттөмөр гишүүн дүгнэлтээ уншъя. 
Б.Баттөмөр: -Улсын Их Хурлын дарга, эрхэм гишүүд ээ,


Монгол Улсын Засгийн газраас 2016 оны 11 дүгээр сарын 15-ны өдөр Улсын Их Хуралд өргөн мэдүүлсэн Гаалийн тариф, гаалийн татварын хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Улсын Их Хурлын чуулганы 2016 оны 12 дугаар сарын 01-ний өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн. 


Төсвийн байнгын хороо уг хуулийн төслийн анхны хэлэлцүүлгийг 2016 оны 12 дугаар сарын 07-ны өдрийн хуралдаанаар хийлээ.

Хуулийн төслийг Байнгын хорооны хуралдаанаар хэлэлцэх үед Улсын Их Хурлын гишүүн Ч.Хүрэлбаатарын гаргасан төслийн зарим зүйл, хэсэг дэх үг хэллэгийг өөрчлөх, хуулийн дагаж мөрдөх хугацааг ердийн журмаар тогтоох зэрэг саналуудыг  хуралдаанд оролцсон гишүүдийн олонхи дэмжлээ
Хуулийн төслийн талаархи зарчмын зөрүүтэй саналын томьёоллыг Та бүхэнд тараасан.

Улсын Их Хурлын эрхэм гишүүд ээ,

Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг хийсэн талаар тус Байнгын хорооноос гарсан санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа.


М.Энхболд: -Баттөмөр гишүүнд баярлалаа. Ажлын хэсгийг танилцуулъя. Гадаад харилцааны дэд сайд Батцэцэг, Гаалийн ерөнхий газрын дэд дарга Батхишиг, Гадаад харилцааны яамны Гадаад харилцаа эдийн засаг хамтын ажиллагааны газрын дарга захирал Энхболд, мөн гадаад харилцааны яамны, Гадаад харилцаа эдийн засаг хамтын ажиллагааны газрын дэд захирал Булган, мөн газрын зөвлөх Өлзийсайхан, мөн зөвлөх Золтуяа, мөн газрын ахлах мэргэжилтэн Эрдэнэ-Очир нар ажлын хэсэг хүрэлцэж ирсэн байна. Дүгнэлтээс асуулттай гишүүд байна уу. Алга байна. 

Байнгын хорооноос гаргасан зарчмын зөрүүтэй саналаар одоо санал хураана. 


1.Төслийн 2 дугаар зүйлийн "нотлох" гэснийг "баримт" гэж өөрчлөх. Санал гаргасан Улсын Их Хурлын гишүүн Ч.Хүрэлбаатар. Санал хураалт. Санал хураалтад 43 гишүүн оролцож, 35 дэмжиж, 81.4 хувийн саналаар санал дэмжигдлээ. 


2.Төслийн 3 дугаар зүйлийн 2 дахь заалт буюу 31.3 дахь хэсгийн "хэрэглэх" гэснийг "эдлэх" гэж  өөрчлөх. Санал гаргасан. Улсын Их Хурлын гишүүн Ч.Хүрэлбаатар. Санал хураалт. Санал хураалтад 43 гишүүн оролцож, 34 дэмжиж, 79.1 хувийн саналаар санал дэмжигдлээ. 


3.Хуулийн дагаж мөрдөх хугацааг ердийн журмаар тогтоох, үүнтэй холбогдуулан төслийн 5 дугаар зүйлийг хасах.  Санал гаргасан Улсын Их Хурлын гишүүн Ч.Хүрэлбаатар. Санал хураалт. Санал хураалтад 43 гишүүн оролцож, 32 дэмжиж, 74.4 хувийн саналаар санал дэмжигдлээ. 


Зарчмын зөрүүтэй саналуудаар санал хурааж дууслаа. Гаалийн тариф, Гаалийн татварын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлж байна. Үүгээр өнөөдрийн нэгдсэн хуралдаанаар хэлэлцэх асуудал дууслаа. Чуулганы хуралдаан өндөрлөж байна. 

ДУУНЫ БИЧЛЭГЭЭС 


БУУЛГАСАН                                               П.МЯДАГМАА

